
Монгол Улсын Их Хурлын 2019 оны намрын ээлжит

чуулганы  Төсвийн байнгын хорооны 11 дүгээр сарын

07-ны өдөр /Пүрэв гараг/-ийн хуралдааны товч тэмдэглэл


Байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 10 минутад Төрийн ордны “Жанжин Д.Сүхбаатар” танхимд эхлэв.
Чөлөөтэй: Ц.Даваасүрэн, С.Эрдэнэ;
Тасалсан: Б.Наранхүү.

Нэг. Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төсөл /Засгийн газар 2019.09.26-ны өргөн мэдүүлсэн, хоёр дахь хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Эдийн засгийн бодлогын газрын дарга Г.Батхүрэл, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Төсвийн бодлого, төлөвлөлтийн газрын Нэгдсэн төсвийн төлөвлөлтийн хэлтсийн  дарга Г.Золбоо, Зарлагын хэлтсийн дарга М.Санжаадорж, Эдийн засгийн бодлогын газрын ахлах мэргэжилтэн Ж.Ганбаяр нар оролцов.

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, референт С.Дунжидмаа нар байлцав.

Монгол Улсын 2020 оны төсвийн тухай хуулийн төслийг хэлэлцүүлэгт бэлтгэсэн талаарх ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Д.Тогтохсүрэн, Төсвийн зарлагын хяналтын дэд хорооны санал, дүгнэлтийг Төсвийн зарлагын хяналтын дэд хорооны дарга З.Нарантуяа нар танилцуулав.

Ажлын хэсгийн санал, дүгнэлт болон Төсвийн зарлагын хяналтын дэд хорооны санал, дүгнэлттэй холбогдуулан Улсын Их Хурлын гишүүн Ш.Раднаасэд, Ж.Эрдэнэбат, Н.Амарзаяа, Г.Тэмүүлэн, Б.Баттөмөр нарын тавьсан асуултад Сангийн сайд Ч.Хүрэлбаатар, Хүнс, хөдөө аж ахуй, хөнгөн үйлдвэрийн сайд Ч.Улаан, Төсвийн байнгын хорооны дарга Б.Чойжилсүрэн, Улсын Их Хурлын гишүүн, ажлын хэсгийн ахлагч, Улсын Их Хурлын гишүүн Д.Тогтохсүрэн, Сангийн яамны Төсвийн хөрөнгө оруулалтын газрын дарга Г.Түвдэндорж, Төсвийн бодлого, төлөвлөлтийн газрын Нэгдсэн төсвийн төлөвлөлтийн хэлтсийн дарга Г.Золбоо нар хариулж, тайлбар хийв.
Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төслийг хэлэлцүүлэгт бэлтгэх үүрэг бүхий ажлын хэсгийн гаргасан зарчмын зөрүүтэй саналын томьёоллоор санал хураалт явуулав. 

Нэг. Зардал нэмэгдүүлэх саналыг, зардал бууруулах саналтай хамт гаргах санал:

Б.Чойжилсүрэн: 1.Сангийн сайдын төсвийн багцын моргейжийн хөтөлбөрийн санхүүжилтийн дотоод эх үүсвэрээс олгох зээлийг 60 тэрбум  төгрөгөөр,  Сангийн сайдын төсвийн багцын эргэж төлөгдөх зээлийг 98 тэрбум 700 сая төгрөгөөр, Сангийн сайдын төсвийн багцын гадаад зээл тусламжаас санхүүжих зардлыг 100 тэрбум төгрөгөөр, 2019 оны хэрэгжилт, гүйцэтгэлтэй уялдуулан улсын төсвийн хөрөнгөөр 2020 онд үргэлжлэн санхүүжих 31 төсөл, арга хэмжээний 2020 онд санхүүжих дүнг саналын томьёоллын хавсралт 6-д тусгагдсанаар буюу 111 тэрбум 84 сая 800 мянган төгрөгөөр, Эрүүл мэндийн сайдын төсвийн багцын “Эрүүл шүд хөтөлбөр”-ийн зардлыг 2019 оны түвшинд хэвээр хадгалж 5 тэрбум 300 сая төгрөгөөр тус тус бууруулж, энэ дүнгээр бууруулсан эх үүсвэр болох нийт 375 тэрбум 84 сая 800 мянган төгрөгөөр 2020 онд дараах хөтөлбөр, төсөл, арга хэмжээг санхүүжүүлэх:

1/Улсын Их Хурлын Тамгын газрын урсгал зардлыг 4 тэрбум 50 сая төгрөгөөр нэмэгдүүлэх; 

2/хавдрын эрт илрүүлгийг зохион байгуулахад зориулж, Эрүүл мэндийн сайдын төсвийн багцын тусгай зориулалтын шилжүүлгийн  зардлыг 4 тэрбум төгрөгөөр нэмэгдүүлэх;

3/гамшгийн эрсдэлийг бууруулах, аюулгүйн нөөц бүрдүүлэхэд зориулж Монгол Улсын 2020 оны төсвийн тухай хуулийн 15 дугаар зүйлийн 8-д заасан санхүүгийн дэмжлэгийн хэмжээг 2 тэрбум төгрөгөөр нэмэгдүүлэх;

4/Хавдар судлалын үндэсний төвийн хүчин чадлыг нэмэгдүүлэх зорилгоор Эрүүл мэндийн сайдын төсвийн багцын урсгал зардлыг 6 тэрбум 700 сая төгрөгөөр нэмэгдүүлэх;
5/Сум, багийн хөгжлийг дэмжих, чадавхжуулах хөтөлбөр төслийг Ховд аймгийн Алтай, Буянт, Манхан, Мөст, Үенч сум, Жаргалант сумын Баатархайрхан, Бичигт, Наран, Тахилт багт хэрэгжүүлэхэд 300 сая төгрөг, Увс аймагт хэрэгжүүлэхэд 300 сая төгрөг, Архангай аймгийн Өлзийт, Хайрхан, Батцэнгэл, Эрдэнэмандал, Өгийнуур, Хотонт, Хашаат, Цэцэрлэг сумдад хэрэгжүүлэхэд зориулж 350 сая төгрөг, нийт 950 сая төгрөгөөр Засгийн газрын Хэрэг эрхлэх газрын даргын төсвийн багцын урсгал зардлыг нэмэгдүүлэх;
6/Хөдөлмөр, нийгмийн хамгааллын сайдын төсвийн багцын Хөдөлмөр эрхлэлтийг дэмжих сангийн урсгал зардлыг 2 тэрбум 870 сая төгрөгөөр нэмэгдүүлэх;
7/Байгаль орчин, аялал, жуулчлалын сайдын төсвийн багцын Байгаль, орчин, уур амьсгалын сангийн  урсгал зардлыг 300 сая төгрөгөөр нэмэгдүүлэх;

8/үйлдвэрлэлийг хөгжүүлэхэд зориулж Хүнс, хөдөө аж ахуй, хөнгөн үйлдвэрийн сайдын төсвийн багцын  дотоод эх үүсвэрээс олгох зээлийн санхүүжилтийг  400 сая төгрөгөөр нэмэгдүүлэх;

9/сансрын хиймэл дагуулаар телевизийн сувгийг орон даяар дамжуулах үйлчилгээг нэвтрүүлэхэд зориулж Ерөнхий сайдын урсгал зардлыг 397.5 сая төгрөгөөр нэмэгдүүлэх;

10/Төрийн үйлчилгээний мэдээллийн санг хөгжүүлэхэд зориулж Ерөнхий сайдын төсвийн багцын урсгал зардлыг 600 сая төгрөгөөр  нэмэгдүүлэх;

11/төрийн шагнал, одон медалийн зардлыг санхүүжүүлэхэд зориулж Монгол Улсын Ерөнхийлөгчийн төсвийн багцын урсгал зардлыг 1 тэрбум 500 сая төгрөгөөр нэмэгдүүлэх; 

12/Малын бүртгэлийн цахим систем, ээмэгжүүлэлт хөтөлбөрийг хэрэгжүүлэхэд зориулж Хүнс, хөдөө аж ахуй, хөнгөн үйлдвэрийн сайдын урсгал зардлыг 1 тэрбум төгрөгөөр нэмэгдүүлэх;  
13/Хүнс, хөдөө аж ахуй, хөнгөн үйлдвэрийн сайдын төсвийн багцын улаан буудайн үрийн нөөц бүрдүүлэх зардлыг 5 тэрбум төгрөгөөр нэмэгдүүлэх;  
14/Сангийн сайдын төсвийн багцын моргейжийн хөтөлбөрийн зээлийн хүүгийн  татаасыг 60 тэрбум төгрөгөөр нэмэгдүүлэх; 
15/Засгийн газрын мөрийн хөтөлбөрийн биелэлтийг хангах ажлын хүрээнд 2020 оны төсвийн жилд зайлшгүй хэрэгжүүлэх шаардлагатай төсөл, арга хэмжээг санхүүжүүлэх, түүнчлэн хүн амын өсөлттэй уялдуулан Нийслэлийн хөрөнгө оруулалт, бүтээн байгуулалтын ажлуудыг нэмэгдүүлэх, тэдгээрийг санхүүжүүлэх зорилгоор:  
а/саналын томьёоллын хавсралт 1-д тусгагдсан нийт 9 тэрбум 668 сая төгрөгийн төсөвт өртөгтэй, 4 тэрбум 738 сая төгрөгөөр 2020 онд санхүүжүүлэх, нийт 15 төсөл, арга хэмжээг төслөөс хасах, мөн хавсралтад тусгагдсан 14 төсөл, арга хэмжээний төсөвт өртгийг 5 тэрбум 809.5 сая төгрөгөөр, 2020 онд санхүүжих дүнг 10 тэрбум 492.5 сая төгрөгөөр бууруулах; 

б/саналын томьёоллын хавсралт 2-т тусгагдсан 69 төсөл, арга хэмжээний төсөвт өртгийг 51 тэрбум 192.6 сая төгрөгөөр,  2020 онд санхүүжих дүнг 57 тэрбум 233.6 сая төгрөгөөр нэмэгдүүлэх, мөн нийт 503 тэрбум 928.1 сая төгрөгийн төсөвт өртөгтэй, 226 тэрбум 175.7 сая төгрөгөөр 2020 онд санхүүжих дүнтэй, 333 төсөл, арга хэмжээг төсвийн ерөнхийлөн захирагчийн багцад харьяалуулан, төсөлд шинээр нэмэх;

в/саналын томьёоллын хавсралт 3-т тусгагдсан 37 төсөл, арга хэмжээнээс зарим төсөл, арга хэмжээний нэр өөрчлөх, эдийн засгийн ангилал өөрчлөх болон төсөвт өртөг 38 тэрбум 566.4 сая төгрөгөөр, 2020 онд санхүүжих дүн 13 тэрбум 138.5 сая төгрөгөөр нэмэгдэх зохицуулалтыг хавсралтад дурдсанаар хийх өөрчлөлтүүдийг тус тус төсөлд тусгах гэсэн саналыг дэмжье гэсэн санал хураалт явуулъя. 


Зөвшөөрсөн

14

Татгалзсан

  1

Бүгд


15

93.3 хувийн саналаар дэмжигдлээ.

Улсын Их Хурлын гишүүн Д.Тогтохсүрэн ажлын хэсгээс гаргасан саналыг тайлбарлав.

Хоёр. Хөтөлбөр, төсөл, арга хэмжээний 2020 онд санхүүжих дүнд нөлөөлөхгүй зохицуулалт хийх санал:

1.Саналын томьёоллын хавсралт 4-т тусгагдсан 51 төсөл арга хэмжээний нэрийг хавсралтад дурдсанаар өөрчлөх, үүнтэй уялдуулан төсвийн ерөнхийлөн захирагч болон эдийн засгийн ангиллыг өөрчлөх, мөн хуулийн төслийн хавсралт 2-т тусгагдсан 4 төсөл, арга хэмжээний төсвийн ерөнхийлөн захирагч болон эдийн засгийн ангиллыг хавсралтад дурдсанаар, урсгал зардлын ангилалд багтах 1 хөтөлбөрийн нэрийг хавсралтад дурдсанаар тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

15

Татгалзсан

  0

Бүгд


15

100 хувийн саналаар дэмжигдлээ.
2.Барилга, хот байгуулалтын сайдын багц дахь төслийн 2 дугаар хавсралтын XI.1.31-д тусгагдсан “Төв цэвэрлэх байгууламжийн лагийг цэвэрлэж, үнэргүйжүүлэх /Улаанбаатар, Сонгинохайрхан дүүрэг/ гэсэн төсөл, арга хэмжээний төсөвт өртөг болон 2020 онд санхүүжих дүнг тус тус 6 тэрбум 455.5 сая төгрөгөөр бууруулж, уг эх үүсвэрээр урд онуудад хэрэгжиж эхэлсэн, 2021 оны төсөвт ачаалал үүсгэхгүй, саналын томьёоллын хавсралт 5-д тусгагдсан 22 тэрбум 27.1 сая төгрөгийн төсөвт өртөгтэй, 2020 онд 6 тэрбум 455.5 сая төгрөгөөр санхүүжих, нийт 7 төсөл, арга хэмжээг санхүүжүүлэхээр тооцож, хуулийн төслийн 2 дугаар хавсралтын Барилга, хот байгуулалтын сайдын багцад нэмж тусгах гэсэн саналыг дэмжье гэсэн санал хураалт явуулъя.   
Зөвшөөрсөн

15

Татгалзсан

  0

Бүгд


15

100 хувийн саналаар дэмжигдлээ.

Гурав. Бусад зарчмын санал:

1.Зардал нэмэгдэж, хасагдсантай холбогдуулан төсвийн ерөнхийлөн захирагчдын төвлөрүүлэх орлого, зарцуулах зардлын дүнд холбогдох өөрчлөлтийг хийх гэсэн саналыг дэмжье гэсэн санал хураалт явуулъя.

Зөвшөөрсөн

13

Татгалзсан

  2

Бүгд


15

86.7 хувийн саналаар дэмжигдлээ.  

2.Хуулийн төсөлд болон төслийн хавсралтуудад зүйл, хэсэг, заалт нэмэгдэх, хасагдах, өөрчлөлт оруулахтай уялдуулан тэдгээрийн дугаарт өөрчлөлт оруулах гэсэн саналыг дэмжье гэсэн санал хураалт явуулъя.
Зөвшөөрсөн

15

Татгалзсан

  0

Бүгд


15

100 хувийн саналаар дэмжигдлээ.
3.Хөрөнгө оруулалтын төсөл, арга хэмжээний нэр өөрчлөгдөх, төсвийн ерөнхийлөн захирагч солигдох, эдийн засгийн ангилал өөрчлөгдөх, төсөвт өртөг, санхүүжих дүнгийн өөрчлөлттэй уялдуулан төсөл, арга хэмжээний хэрэгжих хугацаанд өөрчлөлт оруулах гэсэн саналыг дэмжье гэсэн санал хураалт явуулъя.   
Зөвшөөрсөн

14

Татгалзсан

  1

Бүгд


15

93.3 хувийн саналаар дэмжигдлээ.
4.Монгол Улсын 2020 оны төсвийн тухай хуулийн төслийн нэгдүгээр хавсралтын:
 
а/1.3.1.1 дэх заалтын “хүсэлтийн барагдуулалт” гэснийг “хүсэлтийг шийдвэрлэх” гэж, “шийдвэрлэсэн өргөдлийн барагдуулалт” гэснийг “гомдол шийдвэрлэх” гэж, 3.1.3 дахь заалтыг “Дунд, их суудлын хуралдаанаар маргаан хянан шийдвэрлэх” гэж, 5.1.1 дэх заалтыг “Хэрэг, маргааныг хуулийн хугацаанд шийдвэрлэх /хувиар/” гэж,  6.1.2 дахь заалтыг “Хяналт шалгалт хийх, судалгаа явуулах, дүн шинжилгээний тайлан боловсруулах, санал гаргах” гэж, 6.1.5 дахь заалтын “эрх, эрх чөлөөний асуудлаар боловсрол” гэснийг “хүний эрхийн боловсрол олгох” гэж, 7.1.2 дахь заалтыг “Ял эдлүүлэх ажиллагаанд хяналт тавих /хяналтын тоо/” гэж, 7.1.3 дахь заалтыг “Зөрчлийн хэрэг бүртгэлтэд хяналт тавих /зөрчлийн тоо/” гэж, 8.1 дэх хэсгийн “сахин хамгаалах” гэснийг “хангах” гэж, 10.1.1 дэх заалтын “бүрдүүлэлтийн хяналтаар хянагдсан” гэснийг “бүрдүүлэлтэд хянагдсан” гэж, 10.1.2 дахь заалтын “Авлигын эсрэг” гэснийг “Авлигатай тэмцэх талаарх” гэж, 21.3.12 дахь заалтын “Хөшгийн хөндийд баригдсан Улаанбаатар хотын” гэснийг “Хөшигийн хөндийн” гэж тус тус өөрчлөх;  




б/2.1.3 дахь заалтын “Улсын Их Хурлын” гэсний өмнө “Улсын Их Хурлын Тамгын газрыг удирдлагаар хангах замаар” гэж нэмэх, 4.1.1, 4.1.2, 4.1.3 дахь заалтын “шийдвэрлэх” гэсний өмнө тус тус “хянан” гэж, 5.1 дэх хэсгийн “хараат бус” гэсний өмнө “шүүгчийн” гэж, 6.1.4 дэх заалтын “шаардлага” гэсний өмнө “эрх бүхий байгууллага, албан тушаалтанд хүсэлт тавих” гэж, 7.1 дэх хэсэгт “Мөрдөн шалгах нууц ажиллагаа, гүйцэтгэх ажилд хяналт тавих, Төлөвлөгөөт хугацаанд хийгдсэн байх” гэж нэмэх, 10.1.3 дахь заалтын 2-ын “судалгаа” гэсний өмнө “түвшинг тогтоох” гэж, нэмэх, 21.1.8.2 дахь дэд заалтын “тоо” гэсний дараа “мянгаар” гэж, 22.1.1 дэх заалтын “хуулийн” гэснийг “хууль тогтоомжийн” гэж, 31 дүгээр зүйлийн “комиссын” гэсний өмнө “улсын” гэж, 31.1.4 дэх заалтын “хуулийн” гэсний өмнө “Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай” гэж, мөн заалтын “заалтаар” гэснийг “заалтыг үндэслэн” гэж тус тус өөрчлөх;
в/4.1.1, 4.1.2, 4.1.3 дахь заалтын “шатны” гэснийг, 6.1.2 дахь заалтын “мониторинг” гэснийг болон “хууль тогтоомжийн” гэснийг, 6.1.3 дахь заалтын “өргөдөл,” гэснийг, 6.1.5 дахь заалтын “нөлөөллийн ажлууд” гэснийг, 10.1.1 дэх заалтын “хувийн ашиг сонирхол,” гэснийг, 22.1.2, 22.2.2 дахь заалтын “Улсын Их Хурал болон” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн

13

Татгалзсан

  2

Бүгд


15


86.7 хувийн саналаар дэмжигдлээ.


Улсын Их Хурлын гишүүн Ш.Раднаасэд үг хэлэв.


Дөрөв. Бусад Байнгын хороод болон Улсын Их Хурлын гишүүдээс ирүүлсэн санал:


Б.Чойжилсүрэн: 1.Улсын Их Хурлын гишүүн Б.Саранчимэгийн гаргасан Ботаникийн цэцэрлэгийн тохижилтын ажилд 1 тэрбум төгрөгийг нэмэх, Байгалийн ургамлын үндэсний  генобанкинд шаардлагатай барилгыг барих ажилд 7 тэрбум төгрөгийг нэмж тусгах гэсэн саналуудаар санал хураах бололцоогүй гэдгийг протоколд тэмдэглүүлэв.

2.Улсын Их Хурлын гишүүн Б.Жавхлан, С.Чинзориг нарын гаргасан Нийгмийн даатгалын сангийн 2020 оны төсвийн тухай хуулийн төслийн 5 дугаар зүйлийн “зарцуулах” гэсний дараа “Монголбанкны үнэт цаас” гэж нэмэх гэсэн саналыг дэмжье гэсэн санал хураалт явуулъя. 
Зөвшөөрсөн

  8

Татгалзсан

  8

Бүгд


16

50.0 хувийн саналаар дэмжигдсэнгүй.
3. Улсын Их Хурлын гишүүн Ж.Ганбаатарын гаргасан Монгол Улсын 2020 оны төсвийн тухай хуулийн төслийн 6 дугаар зүйлийн 6.1 дэх хэсгийн хүснэгтийн 27-д тусгагдсан Хүнс, хөдөө аж ахуй, хөнгөн үйлдвэрийн сайдын багцын урсгал зардлаас 50 тэрбум төгрөгийг Жижиг, дунд үйлдвэрийг дэмжих санд шилжүүлэх гэсэн саналыг дэмжье гэсэн санал хураалт явуулъя.
Зөвшөөрсөн

  0

Татгалзсан

16 

Бүгд


16

0 хувийн саналаар дэмжигдсэнгүй.
4.Улсын Их Хурлын гишүүн Ж.Ганбаатарын гаргасан Монгол Улсын 2020 оны төсвийн тухай хуулийн төслийн 17 дугаар зүйлийн нийт урсгал зардлаас 85.0 тэрбум төгрөгийг хасч, 15 дугаар зүйлийн хүснэгтэд “Улаанбаатар” гэсэн заалт нэмж, санхүүгийн дэмжлэгийн хэмжээг 85.0 тэрбум төгрөгөөр тусгах гэсэн саналыг дэмжье гэсэн санал хураалт явуулъя.
Зөвшөөрсөн

  1

Татгалзсан

  15

Бүгд


16

6.2 хувийн саналаар дэмжигдсэнгүй.
5.Улсын Их Хурлын гишүүн Ё.Баатарбилэгийн гаргасан Боловсрол, соёл, шинжлэх ухаан, спортын сайдын багцад “Хүүхдийн спортын наадам” зориулалтаар тусгагдсан арга хэмжээний нэрийг “Олон Улсын залуучуудын ногоон наадам” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

11
Татгалзсан

  5
Бүгд


16


68.8 хувийн саналаар дэмжигдлээ.
6.Улсын Их Хурлын гишүүн Д.Оюунхоролын гаргасан Хавдар судлалын үндэсний төвийн үйл ажиллагааг өргөтгөж, хүчин чадлыг нь нэмэгдүүлэх санал, Улсын Их Хурлын гишүүн Ц.Цогзолмаагийн гаргасан Зооноз өвчин судлалын үндэсний төвийн байгууламжид 550 сая төгрөгийг нэмж тусгах гэсэн саналууд Төсвийн тухай хууль болон Улсын Их Хурлын чуулганы хуралдааны дэгийн тухай хуулийн дагуу санал хураалгах бололцоогүй тул протоколд тэмдэглүүлэв.

Улсын Их Хурлын гишүүн Д.Оюунхорол үг хэлэв. 

7.Улсын Их Хурлын гишүүн Т.Аюурсайханы гаргасан Монгол Улсын 2020 оны төсвийн тухай хуулийн төслийн 2 дугаар хавсралтын YI.3.3-т тусгагдсан “Зэвсэгт хүчний салбарын тоног төхөөрөмж /улсын хэмжээнд/” гэсэн төсөл, арга хэмжээг “Зэвсэгт хүчний ангиудын барилгын их засвар /улсын хэмжээнд/” гэж өөрчлөн, эдийн засгийн ангиллыг залруулах гэсэн саналыг дэмжье гэсэн санал хураалт явуулъя.
Зөвшөөрсөн

  0

Татгалзсан

14

Бүгд


14

0 хувийн саналаар дэмжигдсэнгүй. 

Улсын Их Хурлын гишүүн Ж.Мөнхбат үг хэлэв.
Байнгын хорооноос гарах санал, дүгнэлтийг Улсын Их Хурлын гишүүн Д.Тогтохсүрэн Улсын Их Хурлын чуулганы нэгдсэн танилцуулахаар тогтов.
Уг асуудлыг 16 цаг 02 минутад хэлэлцэж дуусав.
Хоёр. Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслүүд /Засгийн газар 2019.09.26-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Эдийн засгийн бодлогын газрын дарга Г.Батхүрэл, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Төсвийн бодлого, төлөвлөлтийн газрын Нэгдсэн төсвийн төлөвлөлтийн хэлтсийн  дарга Г.Золбоо, Зарлагын хэлтсийн дарга М.Санжаадорж, Эдийн засгийн бодлогын газрын ахлах мэргэжилтэн Ж.Ганбаяр нар оролцов.


Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, референт С.Дунжидмаа нар байлцав.
Хуулийн төслүүдтэй холбогдуулан Улсын Их Хурлын гишүүдээс асуулт гараагүй болно.
Монгол Улсын 2020 оны төсвийн тухай хуулийн төслийн хамт өргөн мэдүүлсэн хулийн төслийн талаарх зарчмын зөрүүтэй саналын томьёоллоор санал хураалт явуулав.

Газрын төлбөрийн тухай хуульд нэмэлт, өөрчлөлт оруулах тухай хуулийн төслийн талаар:


                     Найруулгын санал:
Б.Чойжилсүрэн: 1.Хуулийн төслийн 2 дугаар зүйлийн 1 дэх заалт буюу 9 дүгээр зүйлийн 2, 4 дэх хэсэг, 3 дахь заалт буюу 10 дугаар зүйлийн 3 дахь хэсгийн “Газрын” гэсний дараа, 1 дэх заалт буюу 9 дүгээр зүйлийн 3, 6 дахь хэсгийн  “газрын” гэсний дараа “төлбөрийн” гэж, мөн зүйлийн 3 дахь хэсгийн “ашиглах” гэсний дараа “эрх” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн

12


Татгалзсан

  2


Бүгд


14


85.7 хувийн саналаар дэмжигдлээ.

Газрын төлбөрийн тухай хуульд өөрчлөлт оруулах тухай хууль хүчингүй болсонд тооцох тухай, Газрын тухай хуульд нэмэлт, өөрчлөлт оруулах тухай,  Тусгай хамгаалалттай газар нутгийн тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай хуулийн төслүүдтэй холбогдуулан зарчмын зөрүүтэй санал гаргаагүй болно. 


Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийн талаар:

Төслийн 3 дугаар зүйлийг доор дурдсанаар өөрчлөх:

“3 дугаар зүйл.Энэ хуулийг 2020 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн

11


Татгалзсан

  4


Бүгд


15


73.3 хувийн саналаар дэмжигдлээ.


Жолоочийн даатгалын тухай хуулийн зарим хэсэг, заалт хүчингүй болсонд тооцох тухай хуулийн төсөлтэй холбогдуулан зарчмын зөрүүтэй санал гаргаагүй болно. 


Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд нэмэлт, өөрчлөлт оруулах тухай хуулийн төслийн талаар:
Хуулийн төслийн 2 дугаар зүйлийн 1 дэх заалт буюу 5 дугаар зүйлийн 5.1 дэх хэсгийн “сард” гэсний дараах “нөхөн төлөх” гэснийг хасах саналыг дэмжье гэсэн саналаар санал хураалт явуулъя.

Зөвшөөрсөн

13

Татгалзсан

  2


Бүгд


15

86.7 хувийн саналаар дэмжигдлээ.


Ажилласан жил, тэтгэврийн даатгалын шимтгэлийг нөхөн төлүүлэх тухай хууль хүчингүй болсонд тооцох тухай хуулийн төслийн талаар:
Хуулийн төслийн гарчгийн “ТӨЛҮҮЛЭХ” гэснийг “ТООЦОХ” гэж өөрчлөх саналыг дэмжье гэсэн саналаар санал хураалт явуулъя.





Зөвшөөрсөн

13


Татгалзсан

  2


Бүгд


15


86.7 хувийн саналаар дэмжигдлээ.


Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай хуулийн төслийн талаар:
Хуулийн төслийн 2 дугаар зүйлийн “1 дүгээр зүйлийн” гэснийг “1 дүгээр зүйлийн 1 дэх заалт буюу 3 дугаар зүйлийн  6 дахь хэсгийн 2 дахь заалтын” гэж өөрчлөх гэсэн саналыг дэмжье гэсэн саналаар санал хураалт явуулъя.


Зөвшөөрсөн

12


Татгалзсан

  3


Бүгд


15


80.0 хувийн саналаар дэмжигдлээ.


Хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлэх тухай хуулийн төслийн талаар:

Засгийн газраас өргөн мэдүүлсэн Монгол Улсын Ниймгийн даатгалын сангийн 2020 оны төсвийн тухай хуулийн төслийн хамт Хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлэх тухай хуулийн төсөл, Улсын Их Хурлын нэр бүхий гишүүдээс Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон зарим иргэдийн тэтгэврийн хэмжээг нэмэгдүүлэх тухай хуулийн төслийг Улсын Их Хурлын чуулганы хуралдааны дэгийн тухай хуульд заасны дагуу нэг төсөл болгон нэгтгэж болох талаар Байнгын хорооны дарга Б.Чойжилсүрэн танилцуулав.

Б.Чойжилсүрэн: 1.Засгийн газрын өргөн мэдүүлсэн “Хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлэх тухай” хуулийн төслийг  Улсын Их Хурлын гишүүн Ц.Гарамжав, Ц.Цогзолмаа нарын 12 гишүүдээс өргөн мэдүүлсэн “Нийгмийн даатгалын сангаас олгох тэтгэвэр, тэтгэмжийн тухай хуульд  нэмэлт оруулах тухай” хуулийн төсөл болон Улсын Их Хурлын гишүүн Ц.Гарамжаваас өргөн мэдүүлсэн “Зарим иргэдийн тэтгэврийн хэмжээг нэмэгдүүлэх тухай” хуулийн төслүүдтэй нэгтгэж, Засгийн газрын өргөн мэдүүлсэн төслийг суурилан, хуулийн төслийн нэрийг “Зарим иргэдийн тэтгэврийн хэмжээг нэмэгдүүлэх тухай” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

13

Татгалзсан

  2

Бүгд


15


86.7 хувийн саналаар дэмжигдлээ.

2.Хуулийн төслийн 1 дүгээр зүйлийн “эхчүүд, эмэгтэйчүүдийн” гэснийг “зарим иргэдийн” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

12


Татгалзсан

  3


Бүгд


15


80.0 хувийн саналаар дэмжигдлээ.

3.Төсөлд доор дурдсан агуулгатай 1.4 дэх хэсэг нэмэх:

“1.4.Нийтдээ 32-оос дээш жил ажиллаж, 55 насанд хүрсэн нөхцөлөөр өндөр насны тэтгэвэр тогтоолгосон эрэгтэй.” гэсэн саналыг дэмжье гэсэн санал хураалт явуулъя.


Зөвшөөрсөн

11


Татгалзсан

  4


Бүгд


15


73.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 16 цаг 27 минутад хэлэлцэж дуусав.
Гурав. Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2019.09.26-ны өдөр өргөн мэдүүлсэн, анхны хэлэлцүүэг/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Эдийн засгийн бодлогын газрын дарга Г.Батхүрэл, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Төсвийн бодлого, төлөвлөлтийн газрын Нэгдсэн төсвийн төлөвлөлтийн хэлтсийн  дарга Г.Золбоо, Зарлагын хэлтсийн дарга М.Санжаадорж, Эдийн засгийн бодлогын газрын ахлах мэргэжилтэн Ж.Ганбаяр нар оролцов.


Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, референт С.Дунжидмаа нар байлцав.
Хуулийн төсөлтэй холбогдуулан Улсын Их Хурлын гишүүдээс асуулт гараагүй болно.

Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.

Б.Чойжилсүрэн: 1.Төслийн 1 дүгээр зүйлийн эдийн засгийн үндсэн үзүүлэлт дэх “Нэгдсэн төсвийн хөрөнгийн зардлын хэмжээ /тэрбум төгрөг/ 2020 онд “3,678.9” гэснийг “3,806.1” гэж, “Дотоодын нийт бүтээгдэхүүнд эзлэх хувь “9 хувь” гэснийг “9.4” гэж өөрчлөх гэсэн саналыг дэмжье гэсэн санал хураалт явуулъя.



Зөвшөөрсөн

  9


Татгалзсан

  6


Бүгд


15


60.0 хувийн саналаар дэмжигдлээ.

2.Төсөлд доор дурдсан агуулгатай 2 дугаар зүйл нэмэх:

“2 дугаар зүйл.Энэ хуулийг 2020 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн саналаар санал хураалт явуулъя.

Зөвшөөрсөн

11


Татгалзсан

  4


Бүгд


15


73.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 16 цаг 31 минутад хэлэлцэж дуусав.
Дөрөв. Засгийн газрын тусгай сангийн тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүд /Засгийн газар 2019.09.26-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Эдийн засгийн бодлогын газрын дарга Г.Батхүрэл, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Төсвийн бодлого, төлөвлөлтийн газрын Нэгдсэн төсвийн төлөвлөлтийн хэлтсийн  дарга Г.Золбоо, Зарлагын хэлтсийн дарга М.Санжаадорж, Эдийн засгийн бодлогын газрын ахлах мэргэжилтэн Ж.Ганбаяр нар оролцов.


Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Ц.Батбаатар, зөвлөх С.Доржханд, референт С.Дунжидмаа нар байлцав.
Хуулийн төслүүдтэй холбогдуулан Улсын Их Хурлын гишүүдээс асуулт гараагүй болно.
Нэг. Засгийн газрын тусгай сангийн тухай хууль /Шинэчилсэн найруулга/-ийн төслийн талаарх зарчмын зөрүүтэй саналын томьёоллоор санал хураалт явуулав.
Б.Чойжилсүрэн: Үндэсний үйлдвэрлэлийг дэмжих санг Жижиг, дунд үйлдвэрийг хөгжүүлэх сан, Хөдөө аж ахуйг дэмжих сан болгон зохион байгуулсантай холбогдуулан төсөлд дараах өөрчлөлтийг нэмж тусгах:

1.Төслийн 5.3 дахь хэсэгт доор дурдсан агуулгатай заалт шинээр нэмж, дугаарлалтыг өөрчлөх:


“5.3.5. Жижиг, дунд үйлдвэрийг хөгжүүлэх сан;

 5.3.19.Хөдөө аж ахуйг дэмжих сан.” гэсэн саналыг дэмжье гэсэн санал хураалт явуулъя.   

Зөвшөөрсөн

  9

Татгалзсан

  6

Бүгд


15


60.0 хувийн саналаар дэмжигдлээ.

2.“Үндэсний үйлдвэрлэлийг дэмжих сан” гэсэн 15 дугаар зүйлийг “Жижиг, дунд үйлдвэрийг хөгжүүлэх сан” гэсэн 16 дугаар зүйл болгон өөрчлөх.

 

16 дугаар зүйл. “Жижиг, дунд үйлдвэрийг хөгжүүлэх сан” 
“16.1.Жижиг, дунд үйлдвэрийг хөгжүүлэх сан нь жижиг, дунд үйлдвэр эрхлэгч аж ахуйн нэгжийн үйл ажиллагааг дэмжих зориулалттай байна.” гэсэн саналыг дэмжье гэсэн санал хураалт явуулъя.


Зөвшөөрсөн

12


Татгалзсан

  3


Бүгд


15


80.0 хувийн саналаар дэмжигдлээ.


16.2.Сангийн хөрөнгө нь энэ хуулийн 6.1, 16.4-т заасан эх үүсвэрээс бүрдэнэ.
16.3.Жижиг, дунд үйлдвэрлэлийн бодит өсөлт, мөнгөний ханшны өөрчлөлтийг харгалзан тухайн жилд улсын төсвөөс Жижиг, дунд үйлдвэрийг хөгжүүлэх санд нэмж олгох болон зээлийн эргэн төлөлтөөс олгох зээлийн хэмжээг Засгийн газрын саналыг үндэслэн Улсын Их Хурал тухайн жилийн төсөвт тусгаж батална. 
16.4.Жижиг, дунд үйлдвэрийг хөгжүүлэх санд орон нутгийн төсвөөс хөрөнгө олгож болох бөгөөд түүний хэмжээг аймаг, нийслэл, сум, дүүргийн иргэдийн Төлөөлөгчдийн Хурал тухайн жилийн орон нутгийн төсөвт тусгаж батална.

16.5.Энэ хуулийн 16.4-т заасан эх үүсвэрийг тухайн орон нутгийн энэ хуулийн 16.1-д заасан арга хэмжээнд зарцуулна.

16.6.Сангийн хөрөнгийг дараах арга хэмжээг санхүүжүүлэхэд зарцуулна:

16.6.1.жижиг, дунд үйлдвэрлэл эрхлэлтийг дэмжих зориулалтаар хөнгөлөлттэй зээл олгох;

16.6.2.жижиг, дунд үйлдвэрлэл эрхлэгчид бүтээгдэхүүнээ экспортод гаргасан бол зээлийн хүүгийн татаас олгох; 

16.6.3.жижиг, дунд үйлдвэрлэл эрхлэхэд бизнес, инкубацын зөвлөгөө өгөх, мэдээллээр хангах, сургалт, давтан сургалтад хамруулах;

16.6.4.жижиг, дунд үйлдвэрлэлийн чиглэлээр судалгаа, шинжилгээ хийхэд дэмжлэг үзүүлэх;

16.6.5.жижиг, дунд үйлдвэр эрхлэгчид зориулсан үндэсний болон олон улсын хэмжээний үзэсгэлэн, худалдаа, чуулга уулзалт зохион байгуулах, дэмжлэг үзүүлэх; 
16.6.6.шаардлагатай тохиолдолд улсын төсвийн хөрөнгөөр худалдан авсан жижиг, дунд үйлдвэрийг дэмжихэд чиглэсэн тоног төхөөрөмжийн санхүүгийн түрээсийн үйлчилгээ үзүүлэх; 
16.6.7.энэ хуулийн 23.7-д заасан үйл ажиллагааг санхүүжүүлэх;
16.6.8.сангийн үндсэн болон өр барагдуулахтай холбогдсон үйл ажиллагаа, үндсэн хөрөнгөтэй холбогдсон зардлыг санхүүжүүлэх.
16.7.Энэ хуулийн 16.6.1-д заасан хөнгөлөлттэй зээл олгох, сонгон шалгаруулах, дамжуулан зээлдүүлэх, эргэн төлүүлэх, хяналт тавих журмыг Засгийн газар батална. 

16.8.Энэ хуулийн 16.6.1-д заасан хөнгөлөлттэй зээлийг банкаар дамжуулан олгох тохиолдолд зохистой харьцааны шалгуур үзүүлэлтийг тогтмол ханган ажиллаж байгаа, орон нутагт салбартай банкаар дамжуулж зээлдүүлнэ.

16.9.Энэ хуулийн 16.8-д зааснаас гадна банканд тавих нэмэлт шаардлага, нөхцөлийг санхүү, төсвийн асуудал эрхэлсэн төрийн захиргааны төв байгууллага тогтоож болно.” гэсэн саналыг дэмжье гэсэн санал хураалт явуулъя.

Зөвшөөрсөн

12


Татгалзсан

  3


Бүгд


15


80.0 хувийн саналаар дэмжигдлээ.

3.Төсөлд доор дурдсан агуулгатай “Хөдөө аж ахуйг дэмжих сан” гэсэн 21 дүгээр зүйл нэмэх: 


“21 дүгээр зүйл.Хөдөө аж ахуйг дэмжих сан 

 “21.1.Хөдөө аж ахуйг дэмжих сан нь газар тариалан, мал аж ахуй эрхлэх үйл ажиллагааг дэмжих зориулалттай байна.” гэсэн саналыг дэмжье гэсэн саналаар санал хураалт явуулъя.


Зөвшөөрсөн

10

Татгалзсан

  5

Бүгд


15


66.7 хувийн саналаар дэмжигдлээ.


 21.2.Сангийн хөрөнгө нь энэ хуулийн 6.1-д заасан эх үүсвэрээс бүрдэнэ. 
 21.3.Сангийн хөрөнгийг дараах арга хэмжээг санхүүжүүлэхэд зарцуулна:
21.3.1.хөнгөлөлттэй зээлийг доор дурдсан зориулалтаар олгох;

21.3.1.1.усалгаатай тариаланг хөгжүүлэх, услалтын систем байгуулах, сэргээн засварлах;

21.3.1.2.таримал ургамлын үрийн аж ахуйг хөгжүүлэх;



21.3.1.3.хөдөө аж ахуйн техник, технологийн шинэчлэлт хийх.

21.3.2.тариалангийн газрыг нөхөн сэргээх, хөрсний үржил шимийг сайжруулах;
21.3.3.тариалангийн үйлдвэрлэл эрхлэгчээс стандартын шаардлага хангасан буудай худалдан авах, худалдах;

21.3.4.тусгай сангийн үндсэн хөрөнгөд засвар үйлчилгээ хийх;

21.3.5.бэлчээрийн даацыг тодорхойлох, мал оторлон өвөлжүүлэхтэй холбогдсон судалгаа явуулах;

21.3.6.худаг сэргээн засварлах, уст цэг шинээр гаргах;

21.3.7.сангийн үндсэн болон өр барагдуулахтай холбогдсон үйл ажиллагаа, үндсэн хөрөнгөтэй холбогдсон зардлыг санхүүжүүлэх.

21.4.Сангаас мал амьтнаар зээл олгохыг хориглоно.

21.5.Энэ хуулийн 21.3.1-д заасан хөнгөлөлттэй зээл олгох, сонгон шалгаруулах, дамжуулан зээлдүүлэх, эргэн төлүүлэх, хяналт тавих журмыг Засгийн газар батална. 

21.6.Энэ хуулийн 21.3.1-д заасан хөнгөлөлттэй зээлийг банкны зохистой харьцааны шалгуур үзүүлэлтийг тогтмол ханган ажиллаж байгаа, орон нутагт салбартай банкаар дамжуулан олгоно.” гэсэн саналыг дэмжье гэсэн санал хураалт явуулъя.

60.0 хувийн саналаар дэмжигдлээ.

4.Төслийн 21.3, 22.1, 22.4, 22.6, 23.6, 23.7, 24.5 дахь хэсгийн “5.3.15” гэснийг “5.3.5, 5.3.19” гэж, 21.4 дэх хэсгийн “5.3.15” гэснийг “5.3.5” гэж тус тус өөрчлөх гэсэн саналыг дэмжье гэсэн саналаар санал хураалт явуулъя.

Төслийн 5 дугаар зүйлд доор дурдсан агуулгатай 5.5-5.9 дэх хэсэг нэмэх, үүнтэй холбогдуулан зүйлийн гарчгийг “Засгийн газрын тусгай сан, түүний төрөл, тусгай санг шинээр байгуулах, татан буулгах” гэж өөрчлөх: 


“5.5.Тусгай санг шинээр байгуулахад энэ хуулийн 5.5.1-5.5.6-д заасан  шаардлагыг зэрэг хангасан байна:



5.5.1.санг бүрдүүлэх эх үүсвэр тодорхой байх;


5.5.2.санг энэ хуулийн 6.1.1-д зааснаас бусад эх үүсвэрээс бүрдүүлсэн байх;  



5.5.3.дунд хугацаанд тогтвортой үйл ажиллагаа явуулах; 



5.5.4.төсвийн ерөнхийлөн захирагчийн тухайн жилийн төсөвт хөтөлбөр хэлбэрээр тусган хэрэгжүүлэх боломжгүй байх;  



 5.5.5.бусад сангийн үйл ажиллагаатай давхардаагүй байх;  



 5.5.6.холбогдох тооцоо, судалгаанд үндэслэсэн байх.

5.6.Тусгай санг дараах үндэслэлээр татан буулгана:



 5.6.1.сан анх байгуулагдсан зорилгоо биелүүлсэн; 



 5.6.2.өөрчлөн зохион байгуулсан;



 5.6.3.сангийн үйл ажиллагаа доголдсон, үр ашиггүй болох нь тогтоогдсон;  


5.6.4.энэ хуулийн 5.5-д заасан шаардлагыг хангахгүй болсон; 



5.6.5.Засгийн газрын тусгай сангийн хууль тогтоомж зөрчсөн.


5.7.Энэ хуулийн 5.5-д заасан шаардлагыг хангаж байгаа, эсхүл мөн хуулийн 5.6-д заасан үндэслэл бий болсон эсэхийг санхүү, төсвийн асуудал эрхэлсэн төрийн захиргааны төв байгууллага хянан үзэж, дүгнэлт гаргана. 

5.8.Санг шинээр байгуулах, эсхүл татан буулгах нөхцөл бүрдсэн гэж үзвэл уг  асуудлыг Засгийн газрын санал болгосноор Улсын Их Хурал шийдвэрлэнэ.
5.9.Тусгай сангийн бүрдүүлэлт, зарцуулалтыг Төсвийн тухай хуульд заасан журмын дагуу төлөвлөж, тайлагнана.” гэсэн саналыг дэмжье гэсэн санал хураалт явуулъя.

Төслийн 7.2.2 дахь заалтыг хасах гэсэн саналыг дэмжье гэсэн санал хураалт явуулъя.

Төслийн 11.5.4 дэх заалтыг доор дурдсанаар өөрчлөн найруулах:


“11.5.4.энэ хуулийн 11.1-д заасан арга хэмжээг санхүүжүүлэхтэй холбоотой төсвийн жилийн дундуур баталсан Улсын Их Хурал, Засгийн газрын шийдвэрийг хэрэгжүүлэх;” гэсэн саналыг дэмжье гэсэн санал хураалт явуулъя.

Төслийн 22 дугаар зүйлд доор дурдсан агуулгатай 22.6 дахь хэсэг нэмэх:


“22.6.Энэ хуулийн 5.3.2, 5.3.5, 5.3.19, 5.3.17-д заасан сан нь Өрийн удирдлагын тухай хуулийн 39 дүгээр зүйлд заасан Өрийн мэдээллийн нэгдсэн санд зээлийн үлдэгдэлгүй, Зээлийн мэдээллийн санд хугацаа хэтэрсэн зээлийн үлдэгдэлгүй этгээдэд зээл олгоно.” гэсэн саналыг дэмжье гэсэн санал хураалт явуулъя.    

Төслийн зүйл, хэсэг, заалтад нэмэлт, өөрчлөлт оруулсантай холбоотойгоор эшлэл, дугаарлалт, нэр томьёог жигдлэн, хууль зүйн техникийн шинжтэй өөрчлөлтийг тусгах гэсэн саналыг дэмжье гэсэн санал хураалт явуулъя.

          Ажлын хэсгээс гаргасан найруулгын санал: 

Төслийн 2.1 дэх хэсгийн гарчгийн “хууль тогтоомж” гэснийг “Засгийн газрын тусгай сангийн хууль тогтоомж” гэж, 4.1.2 дахь заалтын “эргүүлэн” гэснийг “буцаан” гэж, 5.4 дэх хэсгийн “санхүүжүүлэхэд чиглэдэг” гэснийг “санхүүжүүлдэг” гэж, 9.1 дэх хэсгийн “дараа” гэснийг “орчин” гэж, 9.4 дэх хэсгийн “дор дурдсан” гэснийг “энэ хуулийн 9.1-д заасан” гэж, 10.3 дахь хэсгийн “Эрүүгийн” гэснийг “Сангийн хөрөнгийг Эрүүгийн” гэж, 11.5.4 дэх заалтын “хэрэгжүүлэхэд шаардагдах нэмэлт зардал” гэснийг “биелүүлэх” гэж, 11.5.6 дахь заалтын “хураамж” гэснийг “хураамжийг төлөх” гэж, 12.3.7 дахь заалтын “орлогын” гэснийг “сангийн орлогын” гэж, “зориулалтаар” гэснийг “зориулалтаар санхүүжүүлэх” гэж, 12.4 дэх хэсгийн “тухайн талтай” гэснийг “тухайн улстай” гэж, 13.3.9 дэх заалтын “оролцож” гэснийг “түүнд” гэж, 14.1 дэх хэсгийн “сэргээшийн” гэснийг “үндэсний хэмжээний тэмцээн, наадмын сэргээшийн” гэж, 14.3 дахь хэсгийн “дор дурдсан” гэснийг “энэ хуулийн 14.1-д заасан” гэж, 15.7 дахь хэсгийн “Энэ хуулийн 15.6 дахь хэсгийн хэрэгжилтийг” гэснийг “Энэ хуулийн 15.6-д заасан санхүүгийн нөөцийн удирдлагын хэрэгжилтийг” гэж, 17.1 дэх хэсгийн “хууль ёсны эрх, ашиг сонирхлыг” гэснийг “эрх, хууль ёсны, ашиг сонирхлыг” гэж, 17.3.3 дахь заалтын “нутаг буцаах” гэснийг “эх оронд нь буцаах” гэж, 17.3.8 дахь заалтын “гэрээнд” гэснийг “олон улсын гэрээнд” гэж, “төв байгууллагаас” гэснийг “эрх бүхий төрийн байгууллагаас” гэж, 20.3.3 дахь заалтын “Монгол киног оролцуулах” гэснийг “Монгол киногоор оролцох” гэж, 20.4 дэх хэсгийн “зарцуулах” гэснийг “зарцуулах, хөнгөлөлттэй зээл олгох, сонгон шалгаруулах, эргэн төлүүлэх” гэж, 23.3 дахь хэсгийн “тайланд” гэснийг “жилийн эцсийн тайланд” гэж тус тус өөрчлөн, 9.4.1, 9.4.2 дахь заалт, 14.3.1-14.3.4 дэх заалтыг, 20.5 дахь хэсгийг, 15.3.4 дэх заалтын “нөхөх” гэснийг, 16.9 дэх хэсгийн “хөдөө” гэснийг тус тус хасах гэсэн саналыг дэмжье гэсэн санал хураалт явуулъя.

Хоёр. Төсвийн тухай хуульд өөрчлөлт оруулах тухай хуулийн төслийн талаарх найруулгын санал:

Төслийн 3 дугаар зүйлийн “8.6” гэснийг “8.6 дахь хэсгийн эхний өгүүлбэр” гэж, 8.6.3 дахь заалтын “Ирээдүйн” гэснийг “төсөв, Ирээдүйн” гэж, 8.8, 8.9 дэх хэсэг, 9.1.2 дахь заалтын “төсөв, Ирээдүйн” гэснийг “Ирээдүйн” гэж, 42.3.3 дахь заалтын “сангийн төсөв” гэснийг “сангийн” гэж тус тус өөрчлөн, хууль зүйн техникийн шинжтэй өөрчлөлтийг тусгах гэсэн саналыг дэмжье гэсэн санал хураалт явуулъя.

Үйлдвэрлэлийг дэмжих тухай хууль хүчингүй болсонд тооцох тухай, Агаарын бохирдлын төлбөрийн тухай хуульд өөрчлөлт оруулах тухай, Агаарын тухай хуулийн зүйлийг хүчингүй болсонд тооцох тухай хуулийн төслүүдтэй холбогдуулан зарчмын зөрүүтэй санал гаргаагүй болно. 
Гурав. Зээлийн батлан даалтын сангийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:
Төслийн 2 дугаар зүйлд “5 дугаар зүйлийн 5.1.4 дэх заалт” гэж нэмэх, үүнтэй холбоотой төслийн 1 дүгээр зүйлийг хасах гэсэн саналыг дэмжье гэсэн санал хураалт явуулъя.

Дөрөв. Тариалангийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:

Тухайн асуудлаар хууль гаргах шаардлагагүй тул хуулийн төслийг буцаах гэсэн саналыг дэмжье гэсэн санал хураалт явуулъя.

Тав. Усны тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:
Тухайн асуудлаар хууль гаргах шаардлагагүй тул хуулийн төслийг буцаах гэсэн саналыг дэмжье гэсэн санал хураалт явуулъя.

Зургаа. Байгаль орчныг хамгаалах тухай хуульд өөрчлөлт оруулах тухай хуулийн талаарх зарчмын зөрүүтэй саналын томьёолол:       

Төсөлд хууль зүйн техникийн шинжтэй өөрчлөлтийг тусгах гэсэн саналыг дэмжье гэсэн санал хураалт явуулъя.

Ойн тухай хуульд өөрчлөлт оруулах тухай хуульд өөрчлөлт оруулах тухай хуулийн төсөлтэй холбогдуулан зөрүүтэй санал гаргаагүй болно.

Долоо. Тамхины хяналтын тухай хуульд өөрчлөлт оруулах тухай хуулийн төслийн талаарх найруулгын санал:

Төсөлд хууль зүйн техникийн шинжтэй өөрчлөлтийг тусгах гэсэн саналыг дэмжье гэсэн санал хураалт явуулъя.

66.7 хувийн саналаар дэмжигдлээ.

Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргаагүй болно.

Улсын Их Хурлын гишүүн Ч.Улаан үг хэлэв.

Найм. Засгийн газрын тусгай сангийн тухай хуульд /Шинэчилсэн найруулга/-ийг дагаж мөрдөх журмын тухай хуулийн төслийн талаарх зарчмын зөрүүтэй саналын томьёолол:
1.Төслийн 1 дүгээр зүйлийг доор дурдсанаар өөрчлөн найруулах: 

 “1 дүгээр зүйл.Засгийн газрын тусгай сангийн тухай хууль /Шинэчилсэн найруулга/ хүчин төгөлдөр үйлчилж эхлэхээс өмнө Тариалан эрхлэлтийг дэмжих сан, Мал хамгаалах сангийн санхүүгийн тайланд бүртгэлтэй хөрөнгө, өглөг, авлагыг Хөдөө аж ахуйг дэмжих санд шилжүүлнэ” гэсэн саналыг дэмжье гэсэн санал хураалт явуулъя.

2.Төслийн 2, 3 дугаар зүйлийг хасах гэсэн саналыг дэмжье гэсэн санал хураалт явуулъя.

Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 2 цаг 55 минут үргэлжилж, 19 гишүүнээс 16 гишүүн ирж, 84.2 хувийн ирцтэйгээр 17 цаг 05 минутад өндөрлөв. 
Тэмдэглэлтэй танилцсан:

ТӨСВИЙН БАЙНГЫН

ХОРООНЫ ДАРГА
 Б.ЧОЙЖИЛСҮРЭН

Тэмдэглэл хөтөлсөн:

ПРОТОКОЛЫН АЛБАНЫ ШИНЖЭЭЧ
Б.БАТГЭРЭЛ
МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ
ЧУУЛГАНЫ ТӨСВИЙН БАЙНГЫН ХОРООНЫ 11 ДҮГЭЭР САРЫН 07-НЫ 
ӨДӨР /ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Чойжилсүрэн: Төсвийн байнгын хорооны гишүүдийн энэ өдрийн амрыг эрье. Байнгын хорооны гишүүдийн ирц 52.6 хувьтай, ирц бүрдсэн тул Байнгын хорооны хуралдаан нээснийг мэдэгдье.

Та бүхэнд Байнгын хорооны хуралдаанаар хэлэлцэх асуудлыг танилцуулъя.


1.Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төсөл, Засгийн газар 2019 оны 9 дүгээр сарын 26-ны өргөн мэдүүлсэн, хоёр дахь хэлэлцүүлэг

2.Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслүүдтэй хамт өргөн мэдүүлсэн Газрын төлбөрийн тухай хуульд нэмэлт, өөрчлөлт оруулах тухай, Газрын төлбөрийн тухай хуульд өөрчлөлт оруулах тухай хууль хүчингүй болсонд тооцох тухай, Газрын тухай хуульд нэмэлт, өөрчлөлт оруулах тухай, Тусгай хамгаалттай газар нутгийн тухай хуульд өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Ирээдүйн өв сангийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай, Жолоочийн даатгалын тухай хуулийн зарим хэсэг, заалт хүчингүй болсонд тооцох тухай, Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд нэмэлт, өөрчлөлт оруулах тухай, Ажилласан жил, тэтгэврийн даатгалын шимтгэлийг нөхөн төлүүлэх тухай хууль хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай, Хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлэх тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай, Зарим иргэдийн тэтгэврийн хэмжээг нэмэгдүүлэх тухай хуулийн төслүүд болон Хүүхдийн мөнгөн тэтгэмжийн талаар авах зарим арга хэмжээний тухай Улсын Их Хурлын тогтоолын төсөл, Засгийн газар 2019 оны 9 дүгээр сарын 26-ны өдөр өргөн мэдүүлсэн, анхны хэлэлцүүлэг.

3.Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн Засгийн газрын тусгай сангийн тухай хууль хүчингүй болсонд тооцох тухай, Ирээдүйн тэтгэврийн нөөц сангийн тухай хууль хүчингүй болсонд тооцох тухай, Өрийн удирдлагын тухай хуульд өөрчлөлт оруулах тухай, Төсвийн тухай хуульд өөрчлөлт оруулах тухай, Үйлдвэрлэлийг дэмжих тухай хууль хүчингүй болсонд тооцох тухай, Агаарын бохирдлын төлбөрийн тухай хуульд өөрчлөлт оруулах тухай, Агаарын тухай хуулийн зүйлийг хүчингүй болсонд тооцох тухай, Зээлийн батлан даалтын сангийн тухай хуульд өөрчлөлт оруулах тухай, Тариалангийн тухай хуульд нэмэлт, өөрчлөлт оруулах тухай, Усны тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Ойн тухай хуульд өөрчлөлт оруулах тухай, Тамхины хяналтын тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд өөрчлөлт оруулах тухай, Засгийн газрын тусгай сангийн тухай хууль /шинэчилсэн найруулга/-ийг дагаж мөрдөх журмын тухай хуулийн төслүүд, Засгийн газар 2019 оны 9 дүгээр сарын 26-ны өдөр өргөн мэдүүлсэн, анхны хэлэлцүүлгийг хийх.

4.Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төсөл, Засгийн газар 2019 оны 9 дүгээр сарын 26-ны өдөр өргөн мэдүүлсэн, анхны хэлэлцүүлгийг хийх. Ийм дөрвөн асуудлыг та бүхэнд санал болгож байна.

Хэлэлцэх асуудалтай холбоотойгоор саналтай гишүүдийн нэрсийг авъя. Алга байна. Хэлэлцэх асуудлаа баталъя.


Нэг. Монгол Улсын 2020 оны төсвийн төслийн хоёр дахь хэлэлцүүлэг

Монгол Улсын Их Хурлын даргын 2019 оны 217 дугаар захирамжаар төсвийн төслийг хэлэлцүүлэгт бэлтгэх үүрэг бүхий ажлын хэсгийг байгуулсан. Ажлын хэсгийн санал, дүгнэлтийг ажлын хэсгийн ахлагч Тогтохсүрэн гишүүн танилцуулна. Тогтохсүрэн гишүүний микрофоныг өгье.


Д.Тогтохсүрэн: Байнгын хорооны дарга, эрхэм гишүүд ээ, 

Монгол Улсын Их Хурлын даргын 2019 оны 217 дугаар захирамжаар Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай төсөл болон хамт өргөн мэдүүлсэн хуулийн төслүүдийг Байнгын хорооны болон нэгдсэн хуралдааны хэлэлцүүлэгт бэлтгэх санал, дүгнэлтийн төсөл боловсруулах үүрэг бүхий ажлын хэсгийг Улсын Их Хурлын гишүүн Тогтохсүрэн надаар ахлуулж нэр бүхий 23 гишүүний бүрэлдэхүүнтэйгээр байгуулан ажиллуулсан.

Ажлын хэсэг нийт гурван удаа хуралдаж Монгол Улсын 2020 оны төсвийн төсөлтэй холбогдуулан Үндэсний аудитын газар, Төсвийн тогтвортой байдлын зөвлөл, Улсын Их Хурлын Тамгын газрын Төсвийн шинжилгээний албанаас ирүүлсэн дүгнэлт, зөвлөмж, тооцоололтой танилцаж, Сангийн яамнаас төсвийн төслийн орлого, зарлагыг тооцсон үндэслэл, хөрөнгө оруулалтын төсөл, арга хэмжээний дэлгэрэнгүй судалгааг гаргуулан танилцлаа.


Улсын Их Хурлын Төсвийн байнгын хороо болон төсвийн ажлын хэсэгт Монгол Улсын 2020 оны төсвийн төсөлтэй холбоотой асуудлаар төрийн болон төрийн бус байгууллага, иргэдээс албан бичгээр ирүүлсэн саналыг нэг бүрчлэн судлан үзээд дараахь шийдвэрүүдийг гаргаж байна.
Засгийн газрын өргөн мэдүүлсэн төсвийн төсөлтэй холбоотой асуудлаар ажлын хэсэг төсвийн зарлага, хөрөнгө оруулалтын хэмжээг нэмэгдүүлэх хүсэлт ирүүлсээр байгаа нь төсвийн төлөвлөлт буруу хийгдсэн, төсөл, арга хэмжээг ач холбогдлоор нь эрэмбэлээгүй зэрэг учир дутагдалтай олон зүйл байна гэж үзэж хөрөнгө оруулалтын төсөл, арга хэмжээг эдийн засаг, нийгмийн ач холбогдлоор нь эрэмбэлэх, зарим үр ашиггүй зардлыг бууруулах замаар нэмэлт эх үүсвэр гаргаж нийслэл, орон нутагт тулгамдаад байгаа зарим асуудлыг шийдвэрлэх саналын томьёоллыг бэлтгэлээ.

Төсвийн төслийн зарлага, санхүүжилтийг оновчтой, үр дүнтэй болгох үүднээс Засгийн газрын өргөн мэдүүлсэн төсвийн төсөлд тооцсон орлого, зарлагын хэмжээг нэмэгдүүлэхгүй байх зарчмыг баримталж Засгийн газрын өргөн мэдүүлсэн түвшинд нь тэвчиж болох зардлуудаа бууруулах замаар эдийн засаг, нийгмийн ач холбогдолтой төсөл, хөтөлбөрүүдийн зардлын хэмжээнд өөрчлөлт оруулахаар боллоо. Аймаг, сум, нийслэл, дүүрэгт харилцан адилгүй төсөв төлөвлөгдсөнөөр хөгжлийн ялгаатай байдлыг бий болгохоор байгаа тул зарим хөрөнгө оруулалтын төсөл, арга хэмжээний зардлыг бууруулж нэмэгдүүлэх саналыг боловсрууллаа.

Улсын Их Хурлын эрхэм гишүүд ээ,

Ажлын хэсгээс төсвийн төсөлд Сангийн сайдын багцын эргэж төлөгдөх зээлийг 98.7 тэрбум төгрөгөөр, Сангийн сайдын багцын гадаад зээл, тусламжаар санхүүжих зардлыг 100 тэрбум төгрөгөөр, улсын төсвөөс санхүүжих хөрөнгө оруулалтын зардлыг 111 тэрбум 84.8 сая төгрөгөөр, Эрүүл мэндийн сайдын төсвийн багцын “Эрүүл шүд” хөтөлбөрийн зардлыг 2019 оны төвшинд хэвээр хадгалж 5.3 тэрбум төгрөгөөр тус тус бууруулж энэ бууруулсан эх үүсвэрийн дүнгээр 2020 онд дараах хөтөлбөр, төсөл, арга хэмжээг санхүүжүүлэх нь зүйтэй гэж үзлээ.
Ажлын хэсгээс “хавдрын эрт илрүүлэг” зохион байгуулахад зориулж Эрүүл мэндийн сайдын төсвийн багцын тусгай зориулалтын шилжүүлгийн зардлыг 4 тэрбум төгрөгөөр нэмэгдүүлэх, Хавдар судлалын үндэсний төвийн хүчин чадлыг нэмэгдүүлэх зорилгоор Эрүүл мэндийн сайдын төсвийн багцын урсгал зардлыг 6.7 тэрбум төгрөгөөр, гамшгийн эрсдэлийг бууруулах, аюулгүйн нөөц бүрдүүлэхэд 2 тэрбум төгрөг, улаанбуудайн үрийн нөөц бүрдүүлэх чиглэлд 5 тэрбум төгрөг тус тус нэмэгдүүлэх нь зүйтэй гэж үзлээ. Сангийн сайдын төсвийн багцын моргейжийн хөтөлбөрийн санхүүжилтийн эх үүсвэрээс олох зээлийг 60 тэрбум төгрөгөөр бууруулж моргейжийн зээлийн хүүгийн татаасыг мөн дүнгээр нэмэгдүүлэхээр шийдвэрлэлээ.

Зарим төсвийн ерөнхийлөн захирагчдын багц дахь урсгал зардлыг өнгөрсөн оны түвшинд барьж, хууль тогтоомжоор хэрэгжүүлэх шаардлагатай зарим урсгал зардлыг үндэслэлгүй бууруулж, үйл ажиллагаа явуулахад хүндрэлтэй нөхцөл байдал бий болоод байгаа тул зарим төсвийн ерөнхийлөн захирагчдын урсгал зардлыг нийт 6.5 тэрбум төгрөгөөр нэмэгдүүлэх нь зүйтэй гэж шийдвэрлэлээ.
Ажлын хэсгээс жижиг, дунд үйлдвэрлэлийг дэмжих, хөдөлмөр эрхлэлтийг дэмжих, ажлын байрыг нэмэгдүүлэх, багийн хөгжлийг дэмжих, чадавхжуулах зорилгоор улсын төсвөөс 2020 онд Хөдөлмөр дэмжих санд 2 тэрбум 870 сая төгрөг, Байгаль орчин, уур амьсгалын санд 300 сая төгрөг, Засгийн газрын Хэрэг эрхлэх газрын даргын урсгал зардлыг 950 сая төгрөгөөр, Үйлдвэрлэлийг хөгжүүлэхэд зориулж Хүнс, хөдөө аж ахуй, хөнгөн үйлдвэрийн сайдын төсвийн багцын дотоод эх үүсвэрээс олгох зээлийн санхүүжилтийг 400 сая төгрөгөөр тус тус нэмэгдүүлэх нь орлого багатай иргэдийн амьжиргааг дээшлүүлж ажлын байр нэмэгдүүлэх, иргэдийг бодитой зөв дэмжих зөв бодлого болно гэж үзлээ.
Эдийн засаг, нийгмийн үр ашгийг харгалзан салбарын бодлоготой уялдуулан зайлшгүй тусгах шаардлагатай 1 тэрбум төгрөгийн төсөвт өртөгтэй 281 тэрбум 317.3 сая төгрөгийн 2019 онд санхүүжих дүнтэй төсөл, арга хэмжээг төсвийн төсөлд шинээр тусгахаар шийдвэрлэлээ.

Улсын Их Хурлын эрхэм гишүүд ээ,

Ажлын хэсгээс Монгол Улсын 2020 оны төсвийн төслийн хамт өргөн мэдүүлсэн бусад хуулийн төслүүдийг сайжруулах зорилгоор ажлын дэд хэсгийг Улсын Их Хурлын гишүүн Б.Баттөмөрөөр ахлуулан байгуулж, хуулийн төслийн дутуу зүйл, заалтын уялдааг хангах, бусад хуультай нэр томьёог нийцүүлэх, заалтын агуулга, утга санааг ойлгомжтой, энгийн болгох, хууль зүйн техникийн шаардлага хангах саналуудыг боловсрууллаа.

Ажлын хэсэг дээрх асуудлуудыг нэгтгэн зарчмын зөрүүтэй саналын томьёолол бэлтгэн Байнгын хорооны хуралдаанаар хэлэлцүүлж, санал хураалгахаар та бүхэнд тараасан болно.

Улсын Их Хурлын даргын 2019 оны 217 дугаар захирамжар байгуулагдсан ажлын хэсгээс Улсын Их Хурлын гишүүдээс гаргасан саналыг нэг бүрчлэн судлан үзээд зайлшгүй тусгах шаардлагатай төсөл, арга хэмжээний зардлыг ажлын хэсгийн зарчмын зөрүүтэй саналд тусгасан тул Улсын Их Хурлын бусад Байнгын хороод, Төсвийн зарлагын хяналтын дэд хорооны хуралдаан дээр гишүүдийн гаргасан зарчмын зөрүүтэй саналуудыг дэмжих шаардлагагүй гэж үзсэн болно.

Байнгын хорооны дарга, эрхэм гишүүд ээ,

Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны болон нэгдсэн хуралдааны хэлэлцүүлэгт бэлтгэх санал, дүгнэлтийн төсөл боловсруулах үүрэг бүхий ажлын хэсгээс гаргасан санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
Б.Чойжилсүрэн: Тогтохсүрэн даргад баярлалаа. Гишүүд ээ, 5-10 минут хүлээх шаардлага гарах нь ээ. Төсөвт байгууллагууд бас өөрийнхөө зарим саналуудыг шалгаад дөнгөж дуусаад одоо яг олшруулж байгаа юм байна. Тэгэхээр гарч явахгүйгээр энд 5-10 минут хүлээж байгаад хэлэлцчихье.
Төсвийн зарлагын хяналтын дэд хорооны дүгнэлтийг Төсвийн зарлагын хяналтын дэд хорооны дарга Нарантуяа гишүүн танилцуулъя. Нарантуяа гишүүний микрофоныг өгье.
З.Нарантуяа: Төсвийн байнгын хорооны дарга, эрхэм гишүүд ээ, 

Монгол Улсын Засгийн газраас 2019 оны 9 дүгээр сарын 26-ны өдөр Улсын Их Хуралд өргөн мэдүүлсэн Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төслүүдийн нэг дэх хэлэлцүүлгийг Улсын Их Хурлын чуулганы 2019 оны 10 дугаар сарын 17-ны өдрийн нэгдсэн чуулганаар хэлэлцээд, хоёр дахь хэлэлцүүлэгт бэлтгүүлэхээр бүх Байнгын хороод болон Төсвийн зарлагын хяналтын дэд хороонд шилжүүлсэн билээ.


Төсвийн зарлагын хяналтын дэд хороо Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төслүүдийн хоёр дахь хэлэлцүүлгийг явуулж дараах санал, дүгнэлтийг танилцуулж байна.

Монгол Улсын нэгдсэн төсвийн тэнцвэржүүлсэн орлогыг 2020 онд 11,797.8 тэрбум төгрөг байхаар, 2019 оны батлагдсан төсвөөс 2,121.4 тэрбум төгрөг буюу 21.9 хувиар, харин нэгдсэн төсвийн нийт зарлагыг 13,872.6 тэрбум төгрөгт хүргэж 2019 оны батлагдсан төсвөөс 2,283.5 тэрбум төгрөг буюу 19.7 хувиар тус тус нэмэгдэхээр төлөвлөснөөр нэгдсэн төсвийн тэнцвэржүүлсэн тэнцэл 2,074.7 тэрбум төгрөгийн алдагдалтай буюу ДНБ-ий 5.1 хувьтай тэнцэхээр Төсвийн тогтвортой байдлын тухай хуульд заасан тусгай шаардлагын дээд түвшинд тулган тооцоолжээ. Энэ нь 2019 оны 5 дугаар сард баталсан Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуулийн 9 үндсэн үзүүлэлтээс 4 үзүүлэлтийг хангаж, 5-ыг нь хангахгүй байна. Тус үзүүлэлтийг өөрчлөхөөр Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах хуулийн төслийг төсвийн төсөлтэй хамт өргөн мэдүүлжээ. 

Төсвийн хүрээний мэдэгдлийн тоон үзүүлэлтүүдийг макро түвшний судалгаа, гадаад дотоод хүчин зүйлсийн тооцоолол, бодит таамаглалыг тусгаж, хуульчлан баталдаг ч хэдхэн сарын дараа дараа оны төсвийн төслийг өргөн барихад баталсан үзүүлэлтүүд болон Төсвийн тогтвортой байдлын тухай хуульд заасан тусгай шаардлагыг өөрчилж, “улс төрийн” шийдвэр болгодог байдал энэ удаа ч мөн давтагдаж байна. 

Нэгдсэн төсвийн зарлагын дээд хэмжээг 675.2 тэрбум төгрөгөөр, зарлагын өсөлтийг 675.2 тэрбум төгрөгөөр тус тус өсгөхөөр, үүний улмаас нэгдсэн төсвийн тэнцвэржүүлсэн тэнцлийн алдагдлыг 2,074.7 тэрбум байхаар тооцоолж оруулж иржээ. 

Зарлагын дээд хэмжээг өсөх болсон шалтгааныг Нийгмийн даатгалын сангаас олгох тэтгэвэр тэтгэмжийн тухай хуулиудад орсон өөрчлөлтийн дагуу тэтгэвэр, тэтгэмжийг нэмэх, агаар орчны бохирдлыг бууруулах арга хэмжээг хэрэгжүүлэх, үнэ тарифын өсөлттэй уялдуулан орон нутагт үйл ажиллагаа явуулж буй төсөвт байгууллагын шатахуун, дулааны зардлыг санхүүжүүлэх, улсын төсвийн хөрөнгө оруулалтаар эхлүүлсэн төслүүдийг бүрэн дуусгах, санхүүжилтээ бүрэн аваагүй төслүүдийн хураагдсан санхүүжилтыг өгөхтэй холбоотой гэж тайлбарлаж байгаа ба энэ өссөн зарлагын зүйл, заалт бүрийг нягталж, тулгаж үзвэл Нийгмийн даатгалын сангаас олгох тэтгэвэр тэтгэмжийн тухай хуулиудад орсон өөрчлөлтийг хэрэгжүүлэхтэй холбоотой нэмэлт санхүүжилт 127.5 тэрбум төгрөг байх ба энэ нь 2017 оны 02 дугаар сарын 02-ны өдөр батлагдсан хуулийн дагуу хийх санхүүжилт байх бөгөөд энэ тооцоо төсвийн хүрээний мэдэгдлийн суурь тооцоонд орж тооцоологдсон байна. Тиймээс энэ нь төсвийн хүрээний зарлагын үзүүлэлтүүдийн хуулиар батлагдсан хэмжээг одоо дахин нэмэгдүүлэх бодит хэрэгцээ биш байна гэж үзэж байна.

Агаар орчны бохирдлыг бууруулах арга хэмжээг хэрэгжүүлэхэд өмнөх 2019 оны батлагдсан дүнгээс 41.4 тэрбум төгрөгөөр нэмэгдүүлж, үнэ тарифын өсөлттэй уялдуулан орон нутагт үйл ажиллагаа явуулж буй төсвийн  байгууллагуудын шатахуун, дулааны зардлыг санхүүжүүлэхэд 148.1 тэрбум, улсын төсвийн хөрөнгө оруулалтаар эхлүүлсэн төслүүдийг бүрэн дуусгах, 2010-2017 онд эхэлсэн 36 төсөл, арга хэмжээнд 64.6 тэрбум, 2018 оны төсөвт батлагдаж хэрэгжиж эхэлсэн боловч санхүүжилтээ бүрэн аваагүй хураагдсан 3 төсөл, арга хэмжээний санхүүжилтыг 1.3 тэрбум төгрөгөөр тооцоолж, төсвийн зарлагын дээд хэмжээг нэмэгдүүлэх гэж буйг дахин нягталж үзэх зайлшгүй шаардлага байна. 
Агаар орчны бохирдлыг бууруулахад өмнө 98.7 тэрбум төгрөгийг 2019 оны төсөвт тусгаж зарцуулсан бөгөөд энэ зарцуулалтын үр дүнг бас тооцож үзэх хэрэгтэй байна. Энэ талаар Үндэсний Аудитын газраас Монгол Улсын 2020 оны төсвийн тухай хуулийн төсөлд хийсэн аудитын дүгнэлтийг хэрэгжүүлэх нь зүйтэй гэж үзэж байна. Иймд:

1.Монгол Улсын төсвийг төслийг боловсруулахад орлогод суурилах бус зарлагыг нь дагуулж тооцоолдогоос Төсвийн тэнцвэржүүлсэн тэнцэл байнга алдагдалтай, Засгийн газрын өрийн хэмжээ дорвитой буурахгүй байгаагийн гол шалтгаан болж байгааг өөрчилж, 2019 оны 5 дугаар сарын 30-ны өдөр баталсан Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төслийг дэмжихгүй байх нь зүйтэй гэж үзэж байна. 

2.Төсвийн тогтвортой байдлын тухай хуулийн 6 дугаар зүйлийн 6.1.2 дахь заалтад заасан “нэгдсэн төсвийн тэнцвэржүүлсэн тэнцэл нь тухайн төсвийн жилийн дотоодын нийт бүтээгдэхүүний 2 хувиас илүүгүй алдагдалтай, эсхүл ашигтай байх” гэсэн тусгай шаардлагыг өөрчилсөн 19 дүгээр зүйлийн 19.9 дэх хэсгийг хүчингүй болгох хуулийн төслийг Монгол Улсын Их Хурлын дэгийн тухай хуулийн 7 дугаар зүйлийн 7.1.3 дахь заалтад заасныг удирдлага болгон Төсвийн байнгын хорооны гишүүдээс санаачилж, хэлэлцүүлэх саналыг оруулж байна.

Монгол Улсын 2020 оны төсвийн тухай хуулийн төсөлд нэгдсэн төсвийн нийт зарлагыг 13,872.6 тэрбум төгрөгт хүргэж, 2019 оны батлагдсан төсвөөс 2,283.5 тэрбум төгрөг буюу 19.7 хувиар өсгөж байгаа бодит нөхцөл байдал, тооцооллыг авч үзвэл:

Нэг. Төр төрөөс үзүүлж буй үйлчилгээний зардлаа дийлэхгүйд хүрэхээр байна. Урсгал зардал 2019 оны батлагдсан дүнгээс 20.9 хувиар нэмэгдэж, үүн дотор эд хогшил, урсгал засварын зардал 28.4 хувиар, бусдаар гүйцэтгүүлсэн ажил, үйлчилгээний төлбөр, хураамжийн зардал 28.1 хувиар, бараа, материалын зардал 60.3 хувиар, байр ашиглахтай холбоотой тогтмол зардал 17.6 хувиар, томилолт, зочны зардал 15.6 хувиар, бараа үйлчилгээний зардал буюу  бусад хичээл үйлдвэрлэлийн дадлага, сургалтын зардал 10.5 хувиар тус тус нэмэгдэхээр тооцоолсныг зардлын хэмнэлийн зарчмыг баримтлан өмнөх оны түвшинд батлах нь зүйтэй гэж үзэж байна. 

Төрийн үйлчилгээний, тэр дундаа хамгийн үр дүн муутай, үрэлгэн хөрөнгө оруулалт боловсролын салбарт хийгдэж байна. Гадаад зээл тусламжийн 12.5 хувь буюу 181.5 тэрбум төгрөг, улсын төсвийн хөрөнгө оруулалтын 44.6 хувь буюу 921.6 тэрбум төгрөгийг зөвхөн эрүүл мэнд болон боловсролын салбарын материаллаг зардалд зарцуулахаар төсвийн төсөлд тусгасан боловч чадварлаг, мэдлэгтэй Монгол хүнийг бий болгох, төлөвшүүлэх, сургалтын агуулга, чанар, тэдэнд багшлах мэргэжилтний чадварт анхаарах тулгамдаж байгаа бодит нөхцөл, шаардлагад нийцсэн төсөл, хөтөлбөрийг төсвөөс санхүүжүүлэхгүй зөвхөн гададын зээл тусламжийн Дэлхийн банк, Японы Засгийн газрын төсөл, Солонгосын төслийн хөтөлбөрөөр л хэрэгжүүлэхээр байна. Иймд төр хувийн хэвшлийн түншлэлийн боломжийг ашиглан эдгээр цэцэрлэг, сургуулийн барилга байгууламж барих материаллаг талын хөрөнгө оруулалтыг хувийн секторын хөрөнгөөр санхүүжүүлж, өндөр чанартай зориулалтын барилгуудыг төр түрээслэх зэрэг арга хэлбэрээр үр ашигтай төсвийн мөнгийг хэмнэх арга замаар шийдэх нь зүйтэй гэж үзэж байна. 
Хоёр. Төрийн халамж, тэтгэмжийн хэмжээ, түүнд хамруулах бодлогыг цэгцлэх шаардлагатай болжээ. Нийгмийн даатгалын сангийн нийт зарлага 2,510.7 тэрбум төгрөг төсөвлөгдсөнөөс тэтгэврийн даатгалд 2,251.9 тэрбум төгрөг, тэтгэмжийн даатгалд 143.7 тэрбум төгрөг, ажил олгогчоос олгох тэтгэмж, урамшуулал, дэмжлэгт 187.5 тэрбум төгрөг, нийгмийн халамжийн сангаас 750.3 тэрбум төгрөгийг зарцуулахаар тусгасан боловч Үйлдвэрлэлийг дэмжих тухай хуулийг хүчингүй болгож, Жижиг дунд үйлдвэрлэлийг хөгжүүлэх санг Мал хамгаалах сан болон Тариалан эрхлэлтийг дэмжих сан зэрэг зорилго, зориулалт нь өөр сангуудтай нэгтгэж байгаа нь эдийн засгийн гол хөдөлгүүр болох үйлдвэрлэлийг дэмжих биш халамжийг өсгөн, эдийн засгийн өсөлтийг дэмжихээс илүү иргэдийн бэлэнчлэх сэтгэлгээг өөгшүүлэх, цаашид төсөвт ихээхэн дарамт учруулах ийм эсрдэлийг бий болгосон байна.

Гурав. Төсөв хөгжлийн бодлого, зорилтыг хангахад бүрэн чиглэгдэх ёстой. “Монгол Улсын тогтвортой хөгжлийн үзэл баримтлал-2030”-д эдийн засгийн тогтвортой хөгжлийг хангах 7 үндсэн зорилтыг тусгасан. Эдгээр зорилтыг хангахад ирэх 2020 онд макро эдийн засаг болон бодит салбарт улсын төсвөөс урсгал зардалд 1.8 их наяд төгрөг, хөрөнгийн зардалд 810.3 тэрбум төгрөг төлөвлөсөн байна. Харин нийгмийн үйлчилгээг дэмжихэд зориулж 4.6 их наяд төгрөг, түүний дотор урсгал зардалд 3.9 их наяд төгрөг, хөрөнгийн зардалд 762.5 тэрбум төгрөг төлөвлөжээ. 
Тогтвортой хөгжлийн засаглалыг дэмжихэд удирдлагын институциудэд нийт 2.0 их наяд төгрөг, урсгал зардалд нь 1.6 их наяд төгрөг, хөрөнгийн зардалд 482.8 тэрбум төгрөг төсөвлөсөн байна. Төсвийн орлогыг бүрдүүлэхэд Эдийн засгийн салбарын төсвийн ерөнхийлөн захирагч, түүний харьяа байгууллагууд 9.1 их наяд төгрөгийн орлого төвлөрүүлэхээр төлөвлөсөн байгаа бол нийгмийн үйлчилгээний салбарын төсвийн ерөнхийлөн захирагч, түүний харьяа байгууллагууд 311.3 тэрбум төгрөг, төрийн захиргаа, удирдлагын салбарынх 320.0 тэрбум төгрөгийн орлого бүрдүүлэхээр төлөвлөсөн байна. Үүнээс үзэхэд төсөв, санхүү, орлогын дийлэнх хувийг бүрдүүлж буй салбаруудыг төсөв, сангийн бодлогоор илүү дэмжих, бодит салбарыг удирдах, дэмжих арга механизмыг шинэчлэх шаардлага бий болоод байна. Нийгмийн үйлчилгээний болон төрийн удирдлагын салбарт орлогоо бүрдүүлэх боломж эрэлхийлэх, олсон орлогыг хэмнэх, хуримтлуулсны хэмжээгээр үр ашигтай зарцуулах механизмыг идэвжүүлэх нь зүйтэй байна.

“Монгол Улсын эдийн засаг, нийгмийг 2020 онд хөгжүүлэх үндсэн чиглэл”-д эдийн засаг, нийгмийг хөгжүүлэх 5 бодлого, 20 зорилтын хүрээнд 127 бодлогын арга хэмжээг тусгасан. Монгол Улсын Их Хурлын чуулганы хуралдааны дэгийн тухай хуулийн 25 дугаар зүйлийн 25.2 дахь хэсэгт “… Засгийн газар төсвийг зохиохдоо Засгийн газрын үйл ажиллагааны хөтөлбөр болон Үндсэн чиглэлтэй нийцүүлнэ.” гэж заасан байдаг. 

Монгол Улсын эдийн засаг, нийгмийн 2020 онд хөгжүүлэх үндсэн чиглэлтэй 2020 оны төсвийн төслийг харьцуулж үзэхэд макро эдийн засгийн бодлогыг хэрэгжүүлэхээр заагдсан зорилт, арга хэмжээний 45.5 хувийг, бодит салбарын бодлогыг хэрэгжүүлэх арга хэмжээний 32.1 хувийг, бүс нутаг, хөдөөгийн хөгжил, байгаль орчны бодлогыг хэрэгжүүлэх арга хэмжээний 18.2 хувийг, хүний хөгжлийг дэмжих нийгмийн бодлогыг хэрэгжүүлэх арга хэмжээний 13.5 хувийг, харин засаглал, эрх зүйн шинэчлэл, гадаад бодлого, батлан хамгаалах салбарын бодлогыг хэрэгжүүлэх арга хэмжээний 65.5 хувийг батлагдсан үндсэн чиглэлд нийцүүлээгүй эсхүл төсвийн төсөлд тусгаагүй байна. 

Нэгдсэн төсвийн алдагдлын хэмжээ болох 2,074.7 тэрбум төгрөгийг шинээр авах гадаад төслийн зээлийн 1,296.3 тэрбум төгрөг, Олон улсын байгууллагуудаас шинээр авах нийт 1,267.4 тэрбум төгрөгийн хөтөлбөрийн зээл, мөн Тогтворжуулалтын сангийн хуримтлалын үлдэгдэл болох 478.8 тэрбум төгрөгөөр тус тус санхүүжүүлэхээр тооцоолжээ. Урт хугацаат дотоодын бондын үндсэн төлбөрт 263 тэрбум төгрөг, харин гадаад төслийн зээлийн үндсэн төлбөрт 705.5 тэрбум, нийт 968.5 тэрбум төгрөгийг төлөхөөр тусгасан байна. Энэхүү зээлийн үндсэн төлбөрт төлөх дүнг дахин шинээр зээл авч бус урсгал зардлыг бууруулах замаар эх үүсвэр гаргаж төлөх бүрэн боломж байна. 

Хэдийгээр төсвийн зарлагын реформыг үргэлжлүүлж, татвар, гаалийн шинэчлэлийг хэрэгжүүлэх зэрэг бодлогын арга хэмжээг авч эдийн засаг сэргэж байгаа ч Дэлхийн эдийн засгийн форумаас гаргадаг Дэлхийн өрсөлдөх чадварын 2019 оны тайланд Монгол Улс 141 орноос 102-т эрэмблэгдэж 2018 оноос 3 алхам доошилсон байна. Тэр дундаа макро эдийн засгийн тогтвортой байдлын үнэлгээгээр 120 дугаарт жагсаж байгааг анхаарч, тогтворгүй бус байдалд хүргэж буй нөхцөлийг бууруулах шаардлагатай байна.
Үндэсний аудитын газраас өгсөн дүгнэлтүүдэд жил бүр туссан байдаг Төсвийн хүрээний мэдэгдлийг төсвийн төсөл өргөн барих бүрт дагаж өргөн мэдүүлдэг зөрчлийг арилгаагүй, улсын төсвийн хөрөнгөөр санхүүжүүлэх төсөл, арга хэмжээний төлөвлөлтийн шаардлага хангаагүй, хэрэгцээ шаардлага тодорхойлогдоогүй, хугацаандаа хэрэгжихгүй байх эрсдэлтэй арга хэмжээг тусгадаг зэрэг алдаа дутагдлыг байнга гаргасаар байгааг засч хэрэгжүүлэх арга хэмжээг авах нь зүйтэй. 

Үндэсний аудитын газар болон Төсвийн тогтвортой байдлын зөвлөлийн зөвлөмжийн дагуу төсвийн урсгал зарлагыг 500 тэрбум төгрөгөөс 1.2 их наяд төгрөгөөр бууруулж, төсвийн алдагдлыг багасгах бүрэн боломж байгааг анхааруулсныг бид анхаарч үзэх хэрэгтэй байна.  

Төсвийн зарлагын хяналтын дэд хорооны хуралдааны үеэр Улсын Их Хурлын гишүүн Н.Амарзаяа, Б.Баттөмөр, З.Нарантуяа нар асуулт асууж, хариулт авсан. Улсын Их Хурлын гишүүн Н.Амарзаяа, З.Нарантуяа нар хөрөнгө оруулалтын зардлыг орон нутагт нь шийдэж өгөх бодлогын арга хэмжээ авч хэрэгжүүлэх, орон нутгийн төсвийн бие даасан байдлыг хангах реформыг хийх, төсвийн зарлагыг бууруулж, төсвийн алдагдлыг бууруулах, инфляциийн түвшинтэй адил дүнгээр цалин нэмэх нь төсвийн хөрөнгийг үр дүнгүй зарж байгаа талаар, мөн орчин үеийн технологи ашиглан цахимжуулах ажиллагааг хэрэгжүүлснээр албан бичиг хэргийн зэрэг урсгал зардлуудыг хэмнэх боломж, нөхцөл байгаа талаар, Үндсэний аудитын газраас өгсөн дүгнэлтийг хэрэгжүүлэх, Төсвийн тогтвортой байдлын зөвлөлийн зөвлөмжийг авч үзэх, Засгийн газраас байгуулж буй гэрээний дүнг гадаад валютаар хийснээс ханшийн зөрүүний эрсдэлээс ихээхэн алдагдал үүсч байгааг анхаарах зэрэг саналуудыг тус тус илэрхийлсэн.

Төсвийн зарлагын хяналтын дэд хорооны санал, дүгнэлтийг Та бүхэнд тараасан болно.

Байнгын хорооны эрхэм гишүүд ээ,

Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төслүүдийн хоёр дахь хэлэлцүүлгийг явуулсан талаарх Төсвийн зарлагын хяналтын дэд хорооны санал, дүгнэлтийг хэлэлцэн, шийдвэрлэж өгөхийг Та бүхнээс хүсье. Анхаарал тавьсанд баярлалаа.


Б.Чойжилсүрэн: Нарантуяа даргад баярлалаа. Байнгын хороодын санал, дүгнэлтийг танилцуулах гишүүн байна уу? Байнгын хороодоос санал, дүгнэлтүүд ирсэн. Тэрийг унших гишүүн байна уу? Бичгээр ирсэн байгаа. Бүгд бичгээр ирсэн учраас тэрийг уншсанд тооцлоо.

Хууль санаачлагч болон танилцуулгатай холбогдуулан асуулт асуух гишүүдийн нэрсийг авъя. 
Тэмүүлэн гишүүнээр тасалъя. Раднаасэд гишүүн асуултаа асууя.

Ш.Раднаасэд: Хүрэлбаатар сайд байдаггүй ээ.

Б.Чойжилсүрэн: Сайдаа дууд Сангийн яамныхан.


Ш.Раднаасэд: Одоо наад ашигт малтмалын нөөцийг чинь л асуух гээд байна л даа. Одоо Цэцээс нэг дүгнэлт гарчихсан. Цэц тэгээд хууль дээр биш, би юуг нь аваад үзэхээр хууль, Улсын Их Хурлын тогтоол дээр уул нь дүгнэлт гардаг Үндсэн хууль зөрчсөн үү, үгүй юу гэж. Сүүлдээ энэ захиргааны акт руу орж ирж байна шүү дээ. Хууль зүй, дотоод хэргийн яам тодорхой журам бүртгээгүй гэдгээс улбаалаад, тэр нь өөрөө Үндсэн хууль зөрчсөн гэж. Тэгээд одоо орлого 1.3-аар тасарна гээд тийм аймшигтай юм яриад байгаа. Одоо угаасаа зарлага нь орлогоосоо давчихсан. Ажлын хэсэг бас нэмээд дахиад өсгөчихсөн явж байгаа. Нэгдүгээрт энийг тодруулах ёстой байгаа.
Хоёрдугаарт, хөдөө аж ахуй руу чиглэсэн, Улаан сайд байна. Бас зарим зүйлийг ярихгүй бол болохгүй байна. Оготны асуудал. Та нар энд оготно ярилаа л гээд байгаа. Монголын нийт бэлчээрийн хэдэн хувь нь оготнод баригдаж байна вэ? Гуравны нэг. Энэ чинь малчдын бэлчээрийн хүрэлцээ муутай дээр нь эргээд л бас гай болж байгаа байхгүй юу. Энэнийхээ устгалын юмыг нэг мөр хийгээд дуусгаж болох юм уу, болохгүй юм у? Эсхүл болохгүй юм байна гээд ерөөсөө оготно тэжээдэг юм уу, яадаг юм бэ?
Хоёр дахь юм, малын гаралтай түүхий эд, бүтээгдэхүүний үнийн өсөлт юмаа ер нь яаж харж байгаа вэ? Ирэх жил ноолуурын үнээ өсгөх юман дээр Хөгжлийн банктайгаа хамтарсан гэрээ, хэлэлцээр юмнуудаа яг өөдтэй худалдан авагч үйлдвэрүүд рүүгээ тодорхой хөнгөлөлттэй зээлийн бодлогыг нь яг энэ тогтоолоор эсхүл үүрэг өгөх ёстой юм уу? Яах ёстой юм бэ?

Арьс шир үнэгүй болчихлоо. Энийг хил гаалиар боловсруулж чадахгүй байгаа хонины нэхийгээ Хятад руу гаргадаг ийм боломжууд байна уу, үгүй юу? Одоо тэгэхээр үндэсний хэдэн үйлдвэр энд арьс шир гаргалаа, пүү, паа гээд чарлахаар л айгаад ичээд ингэчих юм. Тэртэй тэргүй байгааг нь аваад боловсруулж чадахгүй байгаа юм чинь үйлдвэрүүдийг бариад хүчин чадал нь нэмэгдтэл тэрийг нь гаргаж байя л даа. Мах яг ижилхэн. Боловсруулсан мах гээд овоо гараад явсан, Улаанбаатарт махны үнэ өслөө гээд л 1 сая хүний махны хэрэглээ үнэ нь өндөр байна гэдгээр ингээд махны квоттой болгоод, одоо нэг ч мах гарсан юм байхгүй малынх нь үнэ унаад орон нутаг чинь тийм болчихлоо.
Энд нэг шуугиан үүсэхээр тэнд очиж бусдыгаа зогсоодог. 1 сая хүнийг хямдхан мах идүүлэхийн тулд хөдөө байгаа 1 сая малчныгаа ингээд үнэгүйдүүлээд хаячихаж байга байхгүй юу. Энэ дээрээ яг ямар бодлого хэзээ гаргах юм бэ? Шаардлагатай гэвэл зарим төсөвтэй холбоотой, эдийн засагтай холбоотой энэ юмнууд дээр Их Хурлаас дагаж гарах энэ тогтоолууд дээр нь үүрэг чиглэл өгдөг, тэрнийхээ мөрөөр хариуцлага ярьдаг байхгүй бол болохгүй байна. Гурав дахь нэг асуудал, би түрүүн ажлын хэсэг дээр бас хэлсэн. Урсгал зардал гээд том засварын болоод бусад.
Б.Чойжилсүрэн: Раднаасэд гишүүнд 1 минут нэмж өгье.

Ш.Раднаасэд: Энэ засвар, тоног төхөөрөмж гээд том дүнгээрээ явж байгаа. Бүх салбарууд дээр. Энэнийхээ хуваарилалтын тэгш байдал, юмыг нь хангахгүй бол одоо Засгийн газрын гишүүд бүгдээрээ тойргоос сонгогдсон Улсын Их Хурлын гишүүд байгаа бараг. Тэгээд өөрийнхөө юм руу, эсхүл эргэн тойрон руугаа тэгээд  ийм хуваарилалтын юм явах вий дээ. Тийм учраас энэ дээр тэгш байдал, яг үнэхээр хэрэгцээтэй, хүрэлцээ муутай, зовлонтой байгаа юмнуудыг эрэмбэлсэн байдлаар хөрөнгө оруулалт, урсгал зардал, засвар, тоног төхөөрөмж юмнуудыг нь хийдэг, шийддэг ёстой гэдэг тэр зүйлийг энэ тогтоол дотор нэмж оруулмаар байна. Энэ чинь эргээд цаана нь хариуцлагын юм байгаа.
Б.Чойжилсүрэн: Хэн хариулах вэ? Тогтохсүрэн гишүүн Раднаасэд гишүүний асуултад хариулж эхэлье. Тогтохсүрэн гишүүний микрофоныг өгье.
Д.Тогтохсүрэн: Баярлалаа. Би нэг, дөрөвдүгээр асуулт дээр хариулт өгье. Ашигт малтмалын нөөц ашигласны төлбөрийн тухай хуульд өнгөрсөн 7 хоногт Үндсэн хуулийн цэцээр хэлэлцээд эцсийн хуралдаанаа хийгээд энэ хуулийг хүчингүй болгосон юм байна лээ. Засгийн газар өргөн барихдаа 2020 онд Ашигт малтмалын нөөц ашигласны төлбөрөөс 1 их наяд 294 тэрбум төгрөг орно гэж тооцсон байна лээ. Энэний 50 хувь нь ирээдүйн өв санд орно, 50 хувь нь улсын болон орон нутгийн төсөвт орохоор төлөвлөсөн байна лээ.
Энэ хууль хүчингүй болсонтой холбогдуулаад Улсын Их Хурлын даргын захирамжаар хуулийн төсөл боловсруулах, Эдийн засгийн болон Төсвийн байнгын хорооны хамтарсан ажлын хэсэг гараад ажиллаж байгаа. Сая хажуу талын танхимд хуралдаж байна. Өнөөдөртөө багтаагаад хуулийн төслийг бэлэн болгоод өнөөдөр Эдийн засгийн байнгын хороогоор хэлэлцчих болов уу гэж бодож байна. Тэгвэл маргааш нэгдсэн чуулганаар хэлэлцээд, энэ хуулийг батлаад гаргавал гуравдугаар хэлэлцүүлэг хийхэд энэ хуулигүй байвал 1 их наяд 294 тэрбум төгрөг сох дутах юм. Тийм учраас энэ хуулийг эхэлж баталж байж гуравдугаар хэлэлцүүлэг хийх байх аа гэж ингэж бодож байна. Ийм байдлаар зохион байгуулалтаа хийгээд явж байгаа юм.

Сайд нарын багц дээрх их засвар, тоног төхөөрөмжийн зардлыг өнгөрсөн оноос нэмэгдүүлсэн байна лээ. Тухайлбал, Боловсролын сайдынх 32 тэрбум төгрөг байгаа, Эрүүл мэндийн сайдынх 21 тэрбум төгрөг байгаа, ажлын хэсгээс нэмэгдүүлэхээр оруулж ирсэн байгаа гээд эдгээрийг харин гарах тогтоолын төсөлд харин би тэгш байдлыг хангах, тулгамдсан асуудлуудыг шийдвэрлэх гэдэг хэлбэрээр нь оруулж болох байх аа гэж ингэж бодож байна. Тийм учраас тогтоолын төсөл ярих үед энийг бас авч үзэх хэрэгтэй болов уу гэж ингэж бодож байгаа юм.

Б.Чойжилсүрэн: Раднаасэд гишүүний асуултад Улаан сайд, дараа нь Хүрэлбаатар сайд хариулъя. Улаан сайдын микрофоныг өгье.
Ч.Улаан: Баярлалаа. Бэлчээрийн хортон шавжтай тэмцэх ажлын талаар төсөвт тусгагдсан арга хэмжээ бодлогын талаар тодруулсан. Энэ асуултад хариулъя. Энэ жилийн төсөв дотор бэлчээрийн хортон шавжтай тэмцэхэд зориулж 5 тэрбум төгрөгийн эх үүсвэрийг тусгасан байгаа. Энэ маань өмнөх онтой харьцуулахад өмнө нь жилд 1 тэрбум гаруй төгрөг л зарцуулж байсан. Ингээд жилдээ 600-800 мянган га-д л нэг устгал хийдэг байсан юм.
Энэ онд эрдэм шинжилгээний байгууллагуудын хийсэн судалгаагаар манай нийт бэлчээрийн гуравны нэг буюу 38.4 сая га талбайд оготно, зурамны, үлийн цагаан оготны тархалт хэвийн хэмжээнээс хэтэрсэн. Энэ нь бэлчээрийн даац болоод нүүдлийн мал аж ахуй эрхлэх нөхцөлд сөрөг нөлөө үзүүлж байгаа дүгнэлт гарсан. Тийм учраас энэ асуудлыг цааш нь онцгой анхаарч хөрөнгө мөнгийг нэмэгдүүлж байгаа.
Гэхдээ энэ төлөвлөсөн хэмжээний хөрөнгөөр бид нар үсрээд л 2-3 сая га-д устгал зохицуулалт хийж чадах юм. Цаана нь 30 гаруй сая га бэлчээрийг зайлшгүй хамгаалах, сайжруулах шаардлага байгаа. Энэнтэй холбоотойгоор энэ ажлыг оновчтой, зөв зохион байгуулах энэ аргаа зөв олох, цаашилбал тэмцэх химийн бодис, хордуулсан будааны хүртээмж, хангамжийг нэмэгдүүлэх чиглэлд бас онцгой анхаарч байна. Энэ чиглэлийн үйлдвэрлэлийг бий болгохгүйгээр бид энэ ажилтай цаашдаа тогтвортой тэмцэж чадахгүй гэж ойлгож байгаа. Тийм учраас энэ чиглэлд бас анхаарч байна. Ингээд ер нь бэлчээр хамгаалах асуудалд онцгой анхаарахгүй бол үлийн цагаан оготны тархалт бол гамшгийн түвшинд хүрсэн байгаа гэдгийг бид бас дүгнэлт хийж ажиллаж байна.
Түүхий эдийн үнэгүйдлийг арилгах асуудал дээр анхаарах, ямар бодлого барьж байгаа талаар асуусан. Энэ яах аргагүй бид нар онцгой анхаарах асуудал мөн. Энэ оны хувьд бол ноос, арьс, шир үнэгүйдсэн байдалтай байна. Энэ маань дотоодын боловсруулах үйлдвэрийн хүчин чадал, бэлтгэгдэж байгаа түүхий эдийн хэмжээ уялдаагүй, экспортод энэ түүхий эд гаргахыг бүгдийг механикаар хорьсон явдал бол бас нөлөөлж байна. Энэнээс болж түүхий эд үүнэгүйдэж байгаа. Тэгэхээр цаашдаа бид нар дотооддоо боловсруулах үйлдвэрийг түүхий эдээр хангах ажлыг зохион байгуулах, энийг Хөдөө аж ахуйн биржээр дамжуулж зохион байгуулна.
Ингээд боловсруулах хүчин чадлаас давж байгаа түүхий эдийг экспортод гаргаж борлуулах бололцоог нь нээж өгнө. Өөрөөр хэлбэл, бид гадаад худалдааг либералчилна гэж бодож байна. Энэ жил бид нар хуримтлагдсан байсан адууны арьс, ширийг биржээр дамжуулан хяналттайгаар бас борлуулах ийм бололцоо олгосон. Ер нь цаашдаа бол энэ түүхий эдийг экспортод гаргах боломжийг бас олгоно. Ингэхдээ Хөдөө аж ахуйн биржээрээ дамжуулан энэ ажлыг зохион байгуулна гэж үзэж байгаа.
Мал, махны экспортыг нэмэгдүүлэх асуудал дээр бид нар бас анхаарал тавьж байна. Энэ оны эхний 9 сарын байдлаар бол 30 мянган тонн махан бүтээгдэхүүн экспортод гарсан байгаа. Махны экспортыг бол хорьсон, хаасан асуудал өнөөдөр байхгүй. Харин дулааны аргаар боловсруулсан мах бол дотоодын стандарт, техникийн нөхцөл батлагдаагүй байгаагаас болоод энэ үйлдвэрүүд дээр тодорхой хэмжээний хүлээлт байгаа. Ингээд мэргэжлийн холбоод, яам хамтраад энэ стандарт, техникийн нөхцөлийг ойрын үед батлуулахаар ажиллаж байна. Ингээд техникийн нөхцөл, стандартыг батлуулсны дараа бид нар.
Б.Чойжилсүрэн: Улаан сайдын микрофоныг нэмж өгье.

Ч.Улаан: Баярлалаа. Тийм учраас махны экспорт дээр бол хааж, хорьж байгаа асуудал байхгүй ээ. Харин төв, суурин газрын махны хангамжийг сайжруулах зорилгоор улсын нөөц бүрдүүлэх ажлыг зохион байгуулж байна. Энэ ажлыг одоо энэ 10, 11 сард багтааж зохион байгуулна. Ингээд дотоодын хэрэгцээнээс давсан мал, махны экспортыг нэмэгдүүлэх энэ арга хэмжээг бид нар авна. Одоо бол зөвшөөрлийг өгч байгаа гэдгийг энд би зориуд хэлэх нь зүйтэй байх гэж бодож байна.
Ер нь энэ жил бид нар өвөлжилтийнхөө байдлыг харгалзаад бэлчээрийн даацаа харгалзан үзээд ер нь 67 саяас илүү малыг өвөлжүүлэх боломж үнэхээр байхгүй байгаа. Энэ хэмжээний мал өвөлжүүлэхийн тулд одоо бол 10 гаруй сая малыг хэрэгцээлэх, мах, махан бүтээгдэхүүн болгох ийм зайлшгүй шаардлага байна. Ингээд үйлдвэрүүдийн хүчин чадлаа бүрэн ашиглах.
Б.Чойжилсүрэн: Хүрэлбаатар сайд Раднаасэд гишүүний асуултад нэмж хариулъя.

Ч.Хүрэлбаатар: Сая Цэцийн шийдвэртэй холбоотойгоор Ашигт малтмалын тухай хуульд тэр АМНАТ-ийг авах тухай асуудлаар ажлын хэсэг хуралдаж байгаад хоцорч орж ирлээ. Одоо Цэцийн дүгнэлтийг аваад Баттөмөр гишүүнээр ахлуулсан ажлын хэсэг ажиллаад явж байгаа. Энэ дээр шийдэл олоод гаргаад хуулийн төсөл боловсруулаад танилцуулна гэсэн ийм байр суурьтайгаар ажиллаж байна.
Б.Чойжилсүрэн: Болсон уу? Эрдэнэбат гишүүн асуултаа асууя.
Ж.Эрдэнэбат: Гишүүдэд өдрийн мэнд хүргэе. Ашигт малтмалын нөөц ашигласны төлбөртэй холбогдуулаад Цэцийн шийдвэр гарсан. Энэ бол нэлээн хэд хоногийн өмнө гарсан шийдвэр шүү дээ. Тэгээд одоо шийдэл, гарцаа олоогүй байгаа бол жаахан удаан л байна даа. Одоо бид чинь энэ төсвөө батална шүү дээ. Төсөв батлах хугацаа чинь хуультай. Тэгээд энэ хуулийнхаа хугацаанд бид нар батлах ёстой. Гэтэл энэ төсвийнх нь орлогын дийлэнх хувийг нь бүрдүүлдэг гол татварын чиглэлээр энэ хуулийн асуудал үүсчихсэн байж байдаг. Энэ тохиолдолд уг нь нэлээн шуурхай л ажиллах хэрэгтэй байгаа юм даа ер нь бол.

Төсөв гэдэг бол угаасаа эдийн засгийн зохицуулалтын томоохон хэрэгсэл л дээ. Энүүгээр дамжиж ялангуяа манайх шиг ийм жижиг эдийн засагтай улс орны хувьд бол төсвийнхөө сууриар дамжуулж эдийн засагтаа томоохон хэмжээний зохицуулалтуудыг хийгээд яваад байх ийм боломжтой байдаг. 2014 оны 12 сард би бас Сангийн сайдаар томилогдож байхад төсвөөс үүдэлтэйгээр эдийн засагт учирсан хохирол нэлээдгүй байсан. Энэ нь юутай холбоотой үүссэн байсан бэ гэхээр тухайн үедээ төсвийн хөрөнгөөр ажил, үйлчилгээ явуулсан аж ахуйн нэгж, байгууллагууд төсвөөс, төрөөс мөнгө төгрөгөө авч чадаагүйн улмаас ихээхэн хэмжээний алдагдалд орчихсон, банкны өр, зээлд баригдчихсан, орон тоогоо цомхотгочихсон, ажиллах хүчнээ халчихсан гэх мэтчилэн ийм нөхцөл байдлууд нэлээдгүй үүссэн байсан.

Энийг одоо энд сууж байгаа Сангийн яаманд бас надтай хамт ажиллаж байсан улсууд бол мэдэж л байгаа байх. Энийг бид нар нэг удаа цэгцэлсэн байгаа юм. Дараа нь бас Ерөнхий сайдаар томилогдоход мөн л Чойжилсүрэн сайд бас мэдэж байгаа байх. Их олон байгууллагууд дансаа хаалгачихсан, мөнгө төгрөгөө авч чадаагүй.
Өнөөдөр төр өөрийнхөө энэ явуулж байгаа бодлого, үйл ажиллагаанаас хамааралтайгаар хувийн хэвшил, аж ахуйн нэгж, байгууллагуудаа хохироогоод байж болохгүй юм л даа. Өнөөдрийн бид нарын төсвийн бодлого чинь өөрөө зөв гарч байж, тэр аж ахуйн нэгж, байгууллагуудыг энэ төртэй холбоотой үйл ажиллагаа явуулсан, төрийн өмнөөс ажил, үйлчилгээ гүйцэтгэсэн аж ахуйн нэгж, байгууллагуудын хэвийн үйл ажиллагаа явагдах энэ бололцоо боломж нь бүрдэх байгаа юм.
Тэгээд би энэ дээр бас нэг зүйлийг энэ ажлын хэсгийн даргаас асууя гэж бодож байна л даа. Одоо энэ ажлын хэсгийн боловсруулаад оруулж ирсэн санал дотор, яахав уучлаарай би ганц удаа тойргийнхоо асуудлыг хөндөөд энд ярьчихъя гэж ингэж бодож байна. Улаанбаатар-Дархан чиглэлийн замаас Мандал сум хүртэлх замын санхүүжих төсвөөс 5 тэрбум 900 гээд үндсэндээ бараг 6 тэрбумыг хасна гэсэн ийм санал оруулаад ирчихсэн байна л даа. 
Энэ компанийг орон нутагтайгаа гэрээгээ байгуулаад бараг энэ жил ашиглалтад өгөх бололцоотой байсан. Харамсалтай нь энэ цаг уурын нөхцөл байдлаас шалтгаалаад ашиглалтад өгч чадсангүй гээд, одоо ажлын гүйцэтгэл нь 70 гаруй хувьтай явж байгаа юм байна лээ. Ирэх жил асфальтаа дэвсээд болчих юм байна лээ. Ямар үндэслэлээр энийг ингэж 6 тэрбумаар бууруулж байгаа юм бэ гэдэг нэг ийм асуулт байгаа юм.
Дараагийн нэг зүйл нь арьс, ширний экспорттой холбоотой. Ер нь яахав бид нар бараа, бүтээгдэхүүнээ экспортод гаргаад байх тусмаа л бидэнд валютын урсгал нь орж ирэх нь манай улсын хувьд энэ жижиг, ядарч байгаа эдийн засагт ихээхэн нэмэр болно л доо. Бид даахгүй “нохой булуу хураана” гэдгийн үлгэрээр өөрсдөө боловсруулж чадахгүй байж заавал боловсруулж гарга гэдэг ийм шаардлага тавьчихаад, энэнээсээ үүдэлтэйгээр өнөөдөр энэ арьс, ширний чинь үнэ боодол махны үнэд хүрэхгүй болчихоод байгаа юм шүү дээ.

Манай Засгийн газар ажлаа авангуутаа энэ шийдвэрийг чинь цуцлаад өөрсдөө ядаж энийгээ бүтэн боловсруулдаг, бүрэн хүчин чадлаараа энэ түүхий эд, бүтээгдэхүүнээ худалдаж аваад боловсруулдаг боломжтой болж байж дараа нь хориглох энэ шийдвэрээ тавья гэдэг ийм байдлаар энийг цуцалснаас үүдэлтэйгээр тухайн үед арьс, шир, нэхийний үнэ өсөж байсныг манай малчид бол санаж байгаа байх. 
Б.Чойжилсүрэн: Эрдэнэбат гишүүнд 1 минут нэмж өгье.

Ж.Эрдэнэбат: Одоо  дахиад энэ байдал бас давтагдчихсан байна л даа. Уг нь энийг эртхэн олж хараад эртхэн арга хэмжээ аваад шийдвэрүүдээ гаргаж байх ёстой юм л даа. Бид нар бол цаг хугацаатай уралдаж л ажиллах ёстой хүмүүс. Одоо мал эрүүлжүүлэх чиглэлийн асуудал байна. ОХУ-тай бас эхлүүлсэн байсан ажил. Энэ бол бас нэлээн удаашралтай явж байгаа юм шиг байна лээ. 

Дээр нь эрүүл мэнд, боловсролын салбарын дуусаагүй барилгын асуудлыг хоёр салбарын сайд нь хоёулаа хэлээд байгаа шүү дээ. Гишүүд ээ, энэ рүүгээ та нар анхаараад одоо янз бүрийн болосж бололцоо олддог юм бол энийгээ дуусгачихаасай, энийгээ дуусгах ийм санал өгчихөөсэй гэдэг ийм хүсэлтийг бүгдэд нь хэлээд байгаа юм. Миний хувьд бас тийм л байдлаар саналаа хүргүүлсэн. Тэгтэл ингээд дуусах ажлынхаа мөнгийг хасаад байгааг л би ойлгохгүй байгаа юм. Энэ дээр нэг тайлбар авъя гэж ингэж бодож байна. 
Б.Чойжилсүрэн: Эрдэнэбат гишүүний асуултад ажлын хэсгийн ахлагч Тогтохсүрэн гишүүн хариулъя.

Д.Тогтохсүрэн: Сангийн яам нэмж гүйцэтгэлтэй холбоотой асуудал дээр хариулах болов уу гэж би бодож байна. Бид Төсвийн хуулиар орлого нэмээд зарлага нэмж болохгүй, нэг төрлийн зарлагыг бууруулж, өөр төрлийн зарлагыг нэмэгдүүлэх ёстой. Төсвийн хуулиар. Бид зарлага мэдээж өндөр байгаа. Хөрөнгө оруулалтаа нэмэгдүүлье гэсэн олон хүсэлт, саналууд байгаа. Тийм учраас нийт дүнгээр 300 гаруй тэрбум төгрөгийн эх үүсвэрийг бууруулж мөн тэр хэмжээгээр хөрөнгө оруулалтын хэмжээг нэмж байгаа юм.
6 дугаар хавсралтын 110 тэрбум төгрөгтэй 31 объектыг бол хөрөнгө оруулалтын ажлынх нь гүйцэтгэлтэй холбож авч үзсэн байгаа. Надад мэдээллээр бол Мандалын зам гэхэд гүйцэтгэл нь бага яваа. 2020 онд ашиглалтад орж амжихгүй гэдэг байдлаар нь үзэж энэ 31 объектын хөрөнгө оруулалтыг тодорхой хэмжээнд бууруулсан юм. Яг гүйцэтгэлтэй холбоотой асуудлаар би Сангийн яамыг нэмэлт тайлбар хэлээд өгчих болов уу гэж ингэж бодож байна. Бидэнд энэ 31 объект, 110 тэрбумд бол хөрөнгө оруулалтын гүйцэтгэл нь бага байгаа учраас 2020 онд гүйцэд ашиглалтад орохгүй гэдэг байдлаар үзэж санхүүжих дүнг нь бууруулсан байгаа.

Б.Чойжилсүрэн: Сангийн яам хэн хариулах вэ? Ажлын хэсгийн 1 дүгээр микрофон. Гишүүний асуултад нэрээ хэлээд хариулаарай.

Г.Түвдэндорж: Сангийн яамны Төсвийн хөрөнгө оруулалтын газрын дарга Түвдэндорж. Улаанбаатараас Дарханы зам, Дарханы замаас Мандал сум хүртэлх авто замын өнөөдрийн гүйцэтгэл бол Сангийн яамнаас нэг ч төгрөг санхүүжилт аваагүй 0 байгаа. Тэгээд ер нь бууруулахад барьсан зарчим нь бол 2019 онд эхэлсэн өндөр дүнтэй төслүүдээс санхүүжилт гараагүй төслүүдийг ялгаж авч харж байгаад тэндээсээ бууруулах боломжтой юм байна гэж авч үзсэн. Энэ дээр бол 2020 онд гүйцэтгэлтэйгээ уялдуулаад зохицуулалтаар бас шийдээд явчих боломжтой байгаа.

Б.Чойжилсүрэн: Ж.Эрдэнэбат гишүүн тодруулъя.
Ж.Эрдэнэбат: Түвдэндорж оо, чи хийсэн замын гүйцэтгэлийг нь очиж харсан юм уу? Танай яамнаас мөнгө гараагүй болохоор тэр ажил хийгдээгүй байна гэдэг ойлголт байхгүй шүү дээ. Наад ажил чинь 70 хувьтай явж байгаа. Инженер, техникийн бүх ажлуудаа хийчихсэн, бүх хучилтаа хийчихсэн. Одоо зөвхөн асфальт хучих л дутуу байгаа байхгүй юу. Ийм гүйцэтгэлтэй явж байгаа ажил. Тэгээд ийм ажлыг одоо ийм байдлаар тайлбарлаад. Дараа онд зохицуулалт гэж байдаггүй юм Түвдэндорж оо. Битгий тийм худлаа юм яриад бай чи. Ганбат мэдэж байгаа биз дээ? Дараа онд яаж зохицуулах гэж байгаа юм бэ Ганбат аа? Ямар аргаар зохицуулах гэж байгаа юм бэ?

Б.Чойжилсүрэн: Хэн хариулах вэ? Ажлын хэсгийн 1 дүгээр микрофон.

Г.Түвдэндорж: Төсвийн тухай хуулийн 11.4 дүгээр заалтад Засгийн газрын бүрэн эрхийн хүрээнд төсвийн ерөнхийлөн захирагч өөрийнхөө багцад байгаа төслүүдийг гүйцэтгэлтэй нь уялдуулж зохицуулалт хийх тийм хуулийн заалт байгаа.
Б.Чойжилсүрэн: Хүрэлбаатар сайд нэмж хариулъя.

Ч.Хүрэлбаатар: Засгийн газар төсвөө өргөн барьсан. Их Хурлаас гарсан ажлын хэсэг дээр хөрөнгө оруулалт болон янз бүрийн юмнуудаас зардлууд хасагдсан байна лээ. Тэрийг би нэгдүгээрт хэлэх ёстой. Хоёрдугаарт нь хөрөнгө оруулалтын ажлуудын гүйцэтгэлүүд янз, янз явдаг. Тэгэхээр өөрөө хуулин дотроо гүйцэтгэл удаан байгаа объектын санхүүжилтийг гүйцэтгэл нь сайн явж байгаа объект руу шилжүүлэх хуулийн заалттай. Тэрийгээ Засгийн газар бол шийдвэр гаргаад сайд нарт нь эрхийг нь өгчихсөн байж байгаа.

Б.Чойжилсүрэн: Эрдэнэбат гишүүн тодруулъя.
Ж.Эрдэнэбат: Хүрэлбаатар сайд аа, бид бол одоо Төсвийн тухай хууль батална шүү дээ. Та одоо Төсвийн тухай хууль батална шүү дээ. Та өөрөө мэдж байгаа. Төсвийн тухай хууль. Тэгээд танай Засгийн газрын гаргасан журам чинь хуулийн дээгүүр үйлчлэх юм уу, хаашаа ю бэ? Тийм юм байж болохгүй биз дээ? Хуульд орсон энэ заалт чинь заалтаараа л явна шүү дээ. Хуулийн нэг заалт болоод л явчихна.
Заавал хасах гээд байгаа бол тэр худлаа нэмнэ гэж авсан саналаа боли л доо. Мандал сум 28000 хүн амтай сум. Энэ 28000 хүн ам өнөөдөр бас энэ Улаанбаатар хотын иргэдийн эрүүл хүнсээр хангах энэ их ажлыг чинь дийлэнх хувийг нь бараг нугалж байгаа сум шүү дээ. Тэгээд зүгээр тавигдчихсан байсан юмаас нь хасчихаад өнөөдөр ингээд худлаа тайлбар хийгээд суугаад байж болохгүй шүү дээ. Ажлын хэсэг ч гэсэн энэ дээр анхаарах л хэрэгтэй байсан шүү дээ.
Б.Чойжилсүрэн: Хэн хариулах вэ? Хүрэлбаатар сайд хариулъя.

Ч.Хүрэлбаатар: Миний хэлдэг тэр заалт бол хуулийн заалт. Ямар нэгэн журам биш, хуулийн заалттай. Тэгэхээр түүгээрээ зохицуулалт хийгдээд явдаг. Засгийн газраас бид нар үзэж байгаад тэгээд хөрөнгө оруулалтуудаа бид нар бүгдийг нь л тавиад ороод ирсэн. Би зарчмаа төсвийг өргөн мэдүүлэхдээ хэлсэн. Эхэлчихсэн ажлуудыг дуусгах зарчим барьж орж ирлээ гэдгийг бид нар хэлээд, энэ төсвийг Засгийн газраас өргөн мэдүүлсэн хэлбэрээр нь батлаад өгөөч ээ гэдэг хүсэлтээ тавьсан. Одоо орж ирж байгаа өөрчлөлтийг Улсын Их Хурлын гишүүд санал гаргаад, ажлын хэсэг тэрэн дээр нь ажиллаж байгаад оруулж ирж байгаа санал гэж би ойлгож байгаа.

Б.Чойжилсүрэн: Санал хураах хооронд Сангийн яам, ажлын хэсэг, Эрдэнэбат гишүүн та нар ажилла. Оюунхорол гишүүн асуултаа асууя.
Д.Оюунхорол: Баярлалаа Чойжоо дарга аа. Би асуулт асуухгүй, ганцхан санал хэлэх гэсэн юм. Ганц нэг хөрөнгө оруулалт дээр тавьсан ажлуудыг дуусгах санхүүжилтийг нь эхэлж байгаа юм шиг ингээд тавигдчихсан байна л даа. Энийг дараа нь редакцаар засчихаж болно биз дээ, “дуусгах” гэдэг үгийг нь? Тийм л санал байна.

Б.Чойжилсүрэн: Оюунхорол гишүүн ээ, санал хураахаас өмнө тийм санал байгаа бол одоо засчихсан нь дээр. Одоо засах бололцоо байна. 

Амарзаяа гишүүн асуулт асууя.
Н.Амарзаяа: Ажлын хэсэг үдээс өмнө хуралдсан. Ажлын хэсгийн оруулж ирсэн материал дотор хойд талын задаргаа огт орж ирээгүй л дээ. Юуг нь бууруулаад, юуг нь нэмж байгаа, 375 тэрбумыг. Тэгээд одоо задаргаа орж ирснээс болж энэ асуудлууд үүсэж байна л даа. Тэгэхээр энэ дээр ёстой анхаарахгүй бол Сангийн сайдын төсөв өргөн барьсан зарчим чинь 2018, 2019 онд эхлүүлсэн бүх ажлыг 2020 онд дуусгана гэсэн л зарчим байгаа шүү дээ. Энэ зарчим дээр нийцүүлж мэдээж төсвийн бодлого явж байгаа байх аа гэж бодож байгаа юм. Тэгээд энэ дээр бас анхаарах нь зөв байх аа.
Хоёр, гурван асуулт байна. Сумын төвийн шинэчлэл гээд 24 тэрбум төгрөг тавьсан, бүс болгонд нэг, нэг сум гэсэн. Нэг суманд 5 тэрбум төгрөгийн хөрөнгө оруулалт хийгдэх юм шиг байгаа юм. Энэ сумыг ерөөсөө нэрийг нь хэлэхгүй байгаа юм. Аль аймгийн аль сум гэдэг нь огт тодорхойгүй. Тэгээд энэ мэдээллийг авахыг хүсэж байна.
Хоёрдугаарт нь, гаалийн шинэчлэлийг хэрэгжүүлнэ гээд нэлээн том хөрөнгө оруулалт, төсөвтэй асуудлууд байгаад байгаа юм. Ер нь яг энэ гаалийн шинэчлэлийг хэрэгжүүлэх хүрээнд материал, мэдээллүүдийг нь үзээд байхаар экспортын гол боомтууд дээр олон улсын шаардлагад нийцсэн гаалийн төрөлжсөн лабораториудыг байгуулж гаалийн төв лабораторийг олон улсын итгэмжлэлд хамруулна гээд ийм байгаа байхгүй юу. Тэгээд гол экспортын боомтыг нь гээд үзээд байхаар Өмнөговь аймагт байгаа хоёр боомт л байгаа шүү дээ. Шивээхүрэн хилийн боомт дээр энэ гаалийн шинэчлэлийн бодлого аль хэр хэрэгжиж байгаа вэ? 2020 оны төсөв дээр энэ аль хэр бодитой ажил болж тусах вэ?
Ер нь Засгийн газрын үйл ажиллагааны мэдээлэл, орон нутагт очоод ажиллаад Сангийн сайдын хэлж байгаа энэ мэдээллүүдээс, өнгөрсөн жилээс харахад ер нь Шивээхүрэн хилийн боомтыг Гашуунсухайт хилийн боомттой эн тэнцүү хэмжээнд тохижуулна, сайжруулна, чанарын дээд түвшинд авчирна гээд л яриад байгаа болохоос биш яг одоогийн байдлаар Шивээхүрэн хилийн боомт бүрэн хэмжээгээр орхигдчихсон байгаа зүйлийг орон нутагт яг тэр боомт дээр очоод ажиллаж байхад ийм зүйл байдаг. Энэ шинэчлэлийн ажил 2020 онд аль хэр хэмжээнд хийгдэх вэ? Энэ талын мэдээллүүдийг би авч чадахгүй байна гэж ингэж бодож байна.

Гуравдугаарт нь, орон нутгийн хөгжлийн бодлогын асуудал дээр бас нэлээн бодитой зүйлүүд хийнэ, төвлөрлийг сааруулна гээд ингээд яриад байгаа л даа. Яг энэ төсвийн бодлого дээр нь асуудалд хандаад үзэхэд хайгуулын лицензийн төлбөрийг 100 хувь орон нутагт шилжүүлэх, ашиглалтын тусгай зөвшөөрлийн төлбөрийг 50 хувь орон нутагт нь өгөх, Ашигт малтмалын нөөц ашигласны төлбөрийг орлогыг хассан зөрүүний 10 хувийг орон нутагт төвлөрүүлэх гээд энэ олон асуудлууд байгаад байгаа юм л даа. Тэгэхээр хайгуултай, ашиглалттай талбайтай яг тухайн сумдад хувь хэмжээ ямар хэмжээгээр ноогдож байгаа асуудлыг бас манай ажлын хэсэг ер нь анхаарсан уу?
Ажлын хэсгийн анхаарсан асуудал зөвхөн хөрөнгө оруулалтын асуудал дээр л хандаад байгаа боловч яг орон нутгийн хэмжээнд хөрөнгө оруулалтын бодит эх үүсвэрийг нэмэгдүүлэх, аймгийн иргэдийн хурал, сумын иргэдийн хурал бие даагаад орон нутагийн хөгжлийн бодлогын асуудлаа өөрийн хөрөнгийн эх үүсвэр дээр шийдвэрлэх энэ боломж нөхцөл дээр манай ажлын хэсэг ямар бодлого баримталж ажилласан бэ гэсэн ийм гурав дахь асуулт байна.

Дөрөвдүгээрх нь, би ажлын хэсэгт албан ёсоор бичгээр өгсөн байгаа. Тухайлбал, Өмнөговь аймгийн Шивээхүрэн хилийн боомтоор импортоор орж ирж байгаа цахилгааны асуудал. Энэ гурван суманд цахилгааны эх үүсвэр байхгүй. Импортоор орж ирж байна. Магадгүй нүүрсний үнийн асуудал, хил, гааль, боомттой холбоотой асуудал, тэнд байгаа аж ахуйн нэгж, байгууллагатай холбоотой асуудлаас болоод, төлбөр мөнгөө төлөхгүйгээс болоод тэр гурван сумын иргэд л хохирч байгаа асуудал байгаа.
Магадгүй 10, 20 хоногоор цахилгаан, гэрэл нь тасардаг. Тэгээд орон нутгийн төсвийн хөрөнгө оруулалтаар техник, эдийн засгийн үндэслэлийг нь хийчихсэн. Энэ 24 тэрбум төгрөгийн асуудлыг нэг шийдээд өгөөч ээ. Аймаг өөрөө орлогоо тодорхой хэмжээгээр бодитойгоор төвлөрүүлж улсын төсөвт тэр хоёр хилийн боомтууд нь зохих хэмжээгээр.
Б.Чойжилсүрэн: Амарзаяа гишүүний асуултад Хүрэлбаатар сайд хариулъя.

Ч.Хүрэлбаатар: Боомт дээр ер нь ямар ажлууд хийгдэж байгаа вэ гэж байгаа. Үндсэндээ манай боомтуудыг шинэчлэх ажлыг тусгай хөтөлбөр, төлөвлөгөө гаргаад ажиллаж байгаа. Ингээд БНХАУ-ын буцалтгүй тусламжаар Замын-Үүд боомт, Гашуунсухайт боомт, Цагаандэл-Уул боомт гэсэн энэ гурван боомтыг хийнэ. Үүнээс Замын-Үүд боомт, Гашуунсухайт боомтын ажлууд эхэлчихсэн явж байгаа. Цагаандэл-Уул боомтын ажлыг бид нар санхүүжилтийн асуудлыг нь шийдээд гэрээгээ байгуулаад, одоо энэ дээр удахгүй ажил нь эхлэхээр төлөвлөгдөөд явж байгаа. Ингээд энэ дээр гурван боомт байгаа.
Үүний дараа дахиад дөрвөн боомт байгаа. Энэ дөрвөн боомтод Азийн хөгжлийн санхүүжилтээр. Алтанбулаг боомт, Сүхбаатар боомтын ажил бас эхэлчихсэн явж байгаа. Боршоо боомт, Бичигт боомтын ажлыг бид нэр ирэх жилдээ багтаагаад ажлыг нь эхлүүлчихнэ гэсэн ийм зорилтыг тавиад ажиллаж байгаа юм. Үүнээс гадна бүх боомтуудаа шилэн кабельтай болгох, боомтуудаа камержуулах, гаргаж байгаа боомтуудаа бүгдийг нь нүүрс дотор нь ч гэдэг юм уу, бусад тээвэрлэж гарч байгаа бүтээгдэхүүний доор янз бүрийн хууль бус зүйл тээвэрлэгдсэн байна уу, үгүй юу гэдгийг нь үзэхийн тулд бүгдийг нь рентген аппаратууд. Томоохон боомтуудын орж ирж байгаа хэсэг дээр нь бас рентген аппаратууд. Байгалийн ашигт малтмал гарч байгаа тохиолдол дээр бид нар энэ ашигт малтмалыг шууд газар дээр нь өрөмдөөд чанарыг нь тодорхойлдог, сорьцыг нь тодорхойлдог ийм тоног төхөөрөмжүүдийг бүгдийг нь тавих юм. Ингэхгүй бол энэ хулгай дийлдэхгүй юм билээ.

Төсвийн орлогоо бид нар ер нь нэлээд найдвартай нэмэгдүүлэх, орлогоо баталгаажуулж авахын тулд яах аргагүй энэ боомтын шинэчлэлийн ажлуудыг бид нар хийх ёстой. Тэгж байж бид нар энэ дээрээс татвараа гүйцэд авдаг, хууль бус ямар нэгэн зөрчил гардаггүй байх тал дээр нь нөхцөлийг бүрдүүлж ажиллах юм. Тэгэхээр энэ чиглэлийн ажлууд хийгдээд явж байгаа.

Б.Чойжилсүрэн: Амарзаяа гишүүний асуултад нэмж хариулъя. Хүрэлбаатар сайд.
Н.Амарзаяа: Миний дөрвөн асуултад алинд нь ч хариулсангүй шүү дээ. Шивээхүрэн хилийн боомтыг яах юм бэ гэсэн, хоёрдугаарт нь, сумын төвийн шинэчлэл гэсэн, гуравдугаарт нь, аймаг, сумын иргэдийн хурлын бие даах. өөрсдөө бие дааж хөрөнгө оруулалтаа хийх энэ эх үүсвэрүүд нь байгаа юу гээд, Цахилгаан эрчим хүчний асуудлыг яаж шийдэж байгаа вэ гээд. Тойроод өөр юм яриад явчих юм.
Ч.Хүрэлбаатар: Шивээхүрэн боомт бол 2020 оны төсөв дээр байхгүй байгаа. Дараагийн асуудал, “Сумын төвийн шинэчлэл” төслийг хэрэгжүүлэх дээр 20 тэрбум төгрөг байгаа. Энийг бид нар Засгийн газрын хуралдаан дээр юу гэж яригдсан бэ гэхээр дөрвөн бүс дээр нэг, нэг сумыг хийнэ гэж үзэж байгаа юм. Ямар сумыг нь хийх вэ гэхээр одоо энэ төсөв батлагдсаны дараа ярьж байгаад зураг, төсөв нь бэлэн, ажил нь шууд хийгдээд эхлэх ийм боломжтой сумуудыг сонгож шийдвэрийг нь тухайн үед нь тусгайлан гаргаж явах юм.
Ер нь цаашдаа сумын төвийн шинэчлэлийг Монгол Улсын бүх сумдад хийнэ. Хийхдээ зураг, төсвөө яах вэ гэдэг асуудал эхэлж яригдаж байгаа. Тэгэхээр орон нутгийн хөгжлийн сангаасаа энэ зураг, төсвийнхөө мөнгөө гарга гэдэг ийм чиглэлийг аймаг, орон нутгуудад өгөгдөх юм. Яагаад бид нар энийг орон нутгийн хөгжлийн сангаас энэ зураг, төсвийнхөө мөнгийг өөрсдөө гаргах нь зүйтэй гэж үзээд байгаа юм бэ гэхээр яг өөрсдөө оролцож байж зураг, төсөв хийвэл оновчтой байдаг талаар Нарантуяа гишүүн, урьд нь Улсын Их Хурлын гишүүн байгаад Барилга, хот байгуулалтын яамны Төрийн нарийн бичгийн дарга байсан Эрдэнэбүрэн нар нэлээд олон жил ажилласан энэ юун дээр үндэслэж хэлж байна лээ.
Урьд нь бид нар “Шинэ сум” төсөл хийнэ гээд бас баахан сум бариад үр дүнтэй болоогүй. Дараа нь дахиад аймаг болгонд  нэг суманд юм хийнэ гээд үзсэн, тэр бас хүнд хүрээгүй. Тэгэхээр иргэдийн өөрсдийнх нь оролцоогүйгээр хийсэн ямар нэгэн ажил бол болдоггүй юм байна гэдэг ийм зүйлийг олон жил бид нар үе, үеийн Засгийн газрууд алдаа, оноон дотроо явж байгаад олсон байгаа. Тэгэхээр орон нутгийн хөгжлийн сангаас энэ зураг нь хийгдэж явагдана. Дараа нь сумдаа сонгоно гэдгийг би хэлмээр байна.
Б.Чойжилсүрэн: Тогтохсүрэн гишүүн та Амарзаяа гишүүний асуултад хариулах уу?

Д.Тогтохсүрэн: Орон нутгийн эрх мэдлийг нэмэгдүүлэх, ялангуяа санхүүгийн бие даасан чиглэлээр ажлын хэсэг яаж анхаарав гэдэг асуулт асууж байна лээ. АМНАТ-ын татварыг уул нь орон нутагт хийнэ гэдэг л юм. Гэхдээ нөгөө талд нь зарлага тавьчихсан байдаг учраас орон нутагт нэг их том үр дүн өгдөггүй л юм. Бид нар энэ удаа ажлын хэсэг одоо байгаа хуулийн хүрээндээ л юмаа үзэж судалсан. Мэдээж орон нутгийн санхүүгийн эрх мэдлийг нэмэгдүүлэхийн тулд хуулиудад тодорхой өөрчлөлт оруулах асуудал байгаа гэж би боддог юм.
Амарзаяа гишүүнээс хоёр том санал байгаа юм. Энэ төсвийн хүрээнд бидэнд шийдэхэд хүндрэлтэй байгаа юм. Нэг нь Өмнөговь аймгийн төвөөс Гурвантэс сум руу явах авто замын асуудал байгаа юм. Орон нутгийн төсвөөр зураг, төсөв нь хийгдээд ажил нь эхэлчихсэн юм байна лээ. 
Хоёр дахь нь мөн тэр чиглэлийн зарим сумдын цахилгааны шугамын асуудал байгаа юм. 24 тэрбум төгрөгийн төсөвт өртөгтэй. Энэ хоёрыг бид нар ажлын хэсэг дээр бас ярьсан. Төсөвт өртөг өндөр, санхүүжилт өндөр учраас бид нарын шийдэж байгаа хэмжээнд шийдвэрлэхэд үнэхээр хүндрэлтэй байгаа юм. Зам нь Засгийн газрын үйл ажиллагааны мөрийн хөтөлбөрт тусгагдсан юм байна лээ. Тийм учраас би харин цаашдаа Засгийн газар энэ дээр анхаарч концесст оруулах юм уу, эсхүл улсын төсөвт оруулах юм уу гэдэг асуудлыг ярьж шийдвэрлэх хэрэгтэй болов уу гэж ингэж л бодож байгаа юм.

Б.Чойжилсүрэн: Ажлын хэсгийн 1 дүгээр микрофон. Нэрээ, албан тушаалаа хэлээд гишүүний асуултад хариулаарай.
Г.Золбоо: Төсвийн нэгтгэлийн хэлтсийн дарга Золбоо. Амарзаяа гишүүний асуултад хариулъя. Орон нутгийн хөгжлийн санд 2020 оноос эхлэн уул уурхайн ашиглалтын болон хайгуулын тусгай зөвшөөрлөөс эргэж олох гурван төрлийн эх үүсвэр нэмэгдэж байгаа. Энэ эх үүсвэрүүдийг тухайн зөвшөөрөл олгогдсон орлого олж байгаа сумдад 50-иас доошгүй хувийг нь аймаг өөрөө сум руу олгох ёстой байгаа. Бид нар бол зохих тооцооллуудыг хийсэн. Тэгээд төсөв батлагдсаны дараа сумдад хамгийн багадаа хэдэн төгрөг хуваарилж очих вэ гэдэг тооцооллыг хүргүүлнэ. Тэгээд 2019 оноос 2020 онд энэ гурван эх үүсвэр 43 тэрбум төгрөг нэмэгдээд нийтдээ 188 тэрбум төгрөг орон нутгийн хөгжлийн сангаар хуваарилагдахаар байгаа. Баярлалаа.
Б.Чойжилсүрэн: Тэмүүлэн гишүүн асуултаа асууя.

Г.Тэмүүлэн: Баярлалаа. Та бүхэнд энэ өдрийн мэндийг хүргэе. Тэгэхээр энэ жилийн хувьд Монгол Улсын төсөв, эдийн засгийн үзүүлэлтүүд бас эерэг байгаа. Эдийн засгийн өсөлт бол харьцангуй сүүлийн хоёр, гурван жилийн хугацаанд тогтвортой байгаа. Тэгэхдээ бид нарын хувьд ер нь болгоомжлох, бас анхаарах асуудлууд байгаа. Төсвийнхөө тэлэлтийг яаж багасгах вэ, алдагдлыг яаж бага түвшинд барих вэ, магадгүй тодорхой болзошгүй тэр эрсдэлүүдийг тооцож үзэж ашигтай төсвийн бодлогыг хэрэгжүүлэх тийм шаардлага бас байгаа.
Би энэ жилийн хувьд энэ төсвийн ажлын хэсгийг Улсын Их Хурлын даргын захирамжаар бүх Байнгын хороодын төлөөлөл, улс төрийн намын төлөөллүүдийг оролцуулаад байгуулсан. Төсвийн байнгын хорооны үндсэн ажил бол ерөөсөө улсын нэгдсэн төсөв, түүний гүйцэтгэл, хяналтын асуудал байгаа. Сая манай Зарлагын дэд хороо төсвийн зарлага, алдагдлын талаар тодорхой шүүмжлэлтэй саналуудыг гаргаж ирж тавьж байна. Хөөсөрсөн орлогын өсөлтөд нийцүүлж бид нар бас хана мөргөх вий дээ. Тодорхой эрсдэлүүд үүсэх вий. Энэ өсөлтөд тохируулсан үндэслэлгүй зардлууд бас гарсан байх вий гэдэг асуудлуудыг хөндөж ярьж байх шиг байна.
Би энэнтэй холбогдуулаад ер нь бид нар мэдээж болгоомжлох, анхаарах асуудлууд байна. Би Байнгын хорооны даргаас болоод ажлын хэсгийн даргаас хоёр асуулт асуух гэсэн юм. Төсвийг хэлэлцэх эсэх асуудлыг бид нар ярьж байхад хэд хэдэн гишүүд, би өөрөө санал гаргаад ахмадуудын тэтгэврийг нэмэгдүүлэх асуудалтай холбогдуулж нэг санал гаргасан. Массаар нь бид ахмадуудын тэтгэврийг нэмэгдүүлэхээсээ илүүтэй ер нь тодорхой, ялгавартай бодлогыг дэвшүүлж болдоггүй юм уу? Тэтгэврийн доод хэмжээ өөрөө 320 мянга байна. Ядаж энийг 400 мянга болгох, тэтгэврийн зөрүүг арилгах тийм боломж байгаа юу? 
Ер нь тодорхй онцгой нөхцөлд ажиллаж байсан гэдэг юм уу, цэрэг, албан хаагч гэдэг юм уу, батлан хамгаалах салбарынхан ч гэдэг юм уу, эсхүл төрийн өндөр дээд албан тушаал хашиж байсан улсууд бол 1 саяас доошгүй тэтгэвэр авч байдаг. Энэ хүмүүс дээр инфляцийн түвшинтэй нь уялдуулж жил болгон 8-10 хувиар нэмэгдүүлэхээсээ илүүтэй бид нар тэтгэврийн доод хэмжээг нэмэгдүүлэх, тодорхой бага тэтгэвэртэйд нь өндөр хэмжээгээр нэмэгдүүлэх ийм боломж бий юу? Энийг ажлын хэсэг судалж үзсэн үү? Энийг арилгахад хэчнээн хэмжээний төсвийн зардал төсөөлөгдөж, шаардлагатай байгаад байгаа юм бол? Энэ дээр ер нь ажлын хэсгийн зүгээс ямар байр суурьтай байна вэ? Төсвийн байнгын хорооны дарга ч гэсэн энэ дээр та өөрөө байр сууриа бас илэрхийлэх ёстой.
Малчнаар ажилласан 1 жилийг бид нар 1.5 жилээр ахиулах шийдвэрийг Улсын Их Хурлаас 2017 оны хавар гаргасан. Нийгэмд маш хүлээлттэй байсан энэ нийгмийн даатгалын тогтолцоог 2017 онд баталсан. 2020 оны 1 сарын 1-ээс буюу удахгүй сар хагасын дараа энэ хэрэгжиж эхлэх ёстой. Тэгээд бид нар малчны хөдөлмөрийн ажилласан жилийг ахиулан тооцоход ер нь хэдэн төгрөг хэрэгтэй юм бэ? Энэ дээр бас Сангийн яам болоод ажлын хэсгийн зүгээс судалж тооцоо, судалгааг нь гаргаж ирээч гэдэг саналыг тавьсан. Төр ерөөсөө хүнд хүчир хөдөлмөр эрхэлж байгаа эсхүл тодорхой энэ онцгой салбаруудыг үнэлж нийгмийн даатгалын тогтолцоонд өөрчлөлтүүдийг оруулдаг. 

Бид нар малчин хүний хөдөлмөрийг үнэлж 1 жил ажилласан жилийг нь 1.5, 10 жилийг нь 15 жилээр ахиулан тооцох энэ тогтолцоо, шаардлага бол нийгэмд хүлээлттэй байсан асуудлыг 2017 онд хуулиа баталсан. Гэтэл энэ бол тодорхой төсөв, мөнгөний хүндрэлтэй гэдэг юм уу, энэ асуудлаас болоод хойшлуулахаас аргагүй гэдэг шийдвэрийг оруулж ирсэн. Гэхдээ бид  нар магадгүй зарим хэрэгцээгүй зардлуудыг хасаж, танаж нийгэмд тодорхой хэрэгцээтэй байгаа зорилтот бүлгүүд дээрээ энэ бодлогыг явуулах нь зүйтэй асуудал биш үү?
Эцсийн дүндээ төсвийн асуудлыг эцсийн шийдвэрийг Төсвийн байнгын хороо гаргадаг. Уг нь бол 2016-2019 оны хооронд аваад үзэхэд Төсвийн байнгын хороон дээр хуучин ажлын хэсэг байгуулагддаг байсан жишиг 2016, 2017 онд мөрдөгдөөд 2018, 2019 онд бол дандаа Их Хурлын даргын захирамжаар явж байна. Төсвийн байнгын хороон дээр ажлын хэсэг гаргах уу, гаргахгүй юу? 
Б.Чойжилсүрэн: Тэмүүлэн гишүүний асуултад Хүрэлбаатар сайд хариулъя.

Ч.Хүрэлбаатар: Ажлын хэсэг хариулна.

Б.Чойжилсүрэн: Тогтохсүрэн дарга хариулъя.

Д.Тогтохсүрэн: Улсын төсвийг хоёр, гуравдугаар хэлэлцүүлэгт бэлтгэхээр Их Хурлын даргын захирамж гараад л сүүлийн үед ингээд ажиллаад байгаа юм. Энэ ямар ч нөхцөлд Их Хурлын гишүүд л орж ажиллаж байгаа юм. Би харин Их Хурлын даргын захирамж гаргахаар бусад Байнгын хорооны гишүүд ажиллах боломж бүрдчихэж байгаа юм л даа. Сайн тал нь.
Ажлын хэсэг судалж үзсэн юм. Ахмадуудын тэтгэврийг нэмэгдүүлэх шаардлага байгаа юу гэвэл байгаа. Бид нар энийг бүгдээрээ л ойлгож байгаа. Ер нь манайх сонгуулийн тогтолцоотойгоо холбоотойгоор орон нутаг руу, тойрог руу чиглэгдсэн хөрөнгө оруулалтын хэмжээ нэмэгдэж байгаа сайн тал байгаа. Гэхдээ улсын хэмжээнд томоохон асуудлуудыг шийдвэрлэхэд сөрөг талууд гарч ирсэн юмнууд харагдаж байгаа. 

Тухайлбал, ажлын хэсэг судалж үзэх явцдаа бас улсын хэмжээний гуравдугаар шатлалын эмнэлгүүдийн тоног төхөөрөмжийг шинэчлэх асуудал үнэхээр байна гэдгийг нь авч үзээд, 1, 2, 3, Эх нялхас гээд эмнэлгүүдийн тоног төхөөрөмжийг шинэчлэхэд тодорхой хөрөнгө тавьж өгсөн юмнууд бий гэх мэтчилэнгээр улсын хэмжээнд томоохон асуудлуудад анхаарах тал дээр жаахан сөрөг талууд гарч ирсэн юм харагдаж байгаа юм. Малчин, хувиараа хөдөлмөр эрхлэгчдийн нийгмийн даатгалын шимтгэл нэг удаа төлөх тухай хууль 2017 онд батлагдсан. Хөрөнгийн боломжгүйгээс болоод 2018, 2019 онд хэрэгжүүлж чадаагүй. 2020 онд хэрэгжүүлнэ гэж тооцсон байна лээ. 

Одоо энэ 2020 онд хэрэгжүүлээд эхлэхээр нийгмийн санд тодорхой хэмжээний хөрөнгө төвлөрөхөөр тооцсон. 130 орчим тэрбум төгрөг төвлөрөхөөр тооцсон харагдаж байна лээ. Нэг удаа ийм хэмжээний хөрөнгө орж ирнэ. Гэхдээ жил бүр тодорхой хэмжээний зарлага гарах ийм юм харагдаж байгаа юм. Энэ хуулийг хэрэгжүүлээд явахаас өөр арга байхгүй гэж ингэж ажлын хэсэг үзэж байгаа юм. 

Б.Чойжилсүрэн: Асуулт асуух гишүүдэд Баттөмөр гишүүний нэрийг нэмж оруулъя. Тэмүүлэн гишүүн тодруулж асууя.

Г.Тэмүүлэн: Би тодорхой төсвийн ажлын хэсгийн ажилласан талаарх мэдээллүүд байхгүй. Сая хурал эхэлснээс хойш 15 минутын дараа санал, дүгнэлтүүд нь орж ирж байна. Сая тэгээд ажлын хэсгийн түвшинд малчнаар ажилласан 1 жилийг 1.5 жилээр ахиулан тооцох нийгмийн тогтолцоог 2020 оны 1 сарын 1-ээс хэрэгжүүлэхээр болсон гэж ойлгох уу? Би асуугаад байгаа нь энэ малчнаар ажилласан 1 жилийг 1.5 жилээр ахиулан энэ хуулийг бид  нар 2017 онд баталсан. Энийг ер нь бид нар 2020 оны 1 сарын 1-ээс хэрэгжүүлж эхлэхэд ямар хэмжээний зардал мөнгө хэрэгцээтэй юм бэ? 
Бид нар энийг төсвөөсөө тодорхой хэмнэлтүүдийг гаргаж, үр ашиггүй зардлуудыг тодорхой танаж гэдэг юм уу, энийг шийдэх боломж байхгүй юм уу? Энэ чинь 2017 онд гаргасан шийдвэр. Энийг бид нар хэрэгжүүлэх үүрэг байгаад байгаа юм. Жишээ нь хоёр дахь асуудал нь болохоор ахмадуудын асуудлыг массаар нь өндөр тэтгэвэртэй байна уу, 320 мянган төгрөгийн бага тэтгэвэртэй байна уу хамаагүй.
Б.Чойжилсүрэн: Энэ асуудлаар Сангийн яам хариулъя. Хүрэлбаатар сайд.
Ч.Хүрэлбаатар: Тэтгэврийг яг яаж нэмэх вэ гэдэг ийм асуудал байгаа. Тэгэхээр бид нар инфляцийн түвшинтэй уялдуулаад 8 хувиар тэтгэврийн сангаа нэмэгдүүлээд оруулаад ирсэн байж байгаа. Яг яаж нэмэх вэ гэдгээ энэ төсөв батлагдсаны дараа Засгийн газрын хурал дээр ярьж шийддэг. Саналыг бол холбогдох асуудал эрхэлж байгаа сайд нь оруулж ирдэг байгаа.
Үүний өмнө бид нар 50 мянгаа нэм лүү. Тэгэхээр яг гишүүний хэлж байгаа саналаар өндөртэйгөөс нь хувиар бодвол өндөр тоо нэмэгдэх ёстой шүү дээ. Гэтэл бүгдэд нь жигд нэмчихээр бас таны хэлж байгаа санаа, агуулгаар бид нар урьд нь нэмсэн байгаа. Энэ жилийн төсөв батлагдсаны дараа хэрхэн яаж нэмэхийг Засгийн газрын хуралдаан дээр ярьж байгаад шийдэх юм.
Б.Чойжилсүрэн: Тэмүүлэн гишүүн тодруулъя.

Г.Тэмүүлэн: Би хуучин 2016-2019 онд. Ажлын хэсгийг 2016 онд бид нар Байнгын хорооны тогтоолоор ажлын хэсэг байгуулж байсан юм. 2017 онд Байнгын хороо, мэргэжлийн гишүүдээс хамаарсан ажлын хэсгийг гаргаж байсан юм байна. 2018, 2019 онд ингээд байхгүй болчихсон. Улсын Их Хурлын даргын захирамжаар. Тэгээд улс төрийн бүлэг, намуудын төлөөлөл гэдэг юм уу, бусад мэргэжлийн бус Байнгын хороодын төлөөлөл орсон ажлын хэсгүүд гарч байгаа юм.
Би асуудал зүгээр Төсвийн байнгын хорооны үндсэн ажил бол улсын төсөв, түүний гүйцэтгэл, хяналтын асуудал байгаа. Энэ дээрээ Төсвийн байнгын хороо мэргэжлийнхээ Байнгын хорооны хувьд мэргэжлийн гишүүдээсээ хяналтаа тавиад ажлын хэсгээ бүрдүүлж ажиллаад тодорхой цаг хугацааг нь олгоод ингээд явах боломж байдаггүй юм уу? Бид нар Төсвийн байнгын хорооны хурал эхэлснээс хойш 15 минутын дараа материалыг авч байна. Та энэ дээр ямар байр суурьтай байгаа вэ? Яах ёстой вэ? Эсхүл бид нар эрх зүйн орчны хувьд тодорхой шинэчлэлийг оруулж ирж хуульчилж зааж өгөх ёстой юу?
Б.Чойжилсүрэн: Тэмүүлэн гишүүний асуултад хариулъя. Энэ удаа төсвийг хэлэлцэх үед Улсын Их Хурлын даргын захирамжаар ажлын хэсэг байгуулагдсан. Тогтохсүрэн даргыг ажлын хэсгийн ахлагчаар томилсон. Тогтохсүрэн гишүүн бүлгийн дарга, манай Байнгын хорооны гишүүн учраас давхар Байнгын хорооноос ажлын хэсэг байгуулах шаардлагагүй гэж үзээд одоо энэ хэлэлцүүлэг явж байгаа.
Тогтохсүрэн гишүүн Төсвийн байнгын хорооны гишүүн, хоёрдугаарт, Төсвийн байнгын хорооны ажлын алба бүрэн бүрэлдэхүүнээрээ энэ ажлын хэсгийн дэд ажлын хэсэг болж ажилласан. Энэ Их Хурлын даргын захирамжаар байгуулагдсан ажлын хэсэг 23 гишүүнтэй байгуулагдсанаас 9 нь Төсвийн байнгын хорооны гишүүн байгаа.
Баттөмөр гишүүн асуулт асууя.
Б.Баттөмөр: Төсвийн төсөл дотроос асуугаад байх юм нэг их алга аа. Ажлын хэсэгт орж ажилласан. Манай төсөв бол том төсөв биш, жижиг төсөв. Жижиг ч гэсэн тулбал асуудлууд их байна. Төсвийг цаашдаа зохиох, төсөв батлах гээд энэ асуудалд бол хэрэгтэй хэдэн санал хэлье гэж бодож байгаа юм. Хамгийн нэгдүгээрт нь, энэ төсвийг зохиохдоо хөндлөнгийн нөлөөллүүдийг бага болгомоор байна. Нөлөөллүүд нэлээн харагдаж байна. Хоёрдугаарт нь, төсөв дээр тавьж байгаа тоо болгон нь судалгаан дээр үдэслэгдсэн байх ёстой. Ийм зүйлийг анхаарах ёстой юм байна гэсэн ийм зүйлийг хэлэх гэж байгаа юм.

Төсөв бол үндсэндээ үр дүнг л санхүүжүүлэх ёстой байгаа юм. Өнөөдөр энэ төсвийг зохиох, орлогын эх үүсвэрийг хайж байхад манайд баялгийн менежмент бол үнэхээр муу байна л даа. Нийт 12.9 их наяд төгрөгийн 3.2 их наяд төгрөг гээд баялгаас орж ирж байгаа мөнгийг ингээд хуваагаад үзэхээр 24-хөн хувийг баялгаасаа бид нар олж авч байна шүү дээ. Гэтэл Монгол Улсын газар нутаг доор чинь Менделеевийн үелэх систем гээд 111 элементийн 80-аад хувь нь байна шүү дээ. Маш их хэмжээний баялаг гарч байдаг. Төсвийнхөө 24-хөн хувь нь баялгаас орж ирж байгаа бол үнэхээр чамлалттай байна.
Хоёр дахь асуудал бол энэ халамж хавтгайрсан байна. Халамжийг оновчтой болгох хэрэгтэй байна. Үнэхээр халамж хэрэгтэй газар нь, хүнд нь хүргэхгүй бол үнэхээр замаа алдчихсан байна шүү дээ. Энийг одоо үзэх ёстой байна. Тэгээд ер нь цааш, цаашдаа анхаармаар юм байна. Баялгийн менежментийн шилдэг муу жишээ Мозамбик, Монгол гээд дэлхийд ярьж байна шүү дээ. Тэгэхээр энэ баялгийн менежментийг нэмэгдүүлэх ийм шаардлага байна.
Сая Төрийн өмчийн бодлого, зохицуулалтын газраас гаргасан судалгаа, үнэлгээгээр төрийн өмчтэй компаниудын засаглалын үнэлгээ нь 54 хувь, хамгийн гайгүй нь Эрдэнэс-Тавантолгой гээд 69 хувьтай гарсан байгаа юм. Манай Эрдэнэт гээд компаниуд энд хамрагдаагүй. Өндөр байж чаддаггүй. Тэгэхээр энэ төрийн өмчтэй компаниудын менежментийг сайжруулах чиглэлд анхаарах ийм шаардлага үүссэн байгаа юм байна гэсэн ийм зүйлийг хэлэх гэж байгаа юм. Өнгөрсөн 30 жилийн хугацаанд бид нар дэлхийн зах зээл дээр Хятадын зах зээл дээр түүхий эдийн үнэ өсөхөөр эдийн засаг өсдөг, буурахаар нь унадаг ийм л эдийн засгийг бий болгочихжээ. Тэгэхээр эдийн засгийн дархлааг бий болгох чиглэлд бид нар анхаарах ийм шаардлага байна.
Дараагийн асуудал өрсөлдөх чадварын асуудал байгаа юм. Эдийн засгийнхаа гол үзүүлэлтүүдтэй холбоотой өрсөлдөх чадварын индексүүд хардаг. Манайх сая Дэлхийн банкнаас хийсэн судалгаагаар 142 орноос 102-т л орсон байгаа юм. Энэ бол их хойгуур үзүүлэлт шүү дээ. Яагаад өрсөлдөх чадвар ийм муу байна вэ гэхээр хүний хөгжил сул байна. Хоёрдугаарт нь, засаглалынх нь тогтолцоо нь муу байгаа. Гуравдугаарт нь, бодлого, хэрэгжилт нь сул байна гэсэн байгаа юм. Ийм, ийм зүйлүүдэд цааш, цаашдын төсвийн төлөвлөлт, хөгжлийн бодлого зэргээ төлөвлөх ийм шаардлага үүссэн байна гэдгийг хэлэх гэж байгаа юм.
Хоёр асуулт байна. Нэгдүгээрт нь, Монгол Улсын хөгжлийн эрсдэлд, Монголын хөгжилд том эрсдэлтэй хэд хэдэн асуудал байж байгаа  юм. Энэ дотор бол өрийн асуудал байгаа юм. Өр 29.7, Засгийн газрын өр 7.2 гээд. 2015 онд Мазаалай бонд гээд жилийн 10.8 хувийн хүүтэй ийм бонд босгосон. Одоо 2021 онд төлнө. Ийм зээл бол дэлхийд ховор л доо. Монгол авсан байгаа юм. Эдийн засгийг ямар байсныг илэрхийлэх үзүүлэлт. Энийг урьдчилж төлөх ч юм уу, менежментийг нь сайжруулах, бага хүүтэй зээлээр солих боломж байна уу гэсэн ийм юм байна.
Хоёр дахь асуулт бол эдийн засгийн өсөлт гэж байна. Эдийн засгийн өсөлтийн өгөөж гэдэг юм байдаг л даа. Хөгжингүй орнуудын эдийн засаг.
Б.Чойжилсүрэн: Баттөмөр гишүүнд 1 минут нэмж өгье.

Б.Баттөмөр: Эдийн засгийн өсөлтийн өгөөж гэдэг юм байна л даа. Өсөлтийн өгөөж. Манай эдийн засаг бол 6, 7 хувь. Эхний хагас жилээр 7.3 хувь өссөн. Тэгээд эдийн засагт яг бодит орж ирж байгаа төсвийн орлого нэмэгдэж байгаа юм байдаггүй. Ард түмний амьдралд тусаж байгаа тийм тусгал нь бага. Тэгэхээр энэ өгөөжийн үнэлгээ ер нь ямар байна вэ? Хөгжингүй орнуудынх 1.6 хувь өсөж байдаг, манайд 7.3 хувь өсөж байдаг. Энэний ялгаа юу байна вэ? Оюу толгой бол их том төсөл. Оюу толгой төслийн эдийн засгийн өсөлтөд хэчнээн хувь нь Оюу толгойн өсөлт байна вэ? Энийг хэлж өгөөч. Ийм, ийм хоёр асуултад хариулт авъя.

Б.Чойжилсүрэн: Баттөмөр гишүүний асуултад Хүрэлбаатар сайд хариулъя.

Ч.Хүрэлбаатар: Өрийн асуудлыг Сангийн яам ажиллаж байгаа. Засгийн газрын өрийн дунд хугацааны стратегийн баримт бичгийг Улсын Их Хурал бол саяхан баталж өгсөн. Энэ стратегийн баримт бичиг дотроо бид нар Засгийн газрын өрийг хэрхэн яаж шийдэх вэ гэсэн үндсэн зарчмуудаа бүгдийг нь суулгаад авчихсан байгаа юм. Тэгээд холбогдох гэрээ хэлцэл ярих ажлууд явж байгаа. Бид нарын хувьд бол эдийн засагт хүндрэл учруулахгүй, төсөвт дарамт болохгүй, ханшинд нэг их сөрөг нөлөө үзүүлээд байхгүй байхаар энэ өрийг зохицуулчих боломжтой гэж үзэж байгаа юм. Тодорхой хэмжээний яриа хэлцлүүд хийгдсэн, хийсэн зүйл байгаа гэдгийг би хэлмээр байна. Энэ дээр бид нар Сангийн яам энийг шийдэх бүрэн итгэл байгаа гэдгийг нэгдүгээрт хэлмээр байна.
Хоёрдугаарт нь, эдийн засгийн өсөлтийг ард иргэдэд яаж илүү өгөөжтэй хүртээмжтэй болгох вэ гэдэг ийм асуудал байгаа юм. Тэгэхээр энэ төсвийг бид нар боловсруулахдаа үндсэндээ төсвөө цахим, үр ашигтай, ил тод байна гэдэг энэ зарчмыг үндэслэж төсвөө хийж ийм бодлогыг энэ төсвийнхөө гол дээр барьсан байгаа юм. Цахим болохоор илүү дутуу зардалгүй, хүнд чирэгдэлгүй, төрийн үйлчилгээг хүргэх ийм боломж бүрдэнэ гэж үзэж байгаа. Үр ашигтай гэдэг нь нэг зарцуулж байгаа татвар төлөгчдөөс хурааж авсан татварын мөнгөөр 1 төгрөг зарцууллаа гэхэд эндээсээ аль болохоор л илүү үр дүнтэй төсөл, хөтөлбөрийг л санхүүжүүлэх ёстой гэж үзэж байгаа юм.
Түүнээс биш жишээлбэл, 100 төгрөг зарцуулахад 51 хувь нь алга болчихоод байдаг тийм хөтөлбөрийг санхүүжүүлээд байвал эдийн засаг яаж ч байсан үр дүн нь ард иргэдэд хүртээмж нь бага байх юм. Тийм учраас бид  нар төсвөө үр ашигтайгаар ингэж төсвөө янзлаад явах нь зүйтэй юм байна гэж үзсэн. Тэгээд ил тод байна гэдэг нь хэрвээ магадгүй санаатай, санамсаргүй янз бүрийн алдаанууд байдаг бол, гэхдээ энийг нь бүгдийг нь ил тод тавьж байя. Зөвхөн төрийн байгууллагууд хяналтаас гадна ард иргэд, олон нийтийн хяналтан доор байвал энэ татвар төлөгчдийн мөнгийг оновчтой зүйлдээ зарцуулчих болов уу гэж үзэж байгаа. Ингэж чадах юм бол яг Баттөмөр гишүүний хэлж байгаа асуудал буюу эдийн засгийн өсөлт үр өгөөжтэй болох ийм нөхцөлүүд бүрдэж явах юм. Тэгэхээр энэ чиглэлээр бид нар цаашдаа нэлээд санаачилгатай ажиллах йм шаардлага байгаа. Таны тэр зарчмын асуудлуудтай бүрэн санал нэг байгаа юм.

Мазаалай бонд гээд бондын хүү өндөр байгаа юм. Тэгээд Сангийн яаман дээр одоо яг яаж байна вэ гэвэл энэ бондуудынхаа үнэ, ханшийг бид нар өдөр болгон ажиглаж байгаа. Тэгээд манай бондуудын үнэ сайн байгаад байгаа юм. Ерөөсөө өөрчлөгдөж өгөхгүй юм. Буух болов уу гэж бодохоор унаж өгдөггүй. Өөрөөр хэлбэл, манай энэ бондууд үнэ цэнэтэй байгаад байна л даа. Тэгэхээр хэрэв үнэ нь уначих юм бол бид нар эргүүлж худалдаад авчихмаар байдаг. Гэтэл өндөр үнэтэй байгаад байгаа учраас өндөр үнэтэй худалдаж аваад эргээд тэр хүүгээ бодохоор давхар, давхар шаталт үүсчих гэж байгаа учраас тэгээд одоо яг ажиглаад л байж байна. Түүнээс биш, бид нар бондынхоо хөдөлгөөнийг маш сайн харж байгаа. Хэрэв боломж гарвал шууд худалдаад авахад бэлэн байгаа.
Б.Чойжилсүрэн: Гишүүд асуулт асууж, хариулт авлаа. Гишүүдэд хуулийн тайлбар байна. 
Монгол Улсын Их Хурлын чуулганы хуралдааны дэгийн тухай хуулийн 25.13 дахь хэсэгт Байнгын хороо, нам, эвслийн бүлгийн хуралдаанаар хоёр дахь хэлэлцүүлэг явуулах үед гишүүд хууль санаачлагч болон энэ хуулийн 25.10-т заасан эрхлэх асуудлын хүрээнд хамаарах төсвийн ерөнхийлөн захирагч нараас асуулт асууж, гаргасан саналынхаа үндэслэлийг тайлбарлаж үг хэлж болно гэсэн ийм дэгтэй байгаа учраас одоо үг хэлэхгүй. Асуулт гарвал санал гаргасан хүмүүс үг хэлэх юм байна шүү.

Монгол Улсын 2020 оны төсвийн төсөлтэй холбогдуулан урьдчилан бичгээр томьёолж ирүүлсэн саналуудыг танилцуулъя.

Монгол Улсын Их Хурлын даргын 2019 оны 217 дугаар захирамжаар байгуулагдсан төсвийн ажлын хэсгээс төсвийн төсөлтэй холбогдуулан зарчмын зөрүүтэй санал гаргаж урьдчилан бичгээр томьёолж ирүүлсэн байна. Мөн Улсын Их Хурлын зарим Байнгын хороо, Төсвийн зарлагын хяналтын дэд хорооноос урьдчилан бичгээр томьёолж саналаа ирүүлсэн. Та бүхэнд зарчмын зөрүүтэй саналын томьёоллыг тарааж өгсөн.
Одоо ингээд ажлын хэсгийн саналаар эхлээд санал хураая.
Монгол Улсын 2020 оны төсвийн тухай,  Эрүүл мэндийн даатгалын сангийн 2020 оны төсвийн тухай, Нийгмийн даатгалын сангийн 2020 оны төсвийн тухай  хуулийн төслийн талаарх ажлын хэсгийн зарчмын зөрүүтэй саналууд байна. 

Нэг. Зардал нэмэгдүүлэх саналыг, зардал бууруулах саналтай хамт гаргах санал:

1.Сангийн сайдын төсвийн багцын моргейжийн хөтөлбөрийн санхүүжилтийн дотоод эх үүсвэрээс олгох зээлийг 60 тэрбум  төгрөгөөр,  Сангийн сайдын төсвийн багцын эргэж төлөгдөх зээлийг 98 тэрбум 700 сая төгрөгөөр, Сангийн сайдын төсвийн багцын гадаад зээл тусламжаас санхүүжих зардлыг 100 тэрбум төгрөгөөр, 2019 оны хэрэгжилт, гүйцэтгэлтэй уялдуулан улсын төсвийн хөрөнгөөр 2020 онд үргэлжлэн санхүүжих 31 төсөл, арга хэмжээний 2020 онд санхүүжих дүнг саналын томьёоллын хавсралт 6-д тусгагдсанаар буюу 111 тэрбум 84 сая 800 мянган төгрөгөөр, Эрүүл мэндийн сайдын төсвийн багцын “Эрүүл шүд хөтөлбөр”-ийн зардлыг 2019 оны түвшинд хэвээр хадгалж 5 тэрбум 300 сая төгрөгөөр тус тус бууруулж, энэ дүнгээр бууруулсан эх үүсвэр болох нийт 375 тэрбум 84 сая 800 мянган төгрөгөөр 2020 онд дараах хөтөлбөр, төсөл, арга хэмжээг санхүүжүүлэх:

1/Улсын Их Хурлын Тамгын газрын урсгал зардлыг 4 тэрбум 50 сая төгрөгөөр нэмэгдүүлэх; 

2/хавдрын эрт илрүүлгийг зохион байгуулахад зориулж, Эрүүл мэндийн сайдын төсвийн багцын тусгай зориулалтын шилжүүлгийн  зардлыг 4 тэрбум төгрөгөөр нэмэгдүүлэх;

3/гамшгийн эрсдэлийг бууруулах, аюулгүйн нөөц бүрдүүлэхэд зориулж Монгол Улсын 2020 оны төсвийн тухай хуулийн 15 дугаар зүйлийн 8-д заасан санхүүгийн дэмжлэгийн хэмжээг 2 тэрбум төгрөгөөр нэмэгдүүлэх;

4/Хавдар судлалын үндэсний төвийн хүчин чадлыг нэмэгдүүлэх зорилгоор Эрүүл мэндийн сайдын төсвийн багцын урсгал зардлыг 6 тэрбум 700 сая төгрөгөөр нэмэгдүүлэх;
5/Сум, багийн хөгжлийг дэмжих, чадавхижуулах хөтөлбөр төслийг Ховд аймгийн Алтай, Буянт, Манхан, Мөст, Үенч сум, Жаргалант сумын Баатархайрхан, Бичигт, Наран, Тахилт багт хэрэгжүүлэхэд 300 сая төгрөг, Увс аймагт хэрэгжүүлэхэд 300 сая төгрөг, Архангай аймгийн Өлзийт, Хайрхан, Батцэнгэл, Эрдэнэмандал, Өгийнуур, Хотонт, Хашаат, Цэцэрлэг сумдад хэрэгжүүлэхэд зориулж 350 сая төгрөг Засгийн газрын Хэрэг эрхлэх газрын даргын төсвийн багцын урсгал зардлыг 950 сая төгрөгөөр нэмэгдүүлэх;
6/Хөдөлмөр, нийгмийн хамгааллын сайдын төсвийн багцын Хөдөлмөр эрхлэлтийг дэмжих сангийн урсгал зардлыг 2 тэрбум 870 сая төгрөгөөр нэмэгдүүлэх;
7/Байгаль орчин, аялал, жуулчлалын сайдын төсвийн багцын Байгаль, орчин, уур амьсгалын сангийн  урсгал зардлыг 300 сая төгрөгөөр нэмэгдүүлэх;

8/үйлдвэрлэлийг хөгжүүлэхэд зориулж Хүнс, хөдөө аж ахуй, хөнгөн үйлдвэрийн сайдын төсвийн багцын  дотоод эх үүсвэрээс олгох зээлийн санхүүжилтийг  400 сая төгрөгөөр нэмэгдүүлэх;

9/сансрын хиймэл дагуулаар телевизийн сувгийг орон даяар дамжуулах үйлчилгээг нэвтрүүлэхэд зориулж Ерөнхий сайдын урсгал зардлыг 397.5 сая төгрөгөөр нэмэгдүүлэх;

10/Төрийн үйлчилгээний мэдээллийн санг хөгжүүлэхэд зориулж Ерөнхий сайдын төсвийн багцын урсгал зардлыг 600 сая төгрөгөөр  нэмэгдүүлэх;

11/төрийн шагнал, одон медалийн зардлыг санхүүжүүлэхэд зориулж Монгол Улсын Ерөнхийлөгчийн төсвийн багцын урсгал зардлыг 1 тэрбум 500 сая төгрөгөөр нэмэгдүүлэх; 

12/Малын бүртгэлийн цахим систем, ээмэгжүүлэлт хөтөлбөрийг хэрэгжүүлэхэд зориулж Хүнс, хөдөө аж ахуй, хөнгөн үйлдвэрийн сайдын урсгал зардлыг 1 тэрбум төгрөгөөр нэмэгдүүлэх;  
13/Хүнс, хөдөө аж ахуй, хөнгөн үйлдвэрийн сайдын төсвийн багцын улаан буудайн үрийн нөөц бүрдүүлэх зардлыг 5 тэрбум төгрөгөөр нэмэгдүүлэх;  
14/Сангийн сайдын төсвийн багцын моргейжийн хөтөлбөрийн зээлийн хүүгийн  татаасыг 60 тэрбум төгрөгөөр нэмэгдүүлэх; 
15/Засгийн газрын мөрийн хөтөлбөрийн биелэлтийг хангах ажлын хүрээнд 2020 оны төсвийн жилд зайлшгүй хэрэгжүүлэх шаардлагатай төсөл арга хэмжээг санхүүжүүлэх, түүнчлэн хүн амын өсөлттэй уялдуулан Нийслэлийн хөрөнгө оруулалт, бүтээн байгуулалтын ажлуудыг нэмэгдүүлэх, тэдгээрийг санхүүжүүлэх зорилгоор:  
а/саналын томьёоллын хавсралт 1-д тусгагдсан нийт 9 тэрбум 668 сая төгрөгийн төсөвт өртөгтэй, 4 тэрбум 738 сая төгрөгөөр 2020 онд санхүүжүүлэх, нийт 15 төсөл арга хэмжээг төслөөс хасах, мөн хавсралтад тусгагдсан 14 төсөл, арга хэмжээний төсөвт өртгийг 5 тэрбум 809.5 сая төгрөгөөр, 2020 онд санхүүжих дүнг 10 тэрбум 492.5 сая төгрөгөөр бууруулах; 

б/саналын томьёоллын хавсралт 2-т тусгагдсан 69 төсөл, арга хэмжээний төсөвт өртгийг 51 тэрбум 192.6 сая төгрөгөөр,  2020 онд санхүүжих дүнг 57 тэрбум 233.6 сая төгрөгөөр нэмэгдүүлэх, мөн нийт 503 тэрбум 928.1 сая төгрөгийн төсөвт өртөгтэй, 226 тэрбум 175.7 сая төгрөгөөр 2020 онд санхүүжих дүнтэй, 333 төсөл арга хэмжээг төсвийн ерөнхийлөн захирагчийн багцад харьяалуулан, төсөлд шинээр нэмэх;
в/саналын томьёоллын хавсралт 3-т тусгагдсан 37 төсөл, арга хэмжээнээс зарим төсөл, арга хэмжээний нэр өөрчлөх, эдийн засгийн ангилал өөрчлөх болон төсөвт өртөг 38 тэрбум 566.4 сая төгрөгөөр, 2020 онд санхүүжих дүн 13 тэрбум 138.5 сая төгрөгөөр нэмэгдэх зохицуулалтыг хавсралтад дурдсанаар хийх өөрчлөлтүүдийг тус тус төсөлд тусгах. 
Санал гаргасан: Улсын Их Хурлын гишүүн Д.Тогтохсүрэн, Я.Санжмятав, Н.Амарзаяа, Ж.Батзандан, Б.Баттөмөр, О.Батнасан, С.Бямбацогт, Х.Болорчулуун, Д.Ганболд, Ж.Ганбаатар, Ц.Гарамжав, Ж.Мөнхбат, З.Нарантуяа, Х.Нямбаатар, Д.Оюунхорол, М.Оюунчимэг, Б.Пүрэвдорж, Ш.Раднаасэд, Я.Содбаатар, Д.Тэрбишдагва, Б.Ундармаа, Д.Хаянхярваа, Ж.Энхбаяр /цаашид “Ажлын хэсэг” гэх/

Ийм саналыг оруулж байгаа юм байна. Ажлын хэсгийн ахлагч Тогтохсүрэн гишүүн саналаа тайлбарлаж үг хэлье.

Д.Тогтохсүрэн: Баярлалаа. Саяын уншсан зарчмын зөрүүтэй саналын хавсралт дээр би хоёр өөрчлөлтийг хийгээд саналыг нь хураалгая гэж бодож байгаа юм.

Нэгдүгээрт, хавсралт 6 дээр байгаа зардал бууруулах 111 тэрбум төгрөгийн 2019, 2020 онд санхүүжих хөрөнгө оруулалтын санхүүжих дүнг бууруулж байгаа. 111 тэрбум төгрөгтэй энэ 6 дугаар хавсралтын 22-т бичигдсэн 13.1.1.40-д байгаа Улаанбаатар-Дархан чиглэлийн авто замаас Мандал сум хүртэлх авто замтай холбох, хатуу хучилттай авто зам. Сэлэнгэ аймгийн Мандал сум 5 тэрбум 984.8 сая төгрөг гэсэн арга хэмжээг хасах нэг дэх санал нь. Хасаад үүний оронд 5 объектыг оруулах.

1/17.1.6-д байгаа нэгдсэн эмнэлгийн амбулаторийн өргөтгөлийн барилга Баянхонгор аймгийн Баянхонгор сум гэсэн төсөл, арга хэмжээг 1 тэрбум төгрөгөөр; 
2/6.3.2-т байгаа радио лакацийн станцын тоног төхөөрөмж гэсэн улсын хэмжээний арга хэмжээнээс 1 тэрбум төгрөгөөр бууруулах; 
3/2.3.1-д байгаа сумдад төрийн үйлчилгээ нэвтрүүлэх “ХУР” систем улсын хэмжээнд гэсэн арга хэмжээнээс 2 тэрбум төгрөг бууруулах; 
4/12.1.1.64-т байгаа сургуулийн барилга 640, Говьсүмбэр аймгийн Сүмбэр сум 2 дугаар сургууль гэсэн төсөл, арга хэмжээг 1 тэрбум төгрөгөөр бууруулах; 
5/17.1.15-д байгаа Сүрьеэгийн эмнэлгийн барилга, Улаанбаатар гэсэн төсөл, арга хэмжээний санхүүжих дүнг 984.8 сая төгрөгөөр бууруулахаар энэ дүн 5 тэрбум 984.8 болж, 111 тэрбумтайгаа барьж байгаа юм. Ингэж 1 дэх хавсралтын өөрчлөлт хийх саналтай.

Хоёрдугаарт, Баатарбилэг сайдын гаргасан саналын дагуу энэ төслийн саяын 6 дугаар хавсралтын 14-т байгаа Байгалийн түүхийн музейн барилга, Улаанбаатар хот, Хан-Уул дүүрэг гэж 15 тэрбум төгрөгөөр бууруулахыг 5 тэрбум төгрөгөөр бууруулах. Түүний дараа нь 18-д байгаа Үндэсний урлагийн их театрын барилга Улаанбаатарыг 15 тэрбум төгрөгөөр бууруулахыг 25 тэрбум төгрөгөөр бууруулъя гэж байгаа юм. Ингээд баланс нь бариад явж байгаа учраас ийм гурван өөрчлөлтийг жагсаалтад оруулаад ингээд нийтэд нь батлаад явчих ийм саналтай байгаа юм. Бас нэрийг нь өөрчилж байгаа юм байна шүү. Дуурь бүжгийн эрдмийн театрын барилгын зураг, төсвийг боловсруулах, шинэчлэх ажил гэж ажлынхаа нэр томьёог өөрчилж байгаа юм байна. 

Дараагийнх нь болохоор Төв номын сангийн барилгын зураг, төсвийг боловсруулах, барилгыг шинэчлэх ажлыг эхлүүлэх. Улсын драмын эрдмийн театрын барилгын зураг, төсвийг боловсруулах, барилгын зураг, төсвийг шинэчлэх ажлыг эхлүүлэх гэж ийм хэлбэрээр оруулж байгаа юм байна шүү. Өмнө нь бол зөвхөн барилга гэчихсэн нэртэй байсан юм. Тэрийг нь ийм тодорхой болгож өгч байгаа юм байна шүү гэдгийг хэлье. Ийм тодруулга хийж байгаа. Ийм нэрийн өөрчлөлт оруулаад түрүүний ярьсан саналуудыг оруулаад энэ хавсралт дээр, зөвхөн энэ 6 дугаар хавсралт дээр өөрчлөлт оруулаад явах ийм бодолтой байгаа юм.

Б.Чойжилсүрэн: Тогтохсүрэн даргад баярлалаа. Санал хураая. Ажлын хэсгийн саналыг дэмжье гэдгээр санал хураалт явуулъя.
Санал хураалтад 15 гишүүн оролцож, санал 93.3 хувиар дэмжигдлээ.
Хоёр дахь санал хураалтаа явуулъя.
Хоёр. Хөтөлбөр, төсөл, арга хэмжээний 2020 онд санхүүжих дүнд нөлөөлөхгүй зохицуулалт хийх санал:
1.Саналын томьёоллын хавсралт 4-т тусгагдсан 51 төсөл арга хэмжээний нэрийг хавсралтад дурдсанаар өөрчлөх, үүнтэй уялдуулан төсвийн ерөнхийлөн захирагч болон эдийн засгийн ангиллыг өөрчлөх, мөн хуулийн төслийн хавсралт 2-т тусгагдсан 4 төсөл, арга хэмжээний төсвийн ерөнхийлөн захирагч болон эдийн засгийн ангиллыг хавсралтад дурдсанаар, урсгал зардлын ангилалд багтах 1 хөтөлбөрийн нэрийг хавсралтад дурдсанаар тус тус өөрчлөх. 

Санал гаргасан: Ажлын хэсэг

Санал хураалт

Санал хураалтад 15 гишүүн оролцож, санал 100 хувиар дэмжигдлээ.
2.Барилга, хот байгуулалтын сайдын багц дахь төслийн 2 дугаар хавсралтын XI.1.31-д тусгагдсан “Төв цэвэрлэх байгууламжийн лагийг цэвэрлэж, үнэргүйжүүлэх /Улаанбаатар, Сонгинохайрхан дүүрэг/ гэсэн төсөл, арга хэмжээний төсөвт өртөг болон 2020 онд санхүүжих дүнг тус тус 6 тэрбум 455.5 сая төгрөгөөр бууруулж, уг эх үүсвэрээр урд онуудад хэрэгжиж эхэлсэн, 2021 оны төсөвт ачаалал үүсгэхгүй, саналын томьёоллын хавсралт 5-д тусгагдсан 22 тэрбум 27.1 сая төгрөгийн төсөвт өртөгтэй, 2020 онд 6 тэрбум 455.5 сая төгрөгөөр санхүүжих, нийт 7 төсөл, арга хэмжээг санхүүжүүлэхээр тооцож, хуулийн төслийн 2 дугаар хавсралтын Барилга, хот байгуулалтын сайдын багцад нэмж тусгах.       
Санал гаргасан: Ажлын хэсэг

Санал хураалтад 15 гишүүн оролцож, санал 100 хувиар дэмжигдлээ.
Гурав.Бусад зарчмын санал:
1.Зардал нэмэгдэж, хасагдсантай холбогдуулан төсвийн ерөнхийлөн захирагчдын төвлөрүүлэх орлого, зарцуулах зардлын дүнд холбогдох өөрчлөлтийг хийх;  

Санал гаргасан: Ажлын хэсэг

Санал хураалтад 15 гишүүн оролцож, санал 86.7 хувиар дэмжигдлээ.

2.Хуулийн төсөлд болон төслийн хавсралтуудад зүйл, хэсэг, заалт нэмэгдэх, хасагдах, өөрчлөлт оруулахтай уялдуулан тэдгээрийн дугаарт  өөрчлөлт оруулах;
Санал гаргасан: Ажлын хэсэг

Санал хураалтад 15 гишүүн оролцож, санал 100 хувиар дэмжигдлээ.

3.Хөрөнгө оруулалтын төсөл, арга хэмжээний нэр өөрчлөгдөх, төсвийн ерөнхийлөн захирагч солигдох, эдийн засгийн ангилал өөрчлөгдөх, төсөвт өртөг, санхүүжих дүнгийн өөрчлөлттэй уялдуулан төсөл, арга хэмжээний хэрэгжих хугацаанд өөрчлөлт оруулах.   
  Санал гаргасан: Ажлын хэсэг


Санал хураалтад 15 гишүүн оролцож, санал 93.3 хувиар дэмжигдлээ.
4.Монгол Улсын 2020 оны төсвийн тухай хуулийн төслийн нэгдүгээр хавсралтын:
 
а/1.3.1.1 дэх заалтын “хүсэлтийн барагдуулалт” гэснийг “хүсэлтийг шийдвэрлэх” гэж, “шийдвэрлэсэн өргөдлийн барагдуулалт” гэснийг “гомдол шийдвэрлэх” гэж, 3.1.3 дахь заалтыг “Дунд, их суудлын хуралдаанаар маргаан хянан шийдвэрлэх” гэж, 5.1.1 дэх заалтыг “Хэрэг, маргааныг хуулийн хугацаанд шийдвэрлэх /хувиар/” гэж,  6.1.2 дахь заалтыг “Хяналт шалгалт хийх, судалгаа явуулах, дүн шинжилгээний тайлан боловсруулах, санал гаргах” гэж, 6.1.5 дахь заалтын “эрх, эрх чөлөөний асуудлаар боловсрол” гэснийг “хүний эрхийн боловсрол олгох” гэж, 7.1.2 дахь заалтыг “Ял эдлүүлэх ажиллагаанд хяналт тавих /хяналтын тоо/” гэж, 7.1.3 дахь заалтыг “Зөрчлийн хэрэг бүртгэлтэд хяналт тавих /зөрчлийн тоо/” гэж, 8.1 дэх хэсгийн “сахин хамгаалах” гэснийг “хангах” гэж, 10.1.1 дэх заалтын “бүрдүүлэлтийн хяналтаар хянагдсан” гэснийг “бүрдүүлэлтэд хянагдсан” гэж, 10.1.2 дахь заалтын “Авлигын эсрэг” гэснийг “Авлигатай тэмцэх талаарх” гэж, 21.3.12 дахь заалтын “Хөшгийн хөндийд баригдсан Улаанбаатар хотын” гэснийг “Хөшигийн хөндийн” гэж тус тус өөрчлөх;  




б/2.1.3 дахь заалтын “Улсын Их Хурлын” гэсний өмнө “Улсын Их Хурлын Тамгын газрыг удирдлагаар хангах замаар” гэж нэмэх, 4.1.1, 4.1.2, 4.1.3 дахь заалтын “шийдвэрлэх” гэсний өмнө тус тус “хянан” гэж, 5.1 дэх хэсгийн “хараат бус” гэсний өмнө “шүүгчийн” гэж, 6.1.4 дэх заалтын “шаардлага” гэсний өмнө “эрх бүхий байгууллага албан тушаалтанд хүсэлт тавих” гэж, 7.1 дэх хэсэгт “Мөрдөн шалгах нууц ажиллагаа, гүйцэтгэх ажилд хяналт тавих, Төлөвлөгөөт хугацаанд хийгдсэн байх” гэж, 10.1.3 дахь заалтын 2-ын “судалгаа” гэсний өмнө “түвшинг тогтоох” гэж, нэмэх, 21.1.8.2 дахь дэд заалтын “тоо” гэсний дараа “мянгаар” гэж, 22.1.1 дэх заалтын “хуулийн” гэснийг “хууль тогтоомжийн” гэж, 31 дүгээр зүйлийн “комиссын” гэсний өмнө “улсын” гэж, 31.1.4 дэх заалтын “хуулийн” гэсний өмнө “Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай” гэж, мөн заалтын “заалтаар” гэснийг “заалтыг үндэслэн” гэж тус тус өөрчлөх;
в/4.1.1, 4.1.2, 4.1.3 дахь заалтын “шатны” гэснийг, 6.1.2 дахь заалтын “мониторинг” гэснийг болон “хууль тогтоомжийн” гэснийг, 6.1.3 дахь заалтын “өргөдөл,” гэснийг, 6.1.5 дахь заалтын “нөлөөллийн ажлууд” гэснийг, 10.1.1 дэх заалтын “хувийн ашиг сонирхол,” гэснийг, 22.1.2, 22,2,2 дахь заалтын “Улсын Их Хурал болон” гэснийг тус тус хасах.  

Санал гаргасан: Ажлын хэсэг


Санал хураалт явуулъя.


Санал хураалтад 15 гишүүн оролцож, саал 86.7 хувиар дэмжигдлээ.

Раднаасэд гишүүний микрофоныг өгье.

Ш.Раднаасэд: 4 дүгээр хавсралт дээр байх аа, 381 дээр Говь-Алтай аймгийн Алтай сум гээд. Энэ Алтай сум биш, Есөнбулаг сум юм байна. Сумыг нь андуурсан байна. Тэгэхээр Алтай сум гэдгийг Есөнбулаг сум гэж өөрчлөх. Жагсаалтад байгаа 381.

Б.Чойжилсүрэн: Ажлын хэсгийн санал дууслаа. 


Дөрөв. Бусад Байнгын хороодоос ирүүлсэн санал:


Ажлын хэсгээс гадна бусад Байнгын хороод, Улсын Их Хурлын гишүүд санал гаргасан байна. Энэ саналуудыг хураая.

1.Ботаникийн цэцэрлэгийн тохижилтын ажилд 1 тэрбум төгрөгийг нэмж тусгах. Энэ нэмбэл хас гэдэг Төсвийн тухай хуулийн зарчимтайгаа нийцэхгүй байгаа учраас одоо микрофонд уншиж танилцуулаад санал хураах бололцоо байхгүй. Эх үүсвэргүй учраас манай Байнгын хороон дээр санал хураах бололцоо байхгүй байна.
Санал гаргасан: Улсын Их Хурлын гишүүн Б.Саранчимэг, Байгаль орчин, хүнс, хөдөө аж ахуйн байнгын хороо дэмжсэн. 

Ботаникийн цэцэрлэгийн тохижилтын ажилд 1 тэрбум төгрөгийг нэмэх гээд. Юунаас хасахыг нь гаргаагүй учраас. Дэг зөрчиж байгаа учраас санал хураалгаж болохгүй.
2.Байгалийн ургамлын үндэсний  генобанкинд шаардлагатай барилгыг барих ажилд 7 тэрбум төгрөгийг нэмж тусгах.
Санал гаргасан: Улсын Их Хурлын гишүүн Б.Саранчимэг /Байгаль орчин, хүнс, хөдөө аж ахуйн байнгын хороо дэмжээгүй/ санал
Гэхдээ энийг бас санал хураах бололцоо байхгүй байгаа гэдгийг протоколд тэмдэглүүлье.

3.Нийгмийн даатгалын сангийн 2020 оны төсвийн тухай хуулийн төслийн 5 дугаар зүйлийн “зарцуулах” гэсний дараа “Монголбанкны үнэт цаас” гэж нэмэх. 
Санал гаргасан: Улсын Их Хурлын гишүүн Б.Жавхлан, С.Чинзориг /Эдийн засгийн байнгын хороо дэмжсэн/

Дэмжье гэдгээр санал хураалт явуулъя.

Санал хураалтад 16 гишүүн оролцож, санал 50 хувиар дэмжигдсэнгүй.

4.Монгол Улсын 2020 оны төсвийн тухай хуулийн төслийн 6 дугаар зүйлийн 6.1 дэх хэсгийн хүснэгтийн 27-д тусгагдсан Хүнс, хөдөө аж ахуй, хөнгөн үйлдвэрийн сайдын багцын урсгал зардлаас 50 тэрбум төгрөгийг Жижиг дунд үйлдвэрийг дэмжих санд шилжүүлэх;
Санал гаргасан: Улсын Их Хурлын гишүүн Ж.Ганбаатар /Эдийн засгийн байнгын хороо дэмжсэн/
Санал хураалт 
Санал хураалтад 16 гишүүн оролцож, санал 0 хувиар дэмжигдсэнгүй.

5.Монгол Улсын 2020 оны төсвийн тухай хуулийн төслийн 17 дугаар зүйлийн нийт урсгал зардлаас 85.0 тэрбум төгрөгийг хасч, 15 дугаар зүйлийн хүснэгтэд “Улаанбаатар” гэсэн заалт нэмж, санхүүгийн дэмжлэгийн хэмжээг 85.0 тэрбум төгрөгөөр тусгах;
Санал гаргасан: Улсын Их Хурлын гишүүн Ж.Ганбаатар /Эдийн засгийн байнгын хороо дэмжээгүй/

Санал хураалт


Санал хураалтад 16 гишүүн оролцож, санал 6.2 хувиар дэмжигдсэнгүй.
6.Боловсрол, соёл, шинжлэх ухаан, спортын сайдын багцад “Хүүхдийн спортын наадам” зориулалтаар тусгагдсан арга хэмжээний нэрийг “Олон Улсын залуучуудын ногоон наадам” гэж өөрчлөх.
Санал гаргасан: Улсын Их Хурлын гишүүн Ё.Баатарбилэг /Нийгмийн бодлого, боловсрол, соёл, шинжлэх ухааны байнгын хороо дэмжсэн/

Санал хураалт

Санал хураалтад 16 гишүүн оролцож, санал 68.8 хувиар дэмжигдлээ.
7.Хавдар судлалын үндэсний төвийн үйл ажиллагааг өргөтгөж, хүчин чадлыг нь нэмэгдүүлэхэд зайлшгүй шаардлагатай байгаа 13.8 тэрбум төгрөгийн урсгал зардлаас төсвийн ажлын хэсэг дэмжсэн нь 4.1 тэрбум, үлдэгдэл 8.2 тэрбум төгрөгийг 2020 оны төсөвт тусгаж, эх үүсвэрийг шийдэх. Энэ бас эх үүсвэр нь шийдэгдээгүй учраас санал хураалгах бололцоо алга байна.
Оюунхорол гишүүнд микрофон өгье.

Д.Оюунхорол: Хавдар судлалын үндэсний төвийн санхүүжилтийн асуудал шийдэгдсэн тул энэ саналыг татаж байна.
Б.Чойжилсүрэн: Оюунхорол гишүүн ээ, энэ чинь бас Төсвийн тухай хууль болон Улсын Их Хурлын чуулганы хуралдааны дэгийн тухай хуулиар санал хураалгах бололцоогүй, эх үүсвэргүй санал байна шүү. Протоколд тэмдэглүүлж байгаа юм. Та ч татлаа. Санал хураалгах бололцоогүй юмыг та нар хураачихсан юм байна шүү дээ.
8.Зооноз өвчин судлалын үндэсний төвийн байгууламжид 550 сая төгрөгийг нэмж тусгаж, эх үүсвэрийг шийдэх. Мөн ялгаагүй эх үүсвэр тодорхойгүй байгаа учраас санал хураах бололцоогүй байна. Протоколд тэмдэглэе.
Санал гаргасан: Улсын Их Хурлын гишүүн Цогзолмаа //Нийгмийн бодлого, боловсрол, соёл, шинжлэх ухааны байнгын хороо дэмжсэн/
9.Монгол Улсын 2020 оны төсвийн тухай хуулийн төслийн 2 дугаар хавсралтын YI.3.3-т тусгагдсан “Зэвсэгт хүчний салбарын тоног төхөөрөмж /улсын хэмжээнд/” гэсэн төсөл, арга хэмжээг “Зэвсэгт хүчний ангиудын барилгын их засвар /улсын хэмжээнд/” гэж өөрчлөн, эдийн засгийн ангиллыг залруулах.   
Санал гаргасан: Улсын Их Хурлын гишүүн Т.Аюурсайхан /Аюулгүй байдал, гадаад бодлогын байнгын хороо дэмжсэн/
Энэ чинь тоног төхөөрөмжийг их засвар болгож байгаа юм байна шүү дээ. 
Санал хураая.

Санал хураалтад 14 гишүүн оролцож, санал 0 хувиар дэмжигдсэнгүй. 

Саналтай гишүүд байна уу? Алга байна. Санал хураалт дууслаа.

Мөнхбат гишүүнд микрофон өгье.
Ж.Мөнхбат: Түрүүн Раднаасэд гишүүн нэг санал гаргаад байсан. Хөдөөгийн малчидтай холбоотой, бэлчээртэй холбоотой. Хөдөө аж ахуйн сайд Улаан сайдтай холбоотой асуудал байгаа. Оготны хортон, устгал хийх. Одоо онгоцоор устгадаг байсан болиод малчид атга будаа ингээд л хулганы нүхэнд хийгээд тэр бэлчээрээр чинь явдаг ийм л зовлонтой болчихсон шүү дээ. Энийг ер нь Хөдөө аж ахуйн сайдын урсгал зардлынх нь хүрээнд ганц нэг хуучны онгоц аваад хийдэг болж болдоггүй юм уу? Энэ бол нээрэн гамшгийн хэмжээнд хүрчихсэн байгаа шүү, малчдын хувьд бол хөдөө.
Тэгээд одоо энэ урсгал зардал дээр тавигдаж байгаа тэр хортон шавжтан, хулгана, зурам устгах юман дээр эхний ээлжинд нэлээн гамшгийн хэмжээнд хүрчихсэн байгаа энэ аймаг, сумдыг хамруулах нь зүйтэй байх аа гэдэг ийм саналыг Хөдөө аж ахуйн сайдад саналыг жич гаргаж өгье, Байнгын хорооны хурлын протоколд тэмдэглүүлж байна.

Б.Чойжилсүрэн: Мөнхбат гишүүнд баярлалаа.

Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай, Эрүүл мэндийн даатгалын сангийн 2020 оны төсвийн тухай хуулийн төслүүдийн хоёр дахь хэлэлцүүлгийг хийсэн талаар Байнгын хорооноос гарах санал, дүгнэлтийг Улсын Их Хурлын гишүүн Тогтохсүрэн чуулганы нэгдсэн хуралдаанд танилцуулъя.

Монгол Улсын 2020 оны төсвийн төслийн хоёр дахь хэлэлцүүлгийг хэлэлцэж дууслаа.
Дараагийн асуудалд оръё.

Хоёр. Монгол Улсын 2020 оны төсвийн тухай, Нийгмийн даатгалын сангийн 2020 оны төсвийн тухай хуулийн төслүүдтэй хамт өргөн мэдүүлсэн хуулийн төслийн анхны хэлэлцүүлэг
Ажлын хэсэг урьд нь байгаа ажлын хэсэг байгаа. Ажлын дэд хэсгийн санал, дүгнэлтийг Баттөмөр гишүүн танилцуулах ёстой байсан. Танилцуулах шаардлагагүй, шууд санал хураалгая гэж үзэж байгаа юм байна.
Хуулийн төслүүдтэй холбогдуулан хууль санаачлагчаас асуулт асуух гишүүдийн нэрсийг авъя. Алга байна. 
ГАЗРЫН ТӨЛБӨРИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ 
САНАЛЫН ТОМЬЁОЛОЛ
Газрын төлбөрийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүний нэрсийг авъя. 
Алга байна. Гишүүд санал гаргахгүй юм байна. Гэхдээ ажлын хэсгийн найруулгын нэг санал байна.
Найруулгын санал:

1.Хуулийн төслийн 2 дугаар зүйлийн 1 дэх заалт буюу 9 дүгээр зүйлийн 2, 4 дэх хэсэг, 3 дахь заалт буюу 10 дугаар зүйлийн 3 дахь хэсгийн “Газрын” гэсний дараа, 1 дэх заалт буюу 9 дүгээр зүйлийн 3, 6 дахь хэсгийн  “газрын” гэсний дараа “төлбөрийн” гэж, мөн зүйлийн 3 дахь хэсгийн “ашиглах” гэсний дараа “эрх” гэж нэмэх.
Санал гаргасан: Ажлын хэсэг

Дэмжье гэдгээр санал хураалт явуулъя.


Санал хураалтад 14 гишүүн оролцож, санал 85.7 хувиар дэмжигдлээ.

Газрын төлбөрийн тухай хуульд өөрчлөлт оруулах тухай хууль хүчингүй болсонд тооцох тухай хуулийн төсөлтэй холбогдуулан зарчмын зөрүүтэй санал гаргах гишүүдийн нэрсийг авъя. Алга байна.

Газрын тухай хуульд нэмэлт, өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүдийн нэрсийг авъя. Алга байна. Санал хураалт явуулж дууслаа.


Тусгай хамгаалалттай газар нутгийн тухай хуульд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүдийн нэрсийг авъя. Алга байна. 

Төсвийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүдийн нэрсийг авъя. Байхгүй байна.

ИРЭЭДҮЙН ӨВ САНГИЙН ТУХАЙ ХУУЛИЙГ ДАГАЖ МӨРДӨХ 
ЖУРМЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ 
ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ 
САНАЛЫН ТОМЬЁОЛОЛ

1.Төслийн 3 дугаар зүйлийг доор дурдсанаар өөрчлөх:

“3 дугаар зүйл.Энэ хуулийг 2020 оны 01 дүгээр сарын 01-ний өдрөөс эхлэн дагаж мөрдөнө.” 

Санал гаргасан: Ажлын хэсэг

Санал хураалт явуулъя.

Санал хураалтад 15 гишүүн оролцож, санал 73.3 хувиар дэмжигдлээ.

Жолоочийн даатгалын тухай хуулийн зарим хэсэг заалт хүчингүй болсонд тооцох тухай хуулийн төсөлтэй холбогдуулан зарчмын зөрүүтэй санал гаргах гишүүдийн саналыг авъя. Алга байна. Санал хурааж дууслаа.

МАЛЧИН, ХУВИАРАА ХӨДӨЛМӨР ЭРХЛЭГЧИЙН ТЭТГЭВРИЙН 

ДААТГАЛЫН ШИМТГЭЛИЙГ НӨХӨН ТӨЛҮҮЛЭХ ТУХАЙ ХУУЛЬД НЭМЭЛТ, 

ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


1.Хуулийн төслийн 2 дугаар зүйлийн 1 дэх заалт буюу 5 дугаар зүйлийн 5.1 дэх хэсгийн “сард” гэсний дараах “нөхөн төлөх” гэснийг хасах.  





Санал гаргасан: Ажлын хэсэг


Санал хураалт

Санал хураалтад 15 гишүүн оролцож, санал 86.7 хувиар дэмжигдлээ.
АЖИЛЛАСАН ЖИЛ, ТЭТГЭВРИЙН ДААТГАЛЫН ШИМТГЭЛИЙГ

НӨХӨН ТӨЛҮҮЛЭХ ТУХАЙ ХУУЛЬ ХҮЧИНГҮЙ БОЛСОНД ТООЦОХ

ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ 
САНАЛЫН ТОМЬЁОЛОЛ


1.Хуулийн төслийн гарчгийн “ТӨЛҮҮЛЭХ” гэснийг “ТООЦОХ” гэж өөрчлөх.  





Санал гаргасан: Ажлын хэсэг

Санал хураалт


Санал хураалтад 15 гишүүн оролцож, санал 86.7 хувиар дэмжигдлээ.
НИЙГМИЙН ДААТГАЛЫН САНГААС ОЛГОХ ТЭТГЭВЭР,

ТЭТГЭМЖИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН 
ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


1.Хуулийн төслийн 2 дугаар зүйлийн “1 дүгээр зүйлийн” гэснийг “1 дүгээр зүйлийн 1 дэх заалт буюу 3 дугаар зүйлийн  6 дахь хэсгийн 2 дахь заалтын” гэж өөрчлөх.  





Санал гаргасан: Ажлын хэсэг

Санал хураалт

Санал хураалтад 15 гишүүн оролцож, санал 80 хувиар дэмжигдлээ.


ХӨНГӨЛӨЛТТЭЙ НӨХЦӨЛӨӨР ЭРТ ТЭТГЭВЭР ТОГТООЛГОСОН

ЗАРИМ ЭХЧҮҮД, ЭМЭГТЭЙЧҮҮДИЙН ТЭТГЭВРИЙН ХЭМЖЭЭГ

НЭМЭГДҮҮЛЭХ ТУХАЙ ХУУЛИЙН ТӨСЛИЙН ТАЛААРХ

ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-т нэг асуудлаар хоёр болон түүнээс дээш төсөл өргөн мэдүүлсэн бөгөөд хууль санаачлагчид нь зөвшөөрсөн бол Байнгын хороо тэдгээрийн анхны хэлэлцүүлгийн шатанд нэгтгэн нэг төсөл болгож Байнгын хорооны санал, дүгнэлтийн хамтаар, хэрэв ийнхүү нэгтгэхийг зөвшөөрөөгүй бол тус тусад нь санал, дүгнэлт гаргаж нэгдсэн хуралдаанаар хэлэлцүүлнэ гэсэн ийм дэгийн тухай хуулийн зохицуулалт байгаа юм байна.


Засгийн газраас Монгол Улсын Ниймгийн даатгалын сангийн 2020 оны төсвийн тухай хуулийн төслийн хамт Хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлэх тухай хуулийн төслийг өргөн мэдүүлсэн. Мөн Улсын Их Хурлын нэр бүхий гишүүдээс Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон зарим иргэдийн тэтгэврийн хэмжээг нэмэгдүүлэх тухай хуулийн төслийг өргөн мэдүүлсэн.


Эдгээр хуулийн төслийг Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-т нэг асуудлаар хоёр болон түүнээс дээш төсөл өргөн мэдүүлсэн бөгөөд хууль санаачлагчид нь зөвшөөрсөн бол Байнгын хороо тэдгээрийн анхны хэлэлцүүлгийн шатанд нэгтгэн нэг төсөл болгож Байнгын хорооны санал, дүгнэлтийн хамтаар, хэрэв ийнхүү нэгтгэхийг зөвшөөрөөгүй бол тус тусад нь санал, дүгнэлт гаргаж нэгдсэн хуралдаанаар хэлэлцүүлнэ гэж заасны дагуу хууль санаачлагчид нэгтгэн хэлэлцэхийг зөвшөөрч байна уу? Зөвшөөрсөн бол нэгтгэж хэлэлцье. 

Ажлын хэсэг зөвшөөрч байгаа юм байна. Нөгөө гишүүд нь? Оюунхорол гишүүн ээ, нэгтгэж хэлэлцье гээд танай Байнгын хороон дээр шийдвэр гарсан юм байна. Гарамжав нарын гишүүдийн өргөн барьсан хуулийг Засгийн газрын хуультай нэгтгэх гэж. Тэгэхээр нэгтгэхийг зөвшөөрсөн юм байна гэж ойлголоо, тийм ээ?

Эдгээр хуулийн төсөлтэй холбогдуулан зарчмын зөрүүтэй санал гаргах гишүүдийн нэрийг авъя. Алга байна. Нийгмийн бодлогын байнгын хороон дээр бас хураагдсан юм байна, ажлын хэсэг дээр бас давхар дэмжигдэж байгаа. Одоо ажлын хэсгийн санал болгоё.

1.Засгийн газрын өргөн мэдүүлсэн “Хөнгөлөлттэй нөхцөлөөр эрт тэтгэвэр тогтоолгосон зарим эхчүүд, эмэгтэйчүүдийн тэтгэврийн хэмжээг нэмэгдүүлэх тухай” хуулийн төслийг  Улсын Их Хурлын гишүүн Ц.Гарамжав, Ц.Цогзолмаа нарын 12 гишүүдээс өргөн мэдүүлсэн “Нийгмийн даатгалын сангаас олгох тэтгэвэр, тэтгэмжийн тухай хуульд  нэмэлт оруулах тухай” хуулийн төсөл болон Улсын Их Хурлын гишүүн Ц.Гарамжаваас өргөн мэдүүлсэн “Зарим иргэдийн тэтгэврийн хэмжээг нэмэгдүүлэх тухай” хуулийн төслүүдтэй нэгтгэж, Засгийн газрын өргөн мэдүүлсэн төслийг суурилан, хуулийн төслийн нэрийг “Зарим иргэдийн тэтгэврийн хэмжээг нэмэгдүүлэх тухай” гэж өөрчлөх.

Санал гаргасан:Ажлын хэсэг
/Нийгмийн бодлого, боловсрол, соёл,

шинжлэх ухааны байнгын хороо дэмжсэн/

Санал хураалт

Санал хураалтад 15 гишүүн оролцож, санал 86.7 хувиар дэмжигдлээ.

2.Хуулийн төслийн 1 дүгээр зүйлийн “эхчүүд, эмэгтэйчүүдийн” гэснийг “зарим иргэдийн” гэж өөрчлөх.

Санал гаргасан:Ажлын хэсэг
/Нийгмийн бодлого, боловсрол, соёл,

шинжлэх ухааны байнгын хороо дэмжсэн/

Санал хураалт

Санал хураалтад 15 гишүүн оролцож, санал 80 хувиар дэмжигдлээ.

3.Төсөлд доор дурдсан агуулгатай 1.4 дэх хэсэг нэмэх:

“1.4.Нийтдээ 32-оос дээш жил ажиллаж 55 насанд хүрсэн нөхцөлөөр өндөр насны тэтгэвэр тогтоолгосон эрэгтэй.”
Санал гаргасан:Ажлын хэсэг
/Нийгмийн бодлого, боловсрол, соёл,

шинжлэх ухааны байнгын хороо дэмжсэн/

Санал хураалт

Санал хураалтад 15 гишүүн оролцож, санал 73.3 хувиар дэмжигдлээ.

Санал хураалт явуулж дууслаа.
Хуулийн төслүүдийн анхны хэлэлцүүлэг хийсэн талаар Байнгын хорооноос гарах санал, дүгнэлтийг Улсын Их Хурлын нэгдсэн чуулганд Баттөмөр гишүүн танилцуулъя. Хуулийн төслүүдийн анхны хэлэлцүүлгийг хэлэлцэж дууслаа.
Дараагийн асуудалд оръё. Гурав, дөрөвдүгээр асуудлын дарааллыг өөрчлөөд Төсвийн хүрээний мэдэгдлийг гуравдугаар асуудал болгоод хэлэлцье.

Гурав.Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуульд өөрчлөлт оруулах тухай хуулийн төслийг хэлэлцье.
Ажлын хэсэг урьдах ажлын хэсэг байгаа. Хуулийн төсөлтэй холбогдуулан хууль санаачлагчаас асуулт асуух гишүүдийн нэрсийг авъя. Алга байна. Гишүүд асуулт асууж, хариулт авлаа. Зарчмын зөрүүтэй саналаар ажлын хэсгээс санал байгаа юм байна.
МОНГОЛ УЛСЫН НЭГДСЭН ТӨСВИЙН 2020 ОНЫ ТӨСВИЙН ХҮРЭЭНИЙ
МЭДЭГДЭЛ, 2021-2022 ОНЫ ТӨСВИЙН ТӨСӨӨЛЛИЙН ТУХАЙ ХУУЛЬД

ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН
                    ЗӨРҮҮТЭЙ САНАЛЫН ТОМЬЁОЛОЛ
1.Төслийн 1 дүгээр зүйлийн эдийн засгийн үндсэн үзүүлэлт дэх “Нэгдсэн төсвийн хөрөнгийн зардлын хэмжээ /тэрбум төгрөг/ 2020 онд “3,678.9” гэснийг “3,806.1” гэж, “Дотоодын нийт бүтээгдэхүүнд эзлэх хувь “9 хувь” гэснийг “9.4” гэж өөрчлөх.







Санал гаргасан: Ажлын хэсэг

Санал хураалт

Санал хураалтад 15 гишүүн оролцож, санал 60 хувиар дэмжигдлээ.

2.Төсөлд доор дурдсан агуулгатай 2 дугаар зүйл нэмэх:

“2 дугаар зүйл.Энэ хуулийг 2020 оны 1 дүгээр сарын 1-ээс эхлэн дагаж мөрдөнө.”








Санал гаргасан: Ажлын хэсэг
Санал хураалт

Санал хураалтад 15 гишүүн оролцож, санал 73.3 хувиар дэмжигдлээ.

Хуулийн төслийн анхны хэлэлцүүлэг хийсэн талаар Байнгын хорооноос гаргасан санал, дүгнэлтийг Улсын Их Хурлын гишүүн Баттөмөр чуулганы нэгдсэн хуралдаанд танилцуулъя.

Хуулийн төслүүдийн анхны хэлэлцүүлгийг хэлэлцэж дууслаа.

Дөрөв. Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцье.

Ажлын хэсгийн бүрэлдэхүүн анхны бүрэлдэхүүн байгаа.

Монгол Улсын Их Хурлын даргын 2019 оны 217 дугаар захирамжаар төсвийн төслийг хэлэлцүүлэгт бэлтгэх үүрэг бүхий ажлын хэсгээс Монгол Улсын 2020 оны төсвийн төслийн хамт өргөн мэдүүлсэн төслийг хэлэлцүүлэгт бэлтгэх үүрэг бүхий ажлын дэд хэсгийг байгуулсан. Баттөмөр гишүүнээр ахлуулсан. Баттөмөр гишүүн АМНАТ-тай холбоотой ажлын хэсэг дээр байгаа учраас одоо хараахан хуралдаанд сууж чадахгүй байна. Шууд хэлэлцээд эхэлчих үү? Зарчмын зөрүүтэй саналуудыг яриад явчихъя.
Хуулийн төслүүдтэй холбогдуулан хууль санаачлагчаас асуулт асуух гишүүдийн нэрсийг авъя. Алга байна. Гишүүд асуулт асууж, хариулт авлаа. Засгийн газрын тусгай сангийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төсөлтэй холбогдуулан зарчмын зөрүүтэй санал гаргах гишүүдийн нэрсийг авъя. Алга байна.
Ажлын хэсгийн саналаар санал хураалт явуулъя.

Нэг.ЗАСГИЙН ГАЗРЫН ТУСГАЙ САНГИЙН ТУХАЙ ХУУЛЬ /ШИНЭЧИЛСЭН НАЙРУУЛГА/-ИЙН ТӨСЛИЙН ТАЛААРХ 
                       ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Нэг.Үндэсний үйлдвэрлэлийг дэмжих санг Жижиг, дунд үйлдвэрийг хөгжүүлэх сан, Хөдөө аж ахуйг дэмжих сан болгон зохион байгуулсантай холбогдуулан төсөлд дараах өөрчлөлтийг нэмж тусгах:

1.Төслийн 5.3 дахь хэсэгт доор дурдсан агуулгатай заалт шинээр нэмж, дугаарлалтыг өөрчлөх:


“5.3.5. Жижиг, дунд үйлдвэрийг хөгжүүлэх сан;


 5.3.19.Хөдөө аж ахуйг дэмжих сан.”

   Санал гаргасан:Ажлын хэсэг 


Санал хураалт


Санал хураалтад 15 гишүүн оролцож, санал 60 хувиар дэмжигдлээ.

2.Төслийн “Үндэсний үйлдвэрлэлийг дэмжих сан” гэсэн 15 дугаар зүйлийг “Жижиг, дунд үйлдвэрийг хөгжүүлэх сан” гэсэн 16 дугаар зүйл болгон өөрчлөх








Санал гаргасан:Ажлын хэсэг, 





                   Улсын Их Хурлын гишүүн Д.Эрдэнэбат  







       /Эдийн засгийн байнгын хороо дэмжсэн/  

16 дугаар зүйл. “Жижиг, дунд үйлдвэрийг хөгжүүлэх сан” 
“16.1.Жижиг, дунд үйлдвэрийг хөгжүүлэх сан нь жижиг, дунд үйлдвэр эрхлэгч аж ахуйн нэгжийн үйл ажиллагааг дэмжих зориулалттай байна.”

Санал гаргасан:Ажлын хэсэг, Улсын Их Хурлын гишүүн Ганбаатар, Оюунчимэг, Д.Эрдэнэбат  /Эдийн засгийн байнгын хороо дэмжсэн/

Санал хураалт


Санал хураалтад 15 гишүүн оролцож, санал 80 хувиар дэмжигдлээ.


2.16.2.Сангийн хөрөнгө нь энэ хуулийн 6.1, 16.4-т заасан эх үүсвэрээс бүрдэнэ.
16.3.Жижиг, дунд үйлдвэрлэлийн бодит өсөлт, мөнгөний ханшны өөрчлөлтийг харгалзан тухайн жилд улсын төсвөөс Жижиг, дунд үйлдвэрийг хөгжүүлэх санд нэмж олгох болон зээлийн эргэн төлөлтөөс олгох зээлийн хэмжээг Засгийн газрын саналыг үндэслэн Улсын Их Хурал тухайн жилийн төсөвт тусгаж батална. 
16.4.Жижиг, дунд үйлдвэрийг хөгжүүлэх санд орон нутгийн төсвөөс хөрөнгө олгож болох бөгөөд түүний хэмжээг аймаг, нийслэл, сум, дүүргийн иргэдийн Төлөөлөгчдийн Хурал тухайн жилийн орон нутгийн төсөвт тусгаж батална.

16.5.Энэ хуулийн 16.4-т заасан эх үүсвэрийг тухайн орон нутгийн энэ хуулийн 16.1-д заасан арга хэмжээнд зарцуулна.

16.6.Сангийн хөрөнгийг дараах арга хэмжээг санхүүжүүлэхэд зарцуулна:

16.6.1.жижиг, дунд үйлдвэрлэл эрхлэлтийг дэмжих зориулалтаар хөнгөлөлттэй зээл олгох;

16.6.2.жижиг, дунд үйлдвэрлэл эрхлэгчид бүтээгдэхүүнээ экспортод гаргасан бол зээлийн хүүгийн татаас олгох; 

16.6.3.жижиг, дунд үйлдвэрлэл эрхлэхэд бизнес, инкубацын зөвлөгөө өгөх, мэдээллээр хангах, сургалт, давтан сургалтад хамруулах;

16.6.4.жижиг, дунд үйлдвэрлэлийн чиглэлээр судалгаа, шинжилгээ хийхэд дэмжлэг үзүүлэх;

16.6.5.жижиг, дунд үйлдвэр эрхлэгчид зориулсан үндэсний болон олон улсын хэмжээний үзэсгэлэн, худалдаа, чуулга уулзалт зохион байгуулах, дэмжлэг үзүүлэх; 
16.6.6.шаардлагатай тохиолдолд улсын төсвийн хөрөнгөөр худалдан авсан жижиг, дунд үйлдвэрийг дэмжихэд чиглэсэн тоног төхөөрөмжийн санхүүгийн түрээсийн үйлчилгээ үзүүлэх; 
16.6.7.энэ хуулийн 23.7-д заасан үйл ажиллагааг санхүүжүүлэх;
16.6.8.сангийн үндсэн болон өр барагдуулахтай холбогдсон үйл ажиллагаа, үндсэн хөрөнгөтэй холбогдсон зардлыг санхүүжүүлэх.
16.7.Энэ хуулийн 16.6.1-д заасан хөнгөлөлттэй зээл олгох, сонгон шалгаруулах, дамжуулан зээлдүүлэх, эргэн төлүүлэх, хяналт тавих журмыг Засгийн газар батална. 

16.8.Энэ хуулийн 16.6.1-д заасан хөнгөлөлттэй зээлийг банкаар дамжуулан олгох тохиолдолд зохистой харьцааны шалгуур үзүүлэлтийг тогтмол ханган ажиллаж байгаа, орон нутагт салбартай банкаар дамжуулж зээлдүүлнэ.


16.9.Энэ хуулийн 16.8-д зааснаас гадна банканд тавих нэмэлт шаардлага, нөхцөлийг санхүү, төсвийн асуудал эрхэлсэн төрийн захиргааны төв байгууллага тогтоож болно.” 








   Санал гаргасан: Ажлын хэсэг 





                  
 
Санал хураалт


Санал хураалтад 15 гишүүн оролцож, санал 80 хувиар дэмжигдлээ.

3.Төсөлд доор дурдсан агуулгатай “Хөдөө аж ахуйг дэмжих сан” гэсэн 21 дүгээр зүйл нэмэх: 


“21 дүгээр зүйл.Хөдөө аж ахуйг дэмжих сан 


 “21.1.Хөдөө аж ахуйг дэмжих сан нь газар тариалан, мал аж ахуй эрхлэх үйл ажиллагааг дэмжих зориулалттай байна. 
Санал гаргасан:Ажлын хэсэг, Улсын Их Хурлын гишүүн Ганбаатар, Оюунчимэг, Д.Эрдэнэбат /Эдийн засгийн байнгын хороо дэмжсэн/

Санал хураалт


Санал хураалтад 15 гишүүн оролцож, санал 66.7 хувиар дэмжигдлээ.

 21.2.Сангийн хөрөнгө нь энэ хуулийн 6.1-д заасан эх үүсвэрээс бүрдэнэ. 
 21.3.Сангийн хөрөнгийг дараах арга хэмжээг санхүүжүүлэхэд зарцуулна:
21.3.1.хөнгөлөлттэй зээлийг доор дурдсан зориулалтаар олгох;

21.3.1.1.усалгаатай тариаланг хөгжүүлэх, услалтын систем байгуулах, сэргээн засварлах;

21.3.1.2.таримал ургамлын үрийн аж ахуйг хөгжүүлэх;



21.3.1.3.хөдөө аж ахуйн техник, технологийн шинэчлэлт хийх.

21.3.2.тариалангийн газрыг нөхөн сэргээх, хөрсний үржил шимийг сайжруулах;
21.3.3.тариалангийн үйлдвэрлэл эрхлэгчээс стандартын шаардлага хангасан буудай худалдан авах, худалдах;

21.3.4.тусгай сангийн үндсэн хөрөнгөд засвар үйлчилгээ хийх;

21.3.5.бэлчээрийн даацыг тодорхойлох, мал оторлон өвөлжүүлэхтэй холбогдсон судалгаа явуулах;

21.3.6.худаг сэргээн засварлах, уст цэг шинээр гаргах;

21.3.7.сангийн үндсэн болон өр барагдуулахтай холбогдсон үйл ажиллагаа, үндсэн хөрөнгөтэй холбогдсон зардлыг санхүүжүүлэх.

21.4.Сангаас мал амьтнаар зээл олгохыг хориглоно.

21.5.Энэ хуулийн 21.3.1-д заасан хөнгөлөлттэй зээл олгох, сонгон шалгаруулах, дамжуулан зээлдүүлэх, эргэн төлүүлэх, хяналт тавих журмыг Засгийн газар батална. 

21.6.Энэ хуулийн 21.3.1-д заасан хөнгөлөлттэй зээлийг банкны зохистой харьцааны шалгуур үзүүлэлтийг тогтмол ханган ажиллаж байгаа, орон нутагт салбартай банкаар дамжуулан олгоно.”
Санал гаргасан:Ажлын хэсэг, Улсын Их Хурлын гишүүн Д.Эрдэнэбат /Эдийн засгийн байнгын хороо дэмжсэн/  
Санал хураалт

Санал хураалтад 15 гишүүн оролцож, санал 60 хувиар дэмжигдлээ.

4.Төслийн 21.3, 22.1, 22.4, 22.6, 23.6, 23.7, 24.5 дахь хэсгийн “5.3.15” гэснийг “5.3.5, 5.3.19” гэж, 21.4 дэх хэсгийн “5.3.15” гэснийг “5.3.5” гэж тус тус өөрчлөх  






Санал гаргасан: Ажлын хэсэг


Санал хураалт

Санал хураалтад 15 гишүүн оролцож, санал 66.7 хувиар дэмжигдлээ.
Хоёр.Төслийн 5 дугаар зүйлд доор дурдсан агуулгатай 5.5-5.9 дэх хэсэг нэмэх, үүнтэй холбогдуулан зүйлийн гарчгийг “Засгийн газрын тусгай сан, түүний төрөл, тусгай санг шинээр байгуулах, татан буулгах” гэж өөрчлөх: 


“5.5.Тусгай санг шинээр байгуулахад энэ хуулийн 5.5.1-5.5.6-д заасан  шаардлагыг зэрэг хангасан байна:



5.5.1.санг бүрдүүлэх эх үүсвэр тодорхой байх;


5.5.2.санг энэ хуулийн 6.1.1-д зааснаас бусад эх үүсвэрээс бүрдүүлсэн байх;  



5.5.3.дунд хугацаанд тогтвортой үйл ажиллагаа явуулах; 



5.5.4.төсвийн ерөнхийлөн захирагчийн тухайн жилийн төсөвт хөтөлбөр хэлбэрээр тусган хэрэгжүүлэх боломжгүй байх;  



 5.5.5.бусад сангийн үйл ажиллагаатай давхардаагүй байх;  



 5.5.6.холбогдох тооцоо, судалгаанд үндэслэсэн байх.

5.6.Тусгай санг дараах үндэслэлээр татан буулгана:



 5.6.1.сан анх байгуулагдсан зорилгоо биелүүлсэн; 



 5.6.2.өөрчлөн зохион байгуулсан;



 5.6.3.сангийн үйл ажиллагаа доголдсон, үр ашиггүй болох нь тогтоогдсон;  


5.6.4.энэ хуулийн 5.5-д заасан шаардлагыг хангахгүй болсон; 



5.6.5.Засгийн газрын тусгай сангийн хууль тогтоомж зөрчсөн.


5.7.Энэ хуулийн 5.5-д заасан шаардлагыг хангаж байгаа, эсхүл мөн хуулийн 5.6-д заасан үндэслэл бий болсон эсэхийг санхүү, төсвийн асуудал эрхэлсэн төрийн захиргааны төв байгууллага хянан үзэж, дүгнэлт гаргана. 

5.8.Санг шинээр байгуулах, эсхүл татан буулгах нөхцөл бүрдсэн гэж үзвэл уг  асуудлыг Засгийн газрын санал болгосноор Улсын Их Хурал шийдвэрлэнэ.

5.9.Тусгай сангийн бүрдүүлэлт, зарцуулалтыг Төсвийн тухай хуульд заасан журмын дагуу төлөвлөж, тайлагнана.” 
 







Санал гаргасан: Ажлын хэсэг

Санал хураалт

Санал хураалтад 15 гишүүн оролцож, санал 60 хувиар дэмжигдлээ.
Гурав.Төслийн 7.2.2 дахь заалтыг хасах; 









Санал гаргасан: Ажлын хэсэг

Санал хураалт

Санал хураалтад 15 гишүүн оролцож, санал 80 хувиар дэмжигдлээ.

Дөрөв.Төслийн 11.5.4 дэх заалтыг доор дурдсанаар өөрчлөн найруулах:


“11.5.4.энэ хуулийн 11.1-д заасан арга хэмжээг санхүүжүүлэхтэй холбоотой төсвийн жилийн дундуур баталсан Улсын Их Хурал, Засгийн газрын шийдвэрийг хэрэгжүүлэх;” 








Санал гаргасан: Ажлын хэсэг

Санал хураалт

Санал хураалтад 15 гишүүн оролцож, санал 80 хувиар дэмжигдлээ.

Тав.Төслийн 22 дугаар зүйлд доор дурдсан агуулгатай 22.6 дахь хэсэг нэмэх:


“22.6.Энэ хуулийн 5.3.2, 5.3.5, 5.3.19, 5.3.17-д заасан сан нь Өрийн удирдлагын тухай хуулийн 39 дүгээр зүйлд заасан Өрийн мэдээллийн нэгдсэн санд зээлийн үлдэгдэлгүй, Зээлийн мэдээллийн санд хугацаа хэтэрсэн зээлийн үлдэгдэлгүй этгээдэд зээл олгоно.” 

    







Санал гаргасан: Ажлын хэсэг

Улаан сайд аа, энэ саналын томьёолол болж байна уу?

Дэмжье гэдгээр санал хураалт явуулъя.
Санал хураалтад 15 гишүүн оролцож, санал 80 хувиар дэмжигдлээ.

Зургаа.Төслийн зүйл, хэсэг, заалтад нэмэлт, өөрчлөлт оруулсантай холбоотойгоор эшлэл, дугаарлалт, нэр томьёог жигдлэн, хууль зүйн техникийн шинжтэй өөрчлөлтийг тусгах.








Санал гаргасан: Ажлын хэсэг

Санал хураалт

Санал хураалтад 15 гишүүн оролцож, санал 66.7 хувиар дэмжигдлээ.
Ажлын хэсгийн найруулгын санал 


Төслийн 2.1 дэх хэсгийн гарчгийн “хууль тогтоомж” гэснийг “Засгийн газрын тусгай сангийн хууль тогтоомж” гэж, 4.1.2 дахь заалтын “эргүүлэн” гэснийг “буцаан” гэж, 5.4 дэх хэсгийн “санхүүжүүлэхэд чиглэдэг” гэснийг “санхүүжүүлдэг” гэж, 9.1 дэх хэсгийн “дараа” гэснийг “орчин” гэж, 9.4 дэх хэсгийн “дор дурдсан” гэснийг “энэ хуулийн 9.1-д заасан” гэж, 10.3 дахь хэсгийн “Эрүүгийн” гэснийг “Сангийн хөрөнгийг Эрүүгийн” гэж, 11.5.4 дэх заалтын “хэрэгжүүлэхэд шаардагдах нэмэлт зардал” гэснийг “биелүүлэх” гэж, 11.5.6 дахь заалтын “хураамж” гэснийг “хураамжийг төлөх” гэж, 12.3.7 дахь заалтын “орлогын” гэснийг “сангийн орлогын” гэж, “зориулалтаар” гэснийг “зориулалтаар санхүүжүүлэх” гэж, 12.4 дэх хэсгийн “тухайн талтай” гэснийг “тухайн улстай” гэж, 13.3.9 дэх заалтын “оролцож” гэснийг “түүнд” гэж, 14.1 дэх хэсгийн “сэргээшийн” гэснийг “үндэсний хэмжээний тэмцээн, наадмын сэргээшийн” гэж, 14.3 дахь хэсгийн “дор дурдсан” гэснийг “энэ хуулийн 14.1-д заасан” гэж, 15.7 дахь хэсгийн “Энэ хуулийн 15.6 дахь хэсгийн хэрэгжилтийг” гэснийг “Энэ хуулийн 15.6-д заасан санхүүгийн нөөцийн удирдлагын хэрэгжилтийг” гэж, 17.1 дэх хэсгийн “хууль ёсны эрх, ашиг сонирхлыг” гэснийг “эрх, хууль ёсны, ашиг сонирхлыг” гэж, 17.3.3 дахь заалтын “нутаг буцаах” гэснийг “эх оронд нь буцаах” гэж, 17.3.8 дахь заалтын “гэрээнд” гэснийг “олон улсын гэрээнд” гэж, “төв байгууллагаас” гэснийг “эрх бүхий төрийн байгууллагаас” гэж, 20.3.3 дахь заалтын “Монгол киног оролцуулах” гэснийг “Монгол киногоор оролцох” гэж, 20.4 дэх хэсгийн “зарцуулах” гэснийг “зарцуулах, хөнгөлөлттэй зээл олгох, сонгон шалгаруулах, эргэн төлүүлэх” гэж, 23.3 дахь хэсгийн “тайланд” гэснийг “жилийн эцсийн тайланд” гэж тус тус өөрчлөн, 9.4.1, 9.4.2 дахь заалт, 14.3.1-14.3.4 дэх заалтыг, 20.5 дахь хэсгийг, 15.3.4 дэх заалтын “нөхөх” гэснийг, 16.9 дэх хэсгийн “хөдөө” гэснийг тус тус хасах.








Санал гаргасан: Ажлын хэсэг
Санал хураалт

Санал хураалтад 15 гишүүн оролцож, санал 66.7 хувиар дэмжигдлээ.

Засгийн газрын тусгай сангийн тухай хууль хүчингүй болсонд тооцох тухай хуулийн төсөлтэй холбогдуулан зарчмын зөрүүтэй санал гаргах гишүүн байна уу? Алга байна. Санал хураалт явуулж дууслаа.
Ирээдүйн тэтгэврийн нөөц сангийн тухай хуулийг хүчингүй болсонд тооцох тухай хуулийн төсөлтэй холбогдуулан зарчмын зөрүүтэй санал гаргах гишүүд байна уу? Алга байна. Санал хураалт явуулж дууслаа.
Өрийн удирдлагын тухай хуульд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүн байна уу? Алга байна. Санал хураалт явуулж дууслаа.

Төсвийн тухай хуульд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүдийн нэрсийг авъя. Алга байна. 
Ажлын хэсгийн санал байна.
ХОЁР.ТӨСВИЙН ТУХАЙ ХУУЛЬД ӨӨРЧЛӨЛТ ОРУУЛАХ 

ТУХАЙ ХУУЛИЙН ТӨСЛИЙН ТАЛААРХ НАЙРУУЛГЫН САНАЛ


Найруулгын санал 


Төслийн 3 дугаар зүйлийн “8.6” гэснийг “8.6 дахь хэсгийн эхний өгүүлбэр” гэж, 8.6.3 дахь заалтын “Ирээдүйн” гэснийг “төсөв, Ирээдүйн” гэж, 8.8, 8.9 дэх хэсэг, 9.1.2 дахь заалтын “төсөв, Ирээдүйн” гэснийг “Ирээдүйн” гэж, 42.3.3 дахь заалтын “сангийн төсөв” гэснийг “сангийн” гэж тус тус өөрчлөн, хууль зүйн техникийн шинжтэй өөрчлөлтийг тусгах.  








Санал гаргасан: Ажлын хэсэг
Санал хураалт

Санал хураалтад 15 гишүүн оролцож, санал 60 хувиар дэмжигдлээ.

Үйлдвэрлэлийг дэмжих тухай хууль хүчингүй болсонд тооцох тухай хуулийн төсөлтэй холбогдуулан зарчмын зөрүүтэй санал гаргах гишүүдийн нэрсийг авъя. Алга байна. Санал хураалт явуулж дууслаа.

Агаарын бохирдлын төлбөрийн тухай хуульд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүдийн нэрсийг авъя. Алга байна. Санал хураалт явуулж дууслаа.

Агаарын тухай хуулийн зүйлийг хүчингүй болсонд тооцох тухай хуулийн төсөлтэй холбогдуулан зарчмын зөрүүтэй санал гаргах гишүүн байна уу? Алга байна. Санал хураалт явуулж дууслаа.

Зээлийн батлан даалтын сангийн тухай хуульд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүдийн нэрсийг авъя. Алга байна. 
Ажлын хэсгийн санал байгаа юм байна.
ГУРАВ.ЗЭЭЛИЙН БАТЛАН ДААЛТЫН САНГИЙН ТУХАЙ ХУУЛЬД

ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ  


Төслийн 2 дугаар зүйлд “5 дугаар зүйлийн 5.1.4 дэх заалт” гэж нэмэх, үүнтэй холбоотой төслийн 1 дүгээр зүйлийг хасах.  








Санал гаргасан: Ажлын хэсэг
Санал хураалт

Санал хураалтад 15 гишүүн оролцож, санал 73.3 хувиар дэмжигдлээ.

Тариалангийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүн байна уу? Байхгүй байна. 

Ажлын хэсгээс санал байна.

ДӨРӨВ.ТАРИАЛАНГИЙН ТУХАЙ ХУУЛЬД НЭМЭЛТ, ӨӨРЧЛӨЛТ

ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Тухайн асуудлаар хууль гаргах шаардлагагүй тул хуулийн төслийг буцаах.  










Санал гаргасан: Ажлын хэсэг
Санал хураалт

Санал хураалтад 15 гишүүн оролцож, санал 80 хувиар дэмжигдлээ.
Усны тухай хуульд нэмэлт, өөрчлөлт оруулах тухай хуулийн төслийн талаар зарчмын зөрүүтэй санал гаргах гишүүдийн нэрсийг авъя. Байхгүй байна.
Ажлын хэсгээс санал байгаа юм байна.

ТАВ.УСНЫ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ 
САНАЛЫН ТОМЬЁОЛОЛ

Тухайн асуудлаар хууль гаргах шаардлагагүй тул хуулийн төслийг буцаах.  









Санал гаргасан: Ажлын хэсэг

Санал хураалт


Санал хураалтад 15 гишүүн оролцож, санал 66.7 хувиар дэмжигдлээ.


Байгаль орчныг хамгаалах тухай хуульд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүдийн нэрсийг авъя. Алга байна.


Ажлын хэсгийн найруулгын санал байна.

ЗУРГАА.БАЙГАЛЬ ОРЧНЫГ ХАМГААЛАХ ТУХАЙ ХУУЛЬД 

ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ 

НАЙРУУЛГЫН САНАЛ


Найруулгын санал 


1.Төсөлд хууль зүйн техникийн шинжтэй өөрчлөлтийг тусгах.  







Санал гаргасан: Ажлын хэсэг
Санал хураалт


Санал хураалтад 15 гишүүн оролцож, санал 80 хувиар дэмжигдлээ.
Ойн тухай хуульд өөрчлөлт оруулах тухай хуульд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүд байна уу? Алга байна. Санал хураалт явуулж дууслаа.
Тамхины хяналтын тухай хуульд өөрчлөлт оруулах тухай хуулийн төсөлтэй холбогдуулан зөрүүтэй санал гаргах гишүүдийн нэрсийг авъя. Алга байна. 

Ажлын хэсгийн найруулгын санал байна.

ДОЛОО.ТАМХИНЫ ХЯНАЛТЫН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ НАЙРУУЛГЫН САНАЛ


Найруулгын санал 


1.Төсөлд хууль зүйн техникийн шинжтэй өөрчлөлтийг тусгах.










Санал гаргасан: Ажлын хэсэг
Санал хураалт


Санал хураалтад 15 гишүүн оролцож, санал 66.7 хувиар дэмжигдлээ.
Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүдийн нэрсийг авъя. Алга байна. Санал хураалт явуулж дууслаа.

Засгийн газрын тусгай сангийн тухай хууль /шинэчилсэн найруулга/-ийг дагаж мөрдөх журмын тухай хуулийн төсөлтэй холбогдуулан зарчмын зөрүүтэй санал гаргах гишүүд байна уу? 

Улаан гишүүн санал хэлье.

Ч.Улаан: Энэ хоёр санг дотор нь хоёр  салгаад жижиг, дунд үйлдвэрийн сан гээд, Хөдөө аж ахуйг дэмжих сан гээд тусад нь салгачихсан шүү дээ тийм ээ? Хөдөө аж ахуйг дэмжих сангаас зарцуулах зардлыг нь өгөөд зөвшөөрсөн үйл ажиллагаан дотор урамшуулал олгох асуудал чинь байхгүй болчихсон байна шүү дээ. Тэрийг хаанаа оруулах вэ? Сүүний урамшуулал, буудайны урамшуулал, арьс, шир, ноосны урамшуулал. Одоо Тариалан эрхлэх дэмжих сангаар дамжиж байгаа.
Б.Чойжилсүрэн: Энэ хэлэлцүүлэг дуусаагүй байгаа учраас одоо найруулаад санал өгье.

Ч.Улаан: Тэгэхгүй бол энэ чинь хоёр үндсэн нь орхигдчихсон байна шүү дээ. Одоо явж байгаа хоёр үйл ажиллагаа нь алга болчихсон. Урамшуулал өгөх, махны зээлийн хүүгийн хөнгөлдөг хоёр нь алга болчихсон.
Б.Чойжилсүрэн: Би ажлын дэд хэсгийнхнийг өглөө танай яамныхныг бүгдийг нь дуудаж уулз гэдэг чиглэл өгсөн. Уулзсан биз дээ? Танай хүмүүс чинь ирээд дутуу орхигдуулсан байна.

Ч.Улаан: Уулзсан гэж надад танилцуулаагүй байна шүү дээ. Би сая энд авч байгаа юм чинь, одоо яах вэ? Хөдөө аж ахуйг дэмжих сан нь газар тариалан, мал аж ахуй эрхлэх үйл ажиллагааг дэмжих зориулалттай гэчихээд. Дараах арга хэмжээг санхүүжүүлнэ гэдэг дотор байхгүй байгаа юм.
Б.Чойжилсүрэн: Улаан гишүүн ээ, энийг хаахгүй байж байгаад санал хураая. Ажлын хэсэг саяын Улаан гишүүний саналд бэлтгэж бай. Бид нар одоо цаг хожоод санал хураагаадахъя.

Засгийн газрын тусгай сангийн тухай хууль /шинэчилсэн найруулга/-ийг дагаж мөрдөх журмын тухай хуулийн төсөлтэй холбогдуулан зарчмын зөрүүтэй санал гаргах гишүүд алга байна. 

Ажлын хэсгийн санал байна.
НАЙМ.ЗАСГИЙН ГАЗРЫН ТУСГАЙ САНГИЙН ТУХАЙ ХУУЛЬ /ШИНЭЧИЛСЭН НАЙРУУЛГА/-ИЙГ ДАГАЖ МӨРДӨХ ЖУРМЫН ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ 
1.Төслийн 1 дүгээр зүйлийг доор дурдсанаар өөрчлөн найруулах: 

 “1 дүгээр зүйл.Засгийн газрын тусгай сангийн тухай хууль /Шинэчилсэн найруулга/ хүчин төгөлдөр үйлчилж эхлэхээс өмнө Тариалан эрхлэлтийг дэмжих сан, Мал хамгаалах сангийн санхүүгийн тайланд бүртгэлтэй хөрөнгө, өглөг, авлагыг Хөдөө аж ахуйг дэмжих санд шилжүүлнэ. 









Санал гаргасан: Ажлын хэсэг

Санал хураалт


Санал хураалтад 15 гишүүн оролцож, санал 73.3 хувиар дэмжигдлээ.
2.Төслийн 2, 3 дугаар зүйлийг хасах. 









Санал гаргасан: Ажлын хэсэг
Санал хураалт


Санал хураалтад 15 гишүүн оролцож, санал 73.3 хувиар дэмжигдлээ.


Сая Улаан гишүүний гаргасан санал, асуултад ажлын хэсэг хариулах уу? Болчихсон бол, санал хурааж дууслаа.

Хуулийн төслүүдийн анхны хэлэлцүүлэг хийсэн талаар Байнгын хорооноос гарах санал, дүгнэлтийг Улсын Их Хурлын гишүүн Баттөмөр чуулганы нэгдсэн хуралдаанд танилцуулна. 

Хуулийн төслүүдийн анхны хэлэлцүүлгийг хийж дууслаа. Байнгын хороогоор хэлэлцэх асуудал дууссан тул гишүүдэд баярлалаа.

Хуралдаан хаасныг мэдэгдье.

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ
Б.БАТГЭРЭЛ

